
የመታደግ ጥረት

ራስን ማወቅ፡- 
የሕይወት ዘመን እንቆቅልሽ 

የልጆች የስክሪን ጊዜና ልብ ያልተባለው 
አሉታዊ ተፅዕኖው

ፕሮፌሰር ብርሃኑ ነጋ

ዘመናዊ  እና  
ቀልጣፋ
ብርሃን ስኩል ፔይእንደስማችን ብርሃን ነው ሥራችን!

የምዘና እና የፈተና ... ወደ ገጽ 4 ዞሯል

ዘላለም ግዛው  
 
አዲስ አበባ:-   የ12ኛ ክፍል ትምህርት ምዘና እና ፈተና 

ሥርዓቱ የትምህርት ስብራቱ ያለበትን ደረጃ ለማወቅ 
ማስቻሉንና በቀጣይም ግብረገብነትን ለመፍጠር ታሳቢ 
ያደረገ መሆኑን የትምህርት ሚኒስቴር አስታወቀ፡፡ 

በአዲሱ የትምህርት ካሪኩለም መሠረት የተዘጋጁ 
በሁለተኛው ዙር ከ20 ሚሊዮን በላይ መጽሐፍት 
ከሁለት ወራት በኋላ ለትምህርት ቤቶች እንደሚደርሱና  
ከ11 ሺህ በላይ ለሚሆኑ ትምህርት ቤቶች ሙሉ እድሳት 
መደረጉንም አስታውቋል፡፡

ፕሮፌሰር ብርሃኑ ነጋ ከትናንት በስቲያ በሀገሪቷ 
የትምህርት ጥራት ማሻሻያና አጠቃላይ የትምህርት ዘርፉ 
አፈጻጸም ዙሪያ ከሀገር ውስጥ ሚዲያዎች ጋር ባደረጉት 
ቃለምልልስ እንደገለጹት፤  የአዲሱ ሥርዓተ ትምህርት 
ደረጃ በደረጃ ተግባራዊ እየተደረገ ይገኛል፡፡

የ12ኛ ክፍል ምዘና እና ፈተና ሥርዓቱ የተቀየረው 
ችግሩን ለማወቅ፣ ለመለየትና በትምህርት ሥርዓቱ 
ግብረገብነትን ለመፍጠር ነው ያሉት ፕሮፌሰር ብርሃኑ፤  
ምዘና እና ፈተና ሥርዓት በ12ኛ ክፍል ፈተና ተግባራዊ 
የተደረገው የትምህርት ስብራቱ ያለበትን ደረጃ ለማወቅ 
መሆኑን ተናግረዋል፡፡  

ከማጭበርበርና ከኩረጃ የጸዳ ፈተና ቢሰጥ ወደ 
ከፍተኛ ትምህርት መሄድ የሚችልና የማይችለውን 
መለየት ሁለተኛ የትግበራው ዓላማ መሆኑንም 
ጠቁመዋል፡፡  

የምዘና እና የፈተና ሥርዓቱ 
የትምህርት ስብራቱ ያለበትን ደረጃ ለማወቅ አስችሏል

-  በሁለተኛው ዙር 20 ሚሊዮን መማሪያ መጻሕፍት ከሁለት ወራት በኋላ ይደርሳሉ 

- ከ11 ሺህ በላይ ለሚሆኑ ትምህርት ቤቶች ሙሉ እድሳት ተደርጓል 

ዳግም ከበደ

አዲስ አበባ፡- ጥገና የሚያስፈልጋቸው ዓለም አቀፍ 
ቅርሶችን የማደስና የመጠበቅ ሥራ እየሠራ መሆኑን 
የኢትዮጵያ ቅርስ ባለስልጣን አስታወቀ፡፡

በባለስልጣኑ የቅርስ ጥበቃና ልማት መሪ ሥራ 
አስፈፃሚ አቶ ሀብታሙ አብርሃ በተለይ ለኢትዮጵያ 
ፕሬስ ድርጅት በሰጡት ቃለ ምልልስ እንደገለጹት፤  
በአሁኑ ወቅት እድሳት እየተደረገላቸው ከሚገኙ ቅርሶች 
መካከል አንዱ የላሊበላ ውቅር አብያተ ክርስቲያናት 
ሲሆን፤ ይህም በጠቅላይ ሚኒስትር ዐቢይ 
አሕመድ(ዶ/ር) ዲፕሎማሲያዊ ጥረት በተገኘ ድጋፍ 

ጉዳት የደረሰባቸው ቅርሶች እየታደሱ ነው

ጉዳት የደረሰባቸው ... ወደ ገጽ 4 ዞሯል

የዲፕሎማሲ ሳምንት አውደ 
ርዕዩ ኢትዮጵያ በዓለም ሊኖራት 
የሚገባውን ቦታ የሚያሳይ ነው

የላሊበላ ውቅር አብያተ ክርስቲያናት

ሞገስ ጸጋዬ

አዲስ አበባ፡- በጎፋ ዞን መሎ ኮዛ ወረዳ 
ጥናት ባካሄደበት በ146 ስኩዌር ኪሎ ሜትር 
ውስጥ ብቻ 950 ሚሊዮን ቶን የብረት ማዕድን 
ክምችት መኖሩን በጥናት ማረጋገጡን የአርባ 
ምንጭ ዩኒቨርሲቲ አስታወቀ፡፡ 

በአርባ ምንጭ ዩኒቨርሲቲ የኢንዱስትሪ 
ትስስርና የቴክኖሎጂ ሽግግር ዳይሬክተር 
ቶሌራ ሴዳ(ዶ/ር) ለኢትዮጵያ ፕሬስ ድርጅት 
እንደገለጹት፤ አርባ ምነጭ ዩኒቨርሲቲ ከቀድሞው 
ደቡብ ክልል ማዕድንና ኢነርጂ ቢሮ  ጋር 
በመተባበር ላለፉት ስድስት ዓመታት በቡርጂ፣

በዞኑ ጥናት በተካሄደበት 
ስፍራ 950 ሚሊዮን ቶን 
የብረት ማዕድን መኖሩ 

ተረጋገጠ

በዞኑ ጥናት በተካሄደበት ... ወደ ገጽ 4 ዞሯል

አምባሳደር እሸቴ ጥላሁን

ዜና

ሳሙኤል ወንደሰን 

አዲስ አበባ፦ “የግብርና ምርት አምራችና አስመራች 
ግንኙነት” መመሪያ በገበያ ትስስርና በምርታማነት ላይ 
የሚስተዋሉ ችግሮችን እንደሚቀርፍ ተገለጸ። 

መመሪያውን እውን ለማድረግ ግብአት ማሰባሰብን 
ዓላማ ያደረገና በግብርና ምርት ማቀነባበር ዘርፍ 
የተሰማሩ 40 የሚደርሱ ድርጅቶች የተሳተፉበት 
የውይይት መድረክ ትናንት ተካሂዷል፡፡ የውይይት 
መድረኩን የግብርና ሚኒስቴርና ኢንዱስትሪ ሚኒስቴር 
በጋራ አዘጋጅተውታል። 

በግብርና ሚኒስቴር የግብርና ኢንቨስትመንትና 
ምርት ግብይት መሪ ሥራ አስፈፃሚ አቶ ደረጄ አበራ 
በወቅቱ እንደተናገሩት፤ መመሪያው የግብርና ምርትን 
ጥራት፣ የአመራረት ቅልጥፍናንና ተወዳዳሪነት እንዲሁም 
የግብርና እና አግሮ- ኢንዱስትሪ ተመጋጋቢነት በማሳደግ 
የኢኮኖሚ መዋቅራዊ ሽግግርን እውን ለማድረግ ወሳኝ 
ነው። 

መመሪያው የግብርና ምርት አምራቾች ለገበያ 
የሚሆን የግብርና ምርቶችን ወደ ማምረት እንዲሸጋገሩ 
ያደርጋል ያሉት አቶ ደረጄ፤ ይህም የግብርና ምርቶችን 
ከሚያዘጋጁ፣ ከሚያቀነባብሩ፣ እሴት ከሚጨምሩ 
አግሮ ኢንዱስትሪዎች እንዲሁም ከትላልቅ ገዥዎች ጋር 
ቀጣይነት ያለው የገበያ ትስስር ይፈጥራል ብለዋል። 

መመሪያው በገበያ ትስስርና በምርታማነት ላይ የሚስተዋሉ ችግሮችን ይቀርፋል

በሥራ ላይ ያሉት ሕጎች የግብርና ምርት ውልን ልዩ 
ባሕሪያት በተሟላ መልኩ የማያስተናግዱ በመሆናቸው 
የግብርና ምርት አምራችና አስመራች ግንኙነትን ለመወሰን 
የወጣ አዋጅ ጸድቋል ያሉት አቶ ደረጄ፤ መመሪያው 
የግብርና ምርት ውልን በመጠቀም ምርትና ምርታማነትን 
እንደሚያሳድግ ገልጸዋል። 

መመሪያው የግብርና ምርት አምራችና አስመራች 
ግንኙነትን ለመወሰን የወጣውን አዋጅ የሚያስፈጽም ነው 
ያሉት አቶ ደረጄ፤ መመሪያው ሙሉ ለሙሉ ተግባራዊ 
ሲሆን የእውቀትና ክህሎት፣ የቴክኖሎጂ ሽግግርና የገበያ 

ትስስር የሚፈጠርበት እድልን ያመቻቻል ብለዋል። 
ከደብሊው ኤ የዘይት ፋብሪካ የመጡት አቶ አንተነህ 

አሰጌ በበኩላቸው፤ ከዚህ በፊት የግብርና ምርት አምራችና 
አስመራች ግንኙነትን ለመወሰን የወጣ አዋጅ ባለመኖሩ 
በአስመራችና በአምራች መካከል ሰላማዊ ግንኙነት 
አልነበረም ብለዋል።

ይህ ደግሞ በርካታ ደላላዎች በግብይት ሰንሰለቱ ላይ 
እንዲሳተፉ ከማድረጉም ባለፈ የግብርና ምርት አምራቾችና  
አስመራቾች መካከል ቀጥተኛ ግንኙነት እንዳይኖር እና 
የምርት ብክነት እንዲፈጠር በማድረግ የኑሮ ውድነትም 

ያባብሳል ያሉት አቶ አንተነህ፤ የአምራች እና የአስመራች 
ግንኙነት በተሟላ የሕግ ማዕቀፍ የሚመራበት ሥርዓት 
በመዘርጋቱ የተሸለ ሥራ እንዲሠራ ያግዛል ብለዋል፡፡

የጎልደን ፉል ዘይት ፋብሪካ ምክትል ሥራ 
አስኪያጅ ትግስት አለማየሁ በበኩሏ፤ መመሪያ 
በአምራቹና በአስመራቹ መካከል እምነትን ይፈጥራል። 
ምርትና ምርታማነትን ያሳድጋል። ከዚህም ባለፈ ዘላቂ 
ኢንቨስትመንት እንዲኖር እና ከውጭ የሚገቡ ምርቶች 
በሀገር ውስጥ እንዲተኩ በማድረግ የውጭ ምንዛሪን 
ይቀንሳል ብላለች። 

አቶ ደረጄ አበራ ትግስት አለማየሁ አቶ አንተነህ አሰጌ

ልጅዓለም ፍቅሬ
 
አዲስ አበባ፡-  በከተማ አስተዳደሩ በእደ ጥበባትና 

ፈጠራ ዘርፉ ያሉ እድሎችን አሟጦ ለመጠቀም 
እየተሠራ መሆኑን የአዲስ አበባ ባህል፣ ኪነ-ጥበብና 
ቱሪዝም ቢሮ አስታወቀ፡፡

ቢሮው የእደ ጥበባትና ፈጠራ ዘርፎች ከቱሪዝም፣ 
ገቢ ከማመንጨት፣ ከሥራ እድል ፈጠራ እንዲሁም 
ከሀገር ገጽታ ግንባታ አኳያ ያላቸውን አስተዋጽኦ 
ማሳደግ በሚቻልባቸው ጉዳዮች ዙሪያ በቅርቡ 
ከባለድርሻ አካላት ጋር ውይይት አካሂዷል፡፡

በአዲስ አበባ ከተማ አስተዳደር ባህል፣ ኪነ-
ጥበብና ቱሪዝም ቢሮ የባህል ዘርፍ ምክትል ኃላፊ አቶ 
አስፋው ኩማ በዕለቱ እንደገለጹት፤ በእደ ጥበባትና 
ፈጠራ ዘርፉ ያሉ ሰፊ እድሎችን አሟጦ ለመጠቀም 
እየተሠራ ነው፡፡

የእደ ጥበባትና የባህላዊ ፈጠራ ልማትን ለቀጣይ 
ትውልድ ለማስረከብ የተለያዩ የክህሎት ስልጠናዎች 
ተሰጥተዋል ያሉት አቶ አስፋው፤ በዘርፉ የሚስተዋሉ 
የተለያዩ ችግሮችን ለመቅረፍ ከሚመለከታቸው 
ባለድርሻ አካላት ጋር በትብብር እየተሠራ እንደሆነ 
ጠቁመዋል፡፡

በዘርፉ የተመረቱ ምርቶች የገበያ ችግር 
እንዳይገጥማቸው ቢሮው የተለያዩ አውደ ርዕዮችን 
በመክፈት ሲያስተዋውቅ እንደነበርም አስታውሰዋል፡፡ 

እንደ አቶ አስፋው ገለጻ፤ የእደ ጥበባትና የባህላዊ 
ፈጠራ ልማት ዘርፍ ከሥራ እድል ፈጠራ፣ ቱሪዝምን 
ከማነቃቃት እንዲሁም የማንነት መገለጫ ከመሆን 
አንጻር ሰፊ ጠቀሜታ አለው፡፡

ዘርፉ ካለው ሰፊ እድሎች  አኳያ  እንዴት 
መጠቀም ይቻላል እንዲሁም ያሉ ተግዳሮቶችስ ምን 
ምንድናቸው በሚሉ ጉዳዮች ከባለ ድርሻ አካላት ጋር 

በዕደ ጥበባትና ፈጠራ ዘርፉ ያሉ 
ዕድሎችን አሟጦ ለመጠቀም እየተሠራ ነው

በተደረገው ውይይት ተገቢውን ግብዓት መሰብሰብ 
እንደተቻለም ነው አቶ አስፋው የተናገሩት፡፡

“የእደ ጥበብና ፈጠራ ዘርፎች ያላቸው ፋይዳና 
እየገጠሙት ያሉ ተግዳሮቶች” በሚል ርዕስ መነሻ 
ጽሑፍ ያቀረቡት ኤፍሬም አሰፋ (ረዳት ፕሮፌሰር) 
በበኩላቸው፤ ዘርፉ ለቱሪዝምና ለሀገር ገጽታ ግንባታ 
እንዲሁም ለማንነት መገለጫ የሚጫወተው ሚና 
በቀላሉ የሚታይ አይደለም ብለዋል፡፡

በዘርፉ ላለው ሰፊ ሀብት የተለየ ትኩረት 
በመስጠት አሟጥጦ መጠቀም አስፈላጊ ነው ያሉት 
ረዳት ፕሮፌሰር ኤፍሬም፤ ዘርፉ የገቢ ምንጭ 
ከመሆን ባሻገር የቱሪስትን የቆይታ ጊዜ ለማራዘምና 
ተጨባጭ ለማድረግ ያለው ሚና ከፍተኛ ነው ሲሉ 
ገልጸዋል፡፡

እንደ ረዳት ፕሮፌሰር ኤፍሬም ገለጻ፤ ማህበረሰቡ 
ለእደ ጥበብ ዘርፉ የሚሰጠው የተሳሳተ አመለካከት፣ 
የፋይናንስ አቅርቦት እጥረት፣ በቂ የክህሎት ስልጠና 
አለመስጠት፣ ገቢን ብቻ ታሳቢ ያደረጉ ምርቶች 
ማምረት ለዘርፉ አለማደግ ዋና ዋና ማነቆዎች ናቸው።

ዘርፉን በዘመናዊ መልኩ በመምራት 
ባለሙያዎችን የሚያበቁ የሙያ ማዕከላትን 
በማስፋፋት እንዲሁም የገበያ ትስስር እንዲፈጠር 
በማስቻል ተጠቃሚነትን ማሳደግ እንደሚቻል ምክረ 
ሃሳበባቸውን አቅርበዋል፡፡

"ባህሎቻችንን ማወቅ፤ ስብራቶቻችንን መጠገን" 
በሚል መሪ ሃሳብ በተዘጋጀው በዚህ የውይይት 
መድረክ የአዲስ አበባ ባህል፣ ኪነ-ጥበብና ቱሪዝም 
ቢሮ የሥራ ኃላፊዎች፣ የሃይማኖት፣ አባቶች የሀገር 
ሽማግሌዎች እንዲሁም ሌሎች ባለድርሻ አካላት 
ተገኝተዋል። ለሀገር በቀል እውቀቶች ተገቢውን 
እውቅና መስጠት እንደሚገባም በውይይት መድረኩ 
ተመላክቷል።

ሳሙኤል ወንደሰን 

አዲስ አበባ፦ በመዲናዋ ባለፉት ስድስት 
ወራት በተደረገው ወቅታዊ ምዝገባ ከ70 ሺህ በላይ 
የሚሆኑ የልደት ሰርተፍኬት መሰጠቱን የአዲስ 
አበባ የሲቪል ምዝገባና የነዋሪዎች አገልግሎት 
ኤጀንሲ አስታወቀ። 

የኤጀንሲው ዋና ዳይሬክተር አቶ ዮናስ ዓለማየሁ 
ለኢትዮጵያ ፕሬስ ድርጅት እንደተናገሩት፤ 
ኤጀንሲው ባለፉት ስድስት ወራት በወቅታዊ 
ምዝገባ ማለትም ሕፃናት ተወልደው በ90 ቀናት 
የተመዘገቡት ከ70 ሺህ በላይ ናቸው። ይህ ካለፈው 
ዓመት ጋር ሲነፃጸር ብልጫ አለው። አምና በወቅታዊ 
ምዝገባ 40 ሺህ የሚደረሱ ሕፃናትን መመዝገብ 
ተችሏል። 

በከተማዋ በሚገኙ 73 ሆስፒታሎች እና 
ጤና ጣቢያዎች የልደት ምዝገባ እየተካሄደ 
መሆኑ ይታወቃል ያሉት አቶ ዮናስ፤ ምዝገባው 
በጋንዲ፣ በዘውዲቱ፣ በአበበች ጎበና፣ በአናንያ 
የግል ሆስፒታል እና በሌሎችም ሆስፒታሎችና 
ጤና ጣቢያዎች ተግባራዊ እየተደረገ መሆኑን 
ጠቁመዋል። ምዝገባው የግልና የመንግሥት 
ሆስፒታሎችን እንደሚያጠቃልልም ገልጸዋል። 

በቀጣይ ዓመት የከተማውን የልደት ምዝገባ 
ሽፋን 100% ለማድረስ እየተሰራ ነው ያሉት አቶ 
ዮናስ፤ በተመድ ከፍተኛ ትኩረት ከሚሰጣቸው 
የሲቪል ምዝገባ ውስጥ የልደትና የሞት ምዝገባ 
ዋናዎቹ መሆናቸውን ተናግረዋል።

እነዚህ  ሁለቱ ኩነቶች ለመንግሥት የመረጃ 
ምንጭነት እንደሚያለግሉና ይህም የቀጣዩ 
ትውልድ መረጃ በቴክኖሎጂ የተደገፈና የጠራ 
እንዲሆን ያደርገዋል ብለዋል። 

እንደ አቶ ዮናስ ገለፃ፤ የልደት ምዝገባው 
ለህግ፣ ለስታትስቲክስ እና ለአስተዳደር ጉዳዮች 
ይጠቅማል። ይህም ውሳኔ ለመስጠት የሚያስችል 
መረጃ እንዲገኝ ያደርጋል። ምዝገባው በቴክኖሎጂ 
የታገዘ መሆኑ ደግሞ የቀጣይ ትውልድ መረጃ 
የጠራ እንዲሆን ያደርጋል። መንግሥት ከልደት 
ጀምሮ የሚያደርገው ምዝገባ ወንጀልን ለመከላከል 
ለሚደረገው ጥረት አጋዥ ከመሆኑም ባሻገር  
መንግሥታዊ አገልግሎቶችን ለመስጠትም ይረዳል 
ብለዋል። 

ሕፃናት በተወለዱ በ90 ቀናት የልደት 

ሰርተፍኬት የሚሰጣቸው መሆኑ ደግሞ አዲስ አበባ 
ዓለም አቀፍ የልደት ምዝገባ ሥርዓት የተከተለች 
ከተማ እንድትሆን ያደርጋታልም ብለዋል። 

የዩኒሴፍ ኢትዮጵያ የሕፃናት ጥበቃ ኃላፊ 
በሆኑት ጆላንዳ ቫን ዌስተሪንግ እና የዩኒሴፍ ዓለም 
አቀፍ የልደት ምዝገባ ስፔሻሊስት በሆኑት ባኸካር 
ሚሽራ የተመራ ልዑክ የአዲስ አበባን የወቅታዊ 
ምዝገባን ተዘዋውረው ተመልክተዋል።  

ልዑኩ አዲስ አበባ በወቅታዊ ልደት ምዝገባ 
ሽፋን እና ጥራት እንዲሁም የቴክኖሎጂ አጠቃቀም 
ላይ የዘረጋችው ሥርዓት ትልቅ እምርታ እያሳየ 
ያለና በሀገር አቀፍ የምዝገባ ሥርዓት ላይ በጎ ተፅዕኖ 
እያሳደረ መሆኑን ገልጸዋል። 

ዩኒሴፍ በተለያየ መልኩ ድጋፍ የሚያደርገው 
የወቅታዊ ልደት ምዝገባ አፈፃፀም በኢትዮጵያ 
ለውጥ እያመጣ መሆኑን ያነሱት የሕፃናት ጥበቃ 
ኃላፊ ጆላንዳ ቫን፤ አዲስ አበባ ለክልል እና 
ለሌሎች ከተሞች ምሳሌ መሆን የምትችል መሆኗን 
ገልጸዋል። 

በኢትዮጵያ የልደት ምዝገባ ሽፋን ላይ ምልከታ 
ያደረጉት የዩኒሴፍ ዓለም አቀፍ የልደት ምዝገባ 
ስፔሻሊስት ባኸካር ሚሽራ የከተማው አመራር 
ለዘርፉ የሰጠው ትኩረት በሌሎች ሀገራት ከተሞች 
ያልተለመደ መሆኑን ገልጸው የምዝገባ ሥርዓቱ 
በጤና ተቋም መጠናከር እንዳለበት አሳስበዋል።

በመዲናዋ በወቅታዊ ምዝገባ ከ70 ሺህ በላይ 
ለሚሆኑ ሕፃናት የልደት ሰርተፍኬት ተሰጥቷል

አቶ ዮናስ ዓለማየሁ



አዲስ ዘመን   ቅዳሜ የካቲት 2 ቀን 2016 ዓ.ም

ዜና

ገጽ 3

ፐርፐዝ ብላክ ኢትዮጵያ ከገበሬው ቴክኖሎጂ ሶሉሽን ኢንትርፕራይዝን አቋቁሟል

መስከረም ሰይፉ 

አዲስ አበባ፡-  አውደርእዩ ኢትዮጵያ የራሷን 
ብቻ ሳይሆን የጥቁር ሕዝቦችን ጥቅም ለማስጠበቅ 
የሄደችበትን ርቀት ያሳየ መሆኑን ወይዘሮ ፍሬዓለም 
ሽባባው ገለጹ፡፡

ዲፕሎማሲያችን ለብሔራዊ ጥቅማችን 
በሚል መሪ ቃል በሳይንስ ሙዚየም የተዘጋጀውን 
የዲፕሎማሲ ሳምንት አውደ ርእይ የተለያዩ  
የማህበረሰብ ክፍሎች እየጎበኙት ይገኛል፡፡ 

አውደ ርእዩን ሲጎበኙ የኢትዮጵያ ፕሬስ ድርጅት  
ያነጋገራቸው   የሕፃናት የምግብ መብት ተሟጋች 
፣የንግድ ሥራ ፈጣሪ፣ የማህበራዊ ሥርዓቶች 
ስትራቴጂስት እንዲሁም በተለያዩ የመንግሥት የሥራ 
ኃላፊነቶች ላይ የሠሩት ወይዘሮ ፍሬዓለም ሽባባው፣ 
አውደ ርእዩ የኢትዮጵያን ብቻ ሳይሆን የአፍሪካንም 
የዲፕሎማሲ  ታሪክ ማሳየት የሚችል ነው ብለዋል፡፡  

ኢትዮጵያ ከ19ኛው ክፍለ ዘመን ጀምሮ በዓለም 
የዲፕሎማሲ ታሪክ ውስጥ በተለይ ደግሞ የጥቁር 
ሕዝብ ጥያቄ ይዛ ከፊት በመሰለፍ ግንባር ቀደም ሚና 
የተጫወተች እንዲሁም የአፍሪካን ታሪክ ከዓለም 
ሕዝቦች ጋር ለማገናኘት መሠረት የጣለች ሀገር ነች 
ብለዋል፡፡ 

በዲፕሎማሲ ሳምንት የፎቶ ግራፍ አውደ 
ርእይም  የተካተቱ ታሪኮች የኢትዮጵያ ዲፕሎማሲ 

አውደ ርዕዩ 
ኢትዮጵያ የጥቁር ሕዝቦችን ጥቅም 

ለማስጠበቅ የሄደችበትን ርቀት ያሳያል

ወይዘሮ ፍሬዓለም ሽባባው

ቃልኪዳን አሳዬ  
  
አዲስ አበባ፦ በኦሮሚያ ክልል የሰሜን ሸዋ ዞን 

ፈረስን ለጋሪ አገልግሎት ማዋል የሚከለክለው መመሪያ 
ከመጪው መጋቢት 12 ቀን 2016 ዓ.ም ጀምሮ ተግባራዊ 
እንደሚሆን ተገለጸ፡፡

የዞኑ ባህልና ቱሪዝም ጽህፈት ቤት ኃላፊ ወይዘሮ 
ሜሮን መኮንን ለኢፕድ እንደገለጹት፤ ፈረስ በኦሮሞ 
ሕዝብ ዘንድ ትልቅ ክብር የሚሰጠው እንስሳ ቢሆንም 
ከቅርብ ጊዜ ወዲህ በኅብረተሰቡ የሚደረግለት እንክብካቤ 
እየቀነሰ መጥቷል፡፡ 

በመሆኑም የጠፋውን የፈረስ ክብር ወደ ነበረበት 
ለመመለስ፣ ፈረስን ለጋሪ መጎተቻነት የሚያውሉ ዜጎች 
የ60 ሺህ ብር መቀጮ እንዲጣልባቸው የሚያደርግ 
መመሪያ ወጥቶ ተግባራዊ ለማድረግ እየተሠራ ነው፡፡ 

ዞኑ ፈረስ ከኦሮሞ ሕዝብ ጋር ያለውን መስተጋብርና 
ለሕዝቡ የዋለውን ውለታ መሠረት በማድረግ ያወጣው 
መመሪያ፣ ከዞን አልፎ በመላው ኦሮሚያ ክልል በሥራ ላይ 
እንዲውል ከአባገዳ አመራሮች ጋር በቅንጅት እየተሠራ 
መሆኑንም ገልጸዋል፡፡

እንደ ኃላፊዋ ገለጻ፤ መመሪያው የጸደቀው መስከረም 
12/2016 ዓ.ም. ሲሆን የፈረስ ጋሪን በመጠቀም በርካታ 
ዜጎች ሕይወታቸውን የሚመሩ መሆኑን ከግምት 
በማስገባት የስድስት ወር ጊዜ ተሰጥቶ የግንዛቤ 
ማስጨበጥ ሥራ እየተሠራና አማራጭ የሥራ እድሎችን 
ለመፍጠር ጥረት እየተደረገ ነው፡፡ 

መመሪያውን ሙሉ በሙሉ ከመጋቢት 12 ቀን 2016 
ዓ.ም. ጀምሮ ተግባራዊ ለማድረግ ከዜጎች ጋር ተደጋጋሚ 
ውይይቶችን በማድረግ መግባባት ላይ እየተደረሰ ነው፡፡ 
መመሪያው ተግባራዊ ሲሆን ድንጋጌውን ተላልፎ በሚገኝ 
ማንኛውም ሰው ላይ የገንዘብ ቅጣቱ እንደሚጣል ወይዘሮ 
ሜሮን ጠቁመዋል፡፡    

ፈረስ በዓድዋ ድልም ሆነ በሌሎች አውደ ውጊያዎች 
ላይ ትልቅ ድርሻ እንደነበረው ያስታወሱት ኃላፊዋ፤ ሕዝቡ 
ከፈረስ ጋር ያለው ቁርኝት ትልቅ በመሆኑ በደስታም 
ሆነ በሀዘንና በጦርነት ወቅቶች ፈረስን እንደሚጠቀም 
ገልጸዋል፡፡

ባህላዊና ዘመናዊ የፈረስ እንክብካቤ፣ አረባብና 
ስፖርታዊ ጨዋታዎችን ከአካባቢው ባህል ጋር በማዛመድ 
ለጎብኚዎች መዝናኛነት በማዋል ገቢ ለማግኘት እየተሠራ 
እንደሚገኝም ተናግረዋል።

በዚህ መሠረትም ከሰላሌ ዩኒቨርሲቲ ጋር በመተባበር 
2012 ዓ.ም ጀምሮ በሰሜን ሸዋ ዞን በሰንዳፋ በኬ ከተማ 
በየዓመቱ የፈረስ ጉግስ ፌስቲቫል እየተካሄደ እንደሚገኝ 
ያወሱት ወይዘሮ ሜሮን፤ ወደፊት ፌስቲቫሉን በዞኑ 
በሚገኙ ሁሉም ወረዳዎች በማስፋፋት ከአጎራባች ዞኖችና 
ከተሞች ጋር በጋራ በመሆን ለማካሄድ እየተሠራ ነው 
ብለዋል፡፡

“ኦሮሞ ፈረስን እንደ ልጁ በማየት ነው 
የሚንከባከበው” ያሉት ኃላፊዋ፤ የፈረስ ታሪክና ክብርን 
በመመለስ ለዞኑ የቱሪዝም ገቢ ምንጭ እንዲሆን ሁሉም 
የድርሻውን ሊወጣ ይገባል ሲሉ ጥሪ አስተላልፈዋል። 

በዞኑ ፈረስን ለጋሪ 
መጠቀም የሚከለክለው 
መመሪያ ከመጋቢት 12 
ጀምሮ ሥራ ላይ ይውላል

ወይዘሮ ሜሮን መኮንን

መስከረም ሰይፉ 

አዲስ አበባ፡-  ከገበሬው ቴክኖሎጂ ሶሉሽንስ 
ኢንተርፕራይዝ በውጭ ሀገራት የሚለሙ 
መተግበሪያዎችን  በሀገር ውስጥ መተካት 
እንደሚያስችል ፐርፐዝ ብላክ ኢትዮጵያ አስታወቀ። 

ፐርፐዝ ብላክ ኢትዮጵያ ከገበሬው ቴክኖሎጂ 
ሶሉሽን የተሰኘ  የተለያዩ መተግበሪያዎችን 
ማበልጸግ የሚያስችል ኢንትርፕራይዝን በይፋ   
አስተዋውቋል።

በወቅቱ የኢኖቬሽንና ቴክኖሎጂ ሚኒስቴር  
ሀገራዊ የኢኖቬሽን ልማት ዋና ሥራ አስፈጻሚ  
ሰላምይሁን አደፍርስ  እንደገለጹት፤  በሀገር ውስጥ  
በራስ አቅም የሚመረቱ መተግበሪያዎች ለዲጂታል 
ኢትዮጵያ ዕቅድ መሳካት የላቀ ሚና አላቸው፡፡ 

ሚኒስቴር  መሥሪያ ቤቱ  በቴክኖሎጂና 
ኢኖቬሽን ሥራዎች ላይ  የግሉ ዘርፍ በመሪነት 
እንዲሳተፍ  የተለያዩ ሥራዎች እየሠራ  ይገኛል  ያሉት 
አቶ ሰላምይሁን፤ በዚህም የተለያዩ ፖሊሲዎችና 
አዋጆች  የግሉን ዘርፍ የሚያሳትፉ ሆነው እንዲቃኙ 
ማድረጉን አስታውሰዋል። 

አቶ ሰላምይሁን እንደሀገር የሚገኙ አዲስ 
ሃሳቦች ገበያ እንዲፈጥሩ ለማስቻል  የሥራ ፈጠራ 
ጀማሪዎችን የሚያበረታታ  አዋጅ እንዲኖር  መደረጉን 
ጠቁመው፤  ፐርፐዝ ብላክ የሚያበለጽጋቸው 
መተግበሪያዎችም  ኢኮኖሚውን በማነቃቃት ረገድ 
ትልቅ ሚና እንደሚኖራቸው  ተናግረዋል።

የፐርፐዝ ብላክ ኢትዮጵያ  ዋና ሥራ አስፈጻሚ 
ፍስሀ እሸቱ (ዶ/ር) በበኩላቸው፤  የግብርና 
ምርቶችን በማቅረብ  የሚታወቀው ፐርፐዝ ብላክ 
አሁን ደግሞ  የተለያዩ አገልግሎቶችን በቴክኖሎጂ 
መስጠት የሚያስችሉ መተግበሪያዎችን ማበልጸግ 
የሚያስችለውን ኢንተርፕራይዝ  ማቋቋሙን 
ገልጸዋል፡፡  

ኢንተርፕራይዙ በውጪ ሀገራት የሚለሙ መተግበሪያዎችን  
በሀገር ውስጥ መተካት ያስችላል

ኢንተርፕራዙ የተለያዩ መተግበሪያዎችን 
ለማበልጸግ የሚያስችል ሲሆን፤ ይህም በውጪ ምንዛሬ 
በበይነ መረብ የሚገኙ መተግበሪያዎችን በመተካት 
ረገድም ሀገራዊ ፋይዳው ላቅ ያለ ነው ብለዋል፡፡

ኢንተርፕራዙ በአሁኑ ጊዜ 24 መተግበሪያዎችን 
በማበልጸግ ላይ መሆኑን ጠቁመው፤ ከእነዚህም ውስጥ  
ስድስት መተግበሪያዎችን ይፋ አድርጓል፡፡ 

መተግበሪያዎቹ  ከገበሬው የግብርና ምርቶች 
አቅርቦት መተግበሪያ (KAPS)፣ከገበሬው ኮንሲዩመር 
ብድር ማነኔጅመንት(KCCM)፣ከገበሬው የኦንላይን 
መማሪያ አስተዳደር ሥርዓት(KLMS)፣ከገበሬው 
የቴሌቪዥን መረጃ ማሰራጫ ፣ከገበሬው ኦርደርና 

ዲሊቨሪ መቆጣጠሪያ (KOT) እንዲሁም ከቻይና 
ወደ አፍሪካ   የተሰኙ ሲሆኑ፤ እነዚህ መተግበሪያዎች 
ከፐርፐዝ ብላክ በተጨማሪ ለማንኛውም ድርጅት 
አገልግሎት መስጠት የሚያስችሉ መሆናቸውን 
ገልጸዋል።

መተግበሪያዎቹ  ከምርት ስርጭት እስከ ወጪ 
ገቢ ንግድ የሚደርሱ  ሥራዎችን የሚያቀላጥፉ፣ 
ቴክኖሎጂን የሚያስፋፉና  ገበሬውን  ቀጥታ ከነጋዴው 
ጋር ለማስተሳሰር የሚያግዙ ናቸው ብለዋል፡፡ 

መተግበሪያዎቹ ሙሉ በሙሉ  የሀገር ልጅ 
ዕውቀትን፣ ልምድና ክህሎትን በመጠቀም የበለጸጉ 
መሆናቸውን ዋና ሥራ አስፈጻሚው ገልጸዋል፡፡ 

ከኢትዮጵያ በተጨማሪ ለበርካታ አፍሪካ ሀገራት 
ነጻነት የተጋ እንዲሁም  አፍሪካዊ የሆኑ ተቋማት 
እንዲመሰረቱ ትልቅ አስተዋጽኦ ያበረከተ መሆኑ 
የሚታይበትና  የኢትዮጵያ ዲፕሎማሲ  ተጽእኖ 
ፈጣሪነትን ያስገነዘበ ነው ብለዋል፡፡ 

 ወ/ሮ ፍሬአለም ተቋም ባልነበረበት ጊዜ አፍሪካን 

ወደ አንድ የሚያመጣ ተቋም ለመመስረት ማሰብ ፣ 
መታገል ብሎም  መፈጸም መቻል  እጅግ የሚደነቅና 
ቀደምት አባቶች  የጣሉት መሠረት ምንያህል 
ጠንካራ መሆኑን  ከዓለም ጋርም ከሚባለው በላይ 
የሆነ ግንኙነት የመሠረቱ መሆናቸው በአውድ ርእዩ 
መመልከት መቻላቸውን ተናግረዋል፡፡ 

 ታሪክን ማወቅ ብዙ ጠቀሜታ ይኖረዋል ያሉት 
ወይዘሮ ፍሬዓለም፤  እንደነዚህ ያሉ አውደ ርእዮችም  
ትውልድ ትክክለኛ የሀገሩን ታሪክ የሚያውቅበት 
ብሎም ለቀጣዩ ትውልድ የሚያስተላልፍበት እድል 
ይፈጥራል ብለዋል፡፡ 

የቀድሞ የኢትዮጵያ የዲፕሎማሲ  ታሪክ 
ትውልድ ሁሉ የሚኮራበት እንደመሆኑ ይህንን 
ለማስተዋወቅ ብሎም  ሁሉም ዜጋ የሀገሩን ጥቅም 
ለማስጠበቅ ብዙ ርቀት  መሄድንና በአንድነት 
መቆምን እንደሚጠይቅ በአውደ ርእዩ ላይ 
ከተካተቱት ታሪኮች  ትውልዱ መማር ይኖርበታል 
ብለዋል፡፡

የኢትዮጵያ የዲፕሎማሲ ታሪክ ከውጭ ሀገራት 
ተጽዕኖ  በብዙ ትግል መልክ እንዲይዝ  የተደረገ 
ሲሆን፤ ወደፊትም   ብዙ ትግሎች  እንደሚጠብቋት 
በመገንዘብ  ጊዜውንና ወቅቱን የሚመጥን  
የዲፕሎማሲ ሥራ መቀጠል እንደሚያስፈልግ  
ገልጸዋል፡፡ 

ዜና

ከ1ኛው ገጽ የዞረ

ሳሙኤል ወንደሰን 

አዲስ አበባ፦ የዲፕሎማሲ ሳምንት አውደ ርዕዩ 
ኢትዮጵያ በዓለም ሊኖራት የሚገባውን ቦታ እንደሚያሳይ 
አምባሳደር እሸቴ ጥላሁን ገለጹ። 

በውጭ ጉዳይ ሚኒስቴር የጽህፈት ቤት ኃላፊ 
አምባሳደር እሸቴ ጥላሁን ለኢትዮጵያ ፕሬስ ድርጅት 
እንደተናገሩት፤ የአውደ ርዕዩ እያንዳንዱ ክፍል ታሪካዊ 
መሠረት አለው። በዚህም የኢትዮጵያን የዲፕሎማሲ 
ታሪክ ለመዳሰስ ተሞክሯል። አምስት በመቶ የሚሆነውን 
የኢትዮጵያን የዲፕሎማሲ ታሪክ በአንድ አውደ ርዕይ 
መሸፈን አይቻልም። ምክንያቱም በእያንዳንዱ ክፍል 
በርካታ ዝርዝር ጉዳዮችና መፋጠጦች አሉ። 

አውደ ርዕዩ ኢትዮጵያ ባለፉት ዘመናት የነበራትን 
ሚና፣ የገጠማትን ፈተናዎችና የታሪክ መሠረቶችን 
ዳሷል። ይህም ኢትዮጵያ በዓለም ሊኖራት የሚገባውን 
ቦታ የሚያሳይ ነው ያሉት አምባሳደር እሸቴ፤ የአዲሱ 
ዘመን ዲፕሎማሲ ወጣቶችን የሚያሳትፍና በቴክኖሎጂ 

የዲፕሎማሲ ሳምንት አውደ ርዕዩ ኢትዮጵያ በዓለም 
ሊኖራት የሚገባውን ቦታ የሚያሳይ ነው

የታገዘ መሆን አለበት። ከዚህ አንፃር አውደ ርዕዩ 
ለቀጣዩ ትውልድ የዲፕሎማሲ ሥራ መሠረት የጣለ ነው 
ብለዋል። 

ዲፕሎማሲ የማይነካው መስክ እንደሌለ ከአውደ 
ርዕዩ መረዳት ይቻላል። ሌላው የዲፕሎማሲ ሥራ 
በአንድ ወገን ብቻ የሚሠራ ሳይሆን ከሌሎች ጋር 
በትብብርና በአጋርነት የሚሠራ ነው ያሉት አምባሳደር 
እሸቴ፤ በአውደ ርዕዩ የቀረቡ እያንዳንዱ ሥራዎችን 
የሚጋሩ ሀገራት አሉ። ይህንን የተመለከቱ አምባሳደሮች 
አውደ ርዕዩ ድንቅ መሆኑን መናገራቸውን ገልጸዋል። 

እንደ አምባሳደር እሸቴ ገለፃ፤ ዲፕሎማሲ ማለት 
በተገኘው አጋጣሚ ሁሉ የሀገርን ጥቅም ለማስከበር 
መሥራት ማለት ነው። በዓለም ላይ ሁሉም የድርሻው 
የሆነውን እና ያልሆነውን ለመውሰድ እንደሚጥር 
መረዳትና ማወቅ ያስፈልጋል። በተለይ የምሥራቅ 
አፍሪካ ቀጣና በተፈጥሮ፣ በሃይማኖት፣ በሀብት ቅርምት 
እንዲሁም በታላላቅ ኃይሎች ትርምስ ምክንያት ብዙ 
ፍላጎት ያለበት ነው።

በዚህ ውስጥ የኢትዮጵያን ጥቅም ለማስከበር 
ጠንካራ ሥራ መሥራት ያስፈልጋል። አውደ ርዕዩ ደግሞ 
የኢትዮጵያን ጥቅም እንዴት ማስከበር እንደሚገባና 
ከሌሎች ሀገራት ጋር በትብብር መሥራት ለምን 
እንደሚያስፈልግ የመነሻ ሃሳብ ይሆናል። በርካታ 
ሰዎችንም የሚያነሳሳ እና ትምህርት የሚሰጥ ነው ብለዋል 
አምባሳደር እሸቴ። 

አውደ ርዕዩ የሀገሪቱን የዲፕሎማሲ መነሻ፣ የአሁኑን 
ዘመን ተግዳሮትና እየተከናወኑ ያሉ ሥራዎችን እና 
በቀጣይ የዲፕሎማሲ ዘመን የሚያጋጥመውን ፈተና 
የሚያሳይ ነው ያሉት አምባሳደር እሸቴ፤ አውደ ርዕዩን 
የሚጎበኙ ዜጎች በኢትዮጵያ ዲፕሎማሲ ውስጥ ያላቸው 
ሚና ከፍተኛ መሆኑን ሊገነዘቡ ይገባል ብለዋል። 

አውደ ርዕዩ ወጣቶች እንዲነሳሱ እና በመጪው 
ዘመን ለሀገራቸው ጥቅም፣ ነፃነትና እኩልነት እንዲሰሩ 
ያደርጋል። ለዚህም ጠንካራ ዲፕሎማሲና ዲፕሎማቶች 
እንዲሁም ከዘመኑ ጋር መራመድ የሚችሉ ቴክኖሎጂዎችን 
ለመጠቀም ዝግጅት ሊያደርጉ እንደሚገባ ተናግረዋል። 

  ከመፍትሔውም ጋር የተያያዘው ግብረገብነት 
በትምህርት ማህበረሰቡ ውስጥ መፍጠር መሠረታዊ እና 
በሶስተኛ ደረጃ የሚጠቀሰው ነው ብለዋል፡፡ 

የሁለተኛ ደረጃ ትምህርት የመማሪያ መጽሐፍት 
ስርጭት ሁለተኛው ዙር 20 ሚሊዮን ቅጂ ከሁለት ወራት 
በኋላ ህትመቱ ተጠናቅቆ እንደሚደርስ የጠቆሙት 
ፕሮፌሰር ብርሃኑ፤ ዘንድሮ የሁለተኛ ደረጃ ተማሪ 
ጥምርታ ቢያንስ አንድ መጽሐፍ ለሁለት ይሆናል የሚል 
መሆኑንም አስታውሰዋል፡፡    

በስምምነቱ መሠረት አታሚው ድርጅት አራት 
ሚሊዮን ተጠባባቂ መጽሐፍት እንደሚጨምርም  ነው 
የገለጹት፡፡  

“መጽሐፎቹን ለማሳተም አቅም የለም፣ የታተመው 
ከተለያዩ ፕሮጀክቶች እየተለመነ ነው”ያሉት ፕሮፌሰር 
ብርሃኑ፤ ለሁለተኛ ደረጃ ትምህርት አንድ መጽሐፍ 
ለሁለት ተማሪ በሚል ስሌት ለማሳተም ያስፈለገው 40 
ሚሊዮን ዶላር እንደሆነም ጠቁመዋል፡፡ 

የመጽሐፍ ህትመት ጨረታውን ያሸነፈው ድርጅት 
ከኢትዮጵያ ኢንቨስትመንት ኮሚሽን ጋር በመነጋገር 
በህትመት ዘርፍ ለመሰማራት መስማማቱን ፕሮፌሰር 

የምዘና እና የፈተና ሥርዓቱ...
ብርሃኑ ጠቁመዋል፡፡  

በዚህም መሠረት በቀጣይ ዓመት በኢትዮጵያ ማሽን 
ተከላ እንደሚጀምርና ከዚያ በኋላ መጽሐፍ የማተም 
ችግር ይጠፋል ብለው እንደሚገምቱ የጠቆሙት 
ፕሮፌሰር ብርሃኑ፤ ከትምህርት መጽሐፎች በተጨማሪ 
ሌሎች መጽሐፎች በቅናሽ ዋጋ የሚታተሙበት ዕድልን 
እንደሚፈጥርም ያላቸውን ተስፋ ገልጸዋል፡፡

ተማሪዎች በንድፈሃሳብ ደረጃ ከሚማሩት ትምህርት 
ባሻገር እንደተሰጥኦአቸው የተወሰነ ክህሎት ይዘው 
እንዲወጡ ተደርጓል፡፡ ኢኮኖሚክስ፣ግብርና ያሉ 
ትምህርቶች ተጀምረዋል፡፡

የትምህርት ቤቶች ደረጃን ለማሻሻል በ‹‹ትምህርት 
ለትውልድ›› ንቅናቄ ባለፉት ሰባት ወራት  በተሰራው ሥራ 
11 ሺህ 611 ትምህርት ቤቶች ሙሉ ዕድሳት ተደርጎላቸዋል 
ያሉት ፕሮፌሰር ብርሃኑ፤  አራት ሺህ 871 ትምህርት 
ቤቶች እንደተሠሩም ነው የጠቆሙት፡፡ 

እንደርሳቸው ማብራሪያ፤ ሶስት ሺ 180 ቅድመ 
አንደኛ፣ አንድ ሺህ 390 አንደኛ ደረጃ ትምህርት ቤቶች፣ 
295 ሁለተኛ ደረጃ ትምህርት ቤቶች  በሕዝብ መዋጮና 
ትብብር ተሠርቷል፡፡ በተጀመረው ስሜት ከቀጠለ 
በአምስት ዓመታት ውስጥ የትምህርት ቤቶችን ገጽታ 

ለመቀየር የተጀመረው ሥራ ይሳካል፡፡
በትምህርት ገበታ ይገኛሉ ተብለው ከተገመቱት 

መካከል አምስት ሚሊዮን የሚደርሱ ተማሪዎች 
በግጭት፣ በጦርነት፣ በመፈናቀል፣ በድርቅ ምክንያት 
ከትምህርት ገበታቸው እንደቀነሱም ፕሮፌሰር ብርሃኑ 
ተናግረዋል፡፡

ከነዚህ መካከል በአንደኛ ደረጃ ትምህርት ሦስት 
ነጥብ ሦስት ሚሊዮን፣ በሁለተኛ ደረጃ ትምህርት አንድ 
ነጥብ ስድስት ሚሊዮን ተማሪዎች እንዲሁም በቅድመ 
መደበኛ ትምህርት ያልተገኙት 470 ሺ ተማሪዎች 
መሆናቸውን አንስተዋል፡፡ 

በተቻለ መጠን ወደ ትምህርት ገበታቸው 
እንዲመለሱ መደረግ እንዳለበት፣ ለትግበራውም 
የፖለቲካ ሁኔታው ሊሻሻል እንደሚገባውም መክረዋል፡፡  

ዩኒቨርሲቲዎች ራስገዝ  እንዲሆኑ የተፈለገው 
የዩኒቨርሲቲ ተፈጥሮ ስለሆነ፣ ከምንም አይነት ተጽእኖ ነጻ 
ለማድረግ፣ ዓለም አቀፍ ተወዳዳሪ ለማድረግ፣ እውቀትና 
ትምህርት እንዲሁም አዳዲስ ሃሳቦች የሚፈልቁበት 
እንደመሆኑ መምህራንና ተማሪዎች በነጻነት እንዲያስቡ 
ጥናትና ምርምር እንዲሰራ ለማስቻል መሆኑንም 
ተናግረዋል፡፡ 

እየታደሰ ይገኛል፡፡
የእድሳት ፕሮጀክቱን ባለስልጣን መስሪያ ቤት 

በኃላፊነት ይዞት እየተከታተለው ይገኛል ያሉት 
አቶ ሀብታሙ፤ በዘለቄታዊነት በቅርሶቹ ላይ 
ያሉትን ክፍተቶች ለመሙላትና ቅርሱን ተንከባክቦ 
ለማቆየትም በትኩረት እየተሠራ ነው ብለዋል።

እንደ አቶ ሀብታሙ ገለፃ፤ የመጀመሪያው 
አስቸኳይ ጥገና የሚያስፈልጋቸውን 24 ቦታዎች 
በመለየት በጉዳታቸው ልክ ቅድሚያ በመስጠት 
‹‹ላሊበላን በዘላቂነት›› ወይም (sustainable la-
libela) በሚል በፈረንሳይ መንግሥት በተገኘ 
ድጋፍ አማካኝነት እየተሠራ ነው። ፕሮጀክቱ 
ቅርሱን ከጉዳት ለመታደግና ዘለቄታዊነቱን ጠብቆ 
ለትውልድ ለማሻገር ታሳቢ ተደርጎ ተጀምሯል።

‹‹ኢትዮጵያ ወደር የሌላቸው በርካታ ቅርሶች 
መገኛ ነች›› ያሉት አቶ ሀብታሙ፤ ይሁን እንጂ 
አብዛኞቹ ቅርሶች በጉዳት ላይ እንደሚገኙ ገልጸዋል። 
ብዙዎቹ ቅርሶች በማይተካ ደረጃ ሰፋፊ ጉዳቶችን 
እያስተናገዱ መሆኑን በጥናታቸው መለየታቸውን 
አስታውቀዋል። ቅርሶች ጉዳት እየደረሰባቸው 
የሚገኙት ከጥገና እጦት እና ከግንዛቤ እጥረት መነሻ 
መሆኑንም ተናግረዋል።

ጉዳት የደረሰባቸው እና ስጋት ያለባቸውን 

ቅርሶች የመለየት ሥራ እንደተሠራ የተናገሩት 
አቶ ሀብታሙ፤  በጎንደር የሚገኙ እንደ ጉዛራ ፣ 
ፋሲለደስ፣ ሱሲኒዮስና ሌሎች ዓለም አቀፍ ቅርሶች 
የሚገኙባቸውን ደረጃ፣ የደረሰባቸውን ጉዳት፣ 
የችግሮቹን መንስኤና የሚያስፈልጋቸውን የጥገና 
አይነት ለመለየት እንደ ኢትዮጵያ ቅርስ ጥበቃ 
ባለስልጣን ጥናት መደረጉን ገልጸዋል። 

በውጤቱም ከእድሜያቸው አንፃር፣ የሚገባቸው 
ጥበቃና እንክብካቤ በጊዜው ስላልተደረገላቸው፣ 
ሁሉም ቅርሶች በጉዳት ደረጃ ላይ እንደሚገኙና 
ስጋት ላይ እንደሆኑ ተናግረዋል። በጥናቱ ጥልቅ 
የሆነ የጉዳት መጠናቸው ባይለይም በመሠረታዊነት 
ግን ችግሮቹ እንዳሉ አረጋግጠናል ብለዋል።

‹‹ቅርሶች የነበራቸውን ይዘት፣ እሴትና ታሪካዊ 
ትርጉም ሳይለቁ ለማደስ የሚያስችል ሰነድ ተዘጋጅቶ 
የሚያስፈልገው የበጀት መጠን ተለይቷል›› 
ያሉት አቶ ሀብታሙ፤ እድሳቱን ለማስጀመር 
ከምሁራን፣ ከመሪዎችና ከማህበረሰቡ ተወካዮች 
ጋር ሰፊ ውይይት ተደርጓል ብለዋል። የጉዛራ ቤተ-
መንግሥት እድሳትም በዚሁ አግባብ መጀመሩን 
ገልጸዋል። 

ከጎንደር ታሪካዊ ቅርሶች ውስጥ ዋንኛ የሆነው 
የፋሲለደስ ቤተ መንግሥትም በጠቅላይ ሚኒስትሩ 
ፅህፈት ቤት ፕሮጀክቶች ስር በመያዙ ምክንያት 

እሴቱን እና ታሪካዊ ትርጉሙን ጠብቆ እንዲታደስ 
በማሰብ የተጠናውን ሙሉ ጥናት ለባለስልጣን 
መስሪያ ቤቱ ማስረከቡን ገልጸዋል። 

እንደ መሪ ሥራ አስፈፃሚው ገለፃ፤ ባለስልጣን 
መስሪያ ቤቱ ያለው በጀት ውስን በመሆኑ ቅድሚያ 
የሚሰጣቸውን ቅርሶች ለመጠገን እየሠራ ነው። 
በዘንድሮው ዓመት 20 ቅርሶች ለመጠገን ተለይቶ 
ወደ ሥራ ተገብቷል። በዚህ ሂደት በሐረሪ ክልል 
ጥንታዊ መንደር የሆነውን አበርከሌ ወደ ነበረበት 
ቁመና እንዲመለስ፤ ታሪኩ ተጠብቆ ለትውልድ 
እንዲሻገር እንዲሁም የቱሪስት መዳረሻ እንዲሆን 
እየተሠራ ነው። በኦሮሚያ ክልል በአዲስ 
ዓለም አካባቢ ፖርቹጋል ድልድይ እና በሌሎች 
አካባቢዎችም የጥበቃና የጥገና ስራዎች እየተከናወኑ 
ነው።

‹‹በሰሜኑ የኢትዮጵያ ክፍል በነበረው ጦርነት 
ጉዳት የደረሰባቸውን ቅርሶች ለመለየትና መልሶ 
ለመጠገን የዳሰሳ ጥናት አድርገናል›› ያሉት አቶ 
ሀብታሙ፤ በትግራይ አካባቢ የቅርስ አድን ሥራዎች 
ለመሥራት ውስን በጀት ተመድቦ መልካም ውጤቶች 
እየተመዘገቡ መሆኑን ገልጸዋል። እርምጃው 
ሙሉ ለሙሉ ችግሩ ባይፈታም ቢያንስ ስጋት ላይ 
በማይጥላቸው ደረጃ ላይ እንዲገኙ የተወሰደ ቅድመ 
ጥንቃቄ ሥራ መሆኑንም አንስተዋል።

ጉዳት የደረሰባቸው ቅርሶች...

በጋሞ፣ ጎፋ፣ ኮንሶና ደቡብ ኦሞ ዞኖች በሚገኙ 
የተለያዩ አካባቢዎች ስምንት የማዕድን ጥናት 
ፕሮጀክቶችን አከናውኗል፡፡ በዚህም የተለያዩ ከፍተኛ 
ጥራትና መጠን   ያላቸው ማዕድናት መገኘታቸውን 
ጠቅሰዋል፡፡

እንደ ዳይሬክተሩ ማብራሪያ፤ በዘንድሮ ዓመት 
ምን አለ? በሚል በተካሄደ ጥናት መሠረት በጎፋ 
ዞን መሎ ኮዛ ወረዳ ላይ በ146 ስኩየር ኪሎ ሜትር 
ውስጥ  950 ሚሊዮን ቶን የብረት  ማዕድን ክምችት 
መኖሩን ማረጋገጥ ተችሏል፡፡ ጥናቶችን በስፋት 
ማካሄድ ከተቻለ ከዚህም በላይ ክምችት ይኖራል፡፡ 

በተመሳሳይ በኮይሻ በተደረገው ጥናት ከፍተኛ 
ጥራት ያለው የከሰል ድንጋይ  ክምችት መኖሩን 
የጥናት ውጤቱ ማመላከቱን የጠቀሱት ዶክተር 
ቶሌራ፤ ይህን ሀብት በመጠቀም ለኢኮኖሚ አጋዥ 
ማድረግ ያስፈልጋል ብለዋል፡፡

ጥናቱ  ስድስት  ተመራማሪዎች የተሳተፉበት 
ነው ያሉት ዳይሬክተሩ፤ ጥናቱን ለማካሄድ  የጂኦ-
ኬሚስትሪና ጂኦ ፊዚክስ መረጃዎች ጥቅም ላይ 
ውለዋል ሲሉም አስረድተዋል፡፡

እንዲሁም በመሎ ኮዛ ወረዳ ባንካ ቀበሌ 429 
ሚሊዮን ቶን የድንጋይ ከሰል ማዕድን ክምችት 
መኖሩ መረጋገጡንና፤ ጥናቱ የተደረገው በውስን 
ቦታ በመሆኑ መሰል ጥናቶችን ማካሄድ ቢቻል 
በባስኬቶ፣ ደቡብ ኦሞና ኮይሻ አካባቢዎች ከፍተኛ 
የማዕድን ክምችቶች ሊኖሩ እንደሚችሉ ምልክቶች 
መኖራቸውን ከጥናት ውጤቱ መገንዘብ መቻሉን 
ገልጸዋል፡፡

በተመሳሳይ ገረሴ ላይ በተደረገው ጥናት 
ጂምስቶን በብዛት መኖሩ ተረጋግጧል ያሉት ዶክተር 
ቶሌራ፤ አኳማሪንና ጌጣጌጥ ማዕድናት በብዛት  
አሉ። እንዲሁም ለሴራሚክ ፋብሪካ ግብዓት 
የሚሆን ፊልድስፐር በብዛት እንዳለ ጥናቱ ያሳያል። 
በ38 ስኩዌር ኪሎ ሜትር ላይ በተካሄደ ጥናት  101 
ሚሊዮን ቶን ፊልድስቶር  መኖሩ ተረጋግጧል፡፡ 
ተጨማሪ ጥናት ቢጠና እስከ ኮንሶ ድረስ እንደሚኖር 
መረጃዎች ያሳያሉ ብለዋል፡፡

እንደ ዳይሬክተሩ ገለጻ፤ አርባ ምንጭ ዩኒቨርሲቲ 
ለኢንዱስትሪና ቴክኖሎጂ ትስስር ከተሰጣቸው 
ተልዕኮዎች አንዱ ችግር ፈች ምርምር ከአጋር 
አካላት ጋር መስራት ነው፡፡ በ2010 ዓ.ም በቡርጅ 
አካባቢ  ምን አለ? በሚል በተካሄደ ጥናት መሰረት  
ጀምስቶን፣ ሩቢ፣ ሳፋየር፣ በ2010 ዓ.ም መጨረሻ 
በኮንሶ ዞን ላይ ጥናቶች ተካሂደዋል፤ በዚህም 
የኮንስትራክሽን ማዕድናት የተገኙ ሲሆን፤ በተለይ 
ግራናይት፣ ቱርሚሊን፣ ባዛልትና ኤመራልድ እንዳሉ 
ማወቅ ተችሏል ብለዋል፡፡ 

እንደ ዳይሬክተሩ ገለጻ፤ በጥናቱ የተገኘው 
ውጤት የሀገር ሀብት በመሆኑ ለኢኮኖሚያዊ 
ጠቀሜታ መዋል አለባቸው፡፡ እንደ ሀገር ያለንን ሀብት 
አናውቅም፤ ወደፊት በስፋት ጥናቶችን በማካሄድ 
ያለንን ሀብት  ማወቅ አስፈላጊ ነው። በደቡብ 
ኢትዮጵያ የማዕድን ሀብት በስፋት ይኖራል ተብሎ 
አይገመትም ነበር፤ ነገር ግን ጥናቶች የሚያመላክቱት 
በተቃራኒው ነው፡፡ በመንግሥት በኩል አቅጣጫዎች 
ከተቀመጡ ብዙ ማዕድናትን በጥናት ማወቅ ይቻላል። 
የተቀሩት ቦታዎች እንዲጠኑ ጥረት እየተደረገ ነው፡፡

በዞኑ ጥናት 
በተካሄደበት... 

ቶሌራ ሴዳ(ዶ/ር)

ከ1ኛው ገጽ የዞረ

ከ1ኛው ገጽ የዞረ



ከአዲስ አበባ ከተማ  አስተዳደር ባህል፣ኪነጥበብ እና 
ቱሪዝም ቢሮ ጋር በመተባበር በየሳምንቱ የሚታተም

አፍሪቃዊቷ መልኅቅ

የው
ስጥ

 ገጾ
ች

የቅዳሜ መጽሔት
አገልግል

6ገጽ

ዳንኤል ዘነበ 

የአዲስ አበባ ባህል ኪነ ጥበብና ቱሪዝም ቢሮ  
ለሦስት ቀናት ያዘጋጀው የባህልና የኪነ ጥበብ ፌስቲቫል 
በጊዮን ሆቴል ባሳለፍነው ሳምንት መገባደጃ ተካሂዷል። 
15ኛው የከተማ አቀፍ የባህል ፌስቲቫሉ «ባህሎቻችንን 
ማወቅ፤ ስብራቶቻችንን መጠገን» በሚል መሪ ሃሳብ 
የተከበረ ሲሆን፤ ፌስቲቫልም  የተለያዩ  ኪነ ጥበባዊ 
ውድድሮችና  ባህላዊ የዕደ ጥበብ ምርቶች የቀረቡበት  
ነበር ።  

ቢሮው  ከ2002 ዓ.ም ጀምሮ ላለፉት 14 ዓመታት 
የባህል ፌስቲቫሉን  በማዘጋጀት ባህሎችን ለማሳደግና 
ለመጠበቅ የሚያግዙ የተለያዩ ሥራዎችን ሲሠራ  
ቆይቷል። ፌስቲቫሉ መጤ ባህሎችን ለመከላከል 
እንዲሁም ከዕደ-ጥበብ ውጤቶች ጋር የተያያዙ 
ባለሙያዎችን መብት ለመጠበቅ ፣ ለማበረታታትና 
ለመደገፍ ትልቅ ሚና እየተጫወተ  ይገኛል  ተብሏል ። 

በመርሃ ግብሩ  ላይ ተገኝተው ንግግር ያደረጉት 
የባህልና ስፖርት ሚኒስትሩ ቀጄላ መርዳሳ እንደተናገሩት፤ 
በስልጣኔ ሰበብ የረሳናቸውን ባህሎቻችንን እና የእደ 
ጥበብ ውጤቶች በአግባቡ በመጠቀም ለተተኪ 
ትውልድ ማሻገር ይገባል። ትውልዱ አሁን ከገባባት 
የማንነት መደበላለቅ ወጥቶ በአንድነት ለመቆም የባህል 
እሴቶች ወሳኝ ናቸው ። የባህል እሴቶችን በአግባቡ 
ማወቅና መጠበቅ ይገባል ብለዋል ። 

ኅብረ ብሔራዊ አንድነትን ለማጠናከር የባህል 
እሴቶችን ለማስጠበቅ የባህል ፌስቲቫሎች ወሳኝ 
መሆናቸውንም ጠቅሰው፤ በመሆኑም ከተማ አቀፍ  
ፌስቲቫሉ የባህል እሴቶችንና የእደ ጥበብ ውጤቶችን 
ለማስተዋወቅ ከፍተኛ አስተዋጽኦ  እንደሚኖረውም 

ተናግረዋል።  በፌስቲቫሉ ላይ የተሳተፉ ሁሉም ባለድርሻ 
አካላት የኢትዮጵያ የባህልና የጥበብ አምባሳደር ለመሆን 
መዘጋጀት እንዳለባቸው አስታውቀዋል ።

የአዲስ አበባ ከተማ አስተዳደር ምክትል ከንቲባና 
የኢንዱስትሪ ልማት ቢሮ ኃላፊ ጃንጥራር ዓባይ 
በበኩላቸው እንደገለጹት፤ ባህልን ማስተዋወቅ ለከተማዋ 
ገጽታ ግንባታና ለሥራ ዕድል ፈጠራ፣ የሕዝቦችን አንድነት 
ለማጠናከርና ለሀገራዊ ዕድገት ከፍተኛ አስተዋጽኦ 
ያበረክታል፡፡ በከተማ ደረጃ ባለፉት ዓመታት በተካሄዱት 
የባህል ፌስቲቫሎች የባህል ልውውጥ ከማድረግ 
በተጨማሪም መጤ ባህሎችን፣ ጎጂ ልማዳዊ ድርጊቶችንና 

አስተሳሰቦችን በተደራጀ መልኩ ከመመከት አንጻር 
አበረታች ውጤት እንደተገኘ ተናግረዋል፡፡ 

የማኅበረሰቡን ባህልና ማህበራዊ እሴቶችን 
ለማስተዋወቅ፣ የሀገር በቀል ዕውቀትን ለማልማት 
እንዲሁም ለዕደጥበብ ውጤቶች የገበያ ትስስር ለመፍጠር 
ፌስቲቫሉ ከፍተኛ ሚና እንዳለው አመላክተዋል፡
፡ ፌስቲቫሉ ኢኮኖሚያዊና ማህበራዊ መስተጋብርን 
ለማጠናከር ከፍተኛ አስተዋጽኦ እንዳለው ገልጸው፤ 
በቀጣይም ብዝሃነትን ባረጋገጠ መልኩ ለሚካሄዱ 
ፌስቲቫሎች ከተማ አስተዳደሩ ድጋፍ ያደርጋል ብለዋል፡፡

የአዲስ አበባ ባህል ኪነጥበብና ቱሪዝም ቢሮ  የባህል 

ዘርፍ ምክትል ኃላፊ አቶ አስፋው ኩማ እንደገለጹት፤  
በከተማ ደረጃ  የተዘጋጀው ፌስቲቫሉ ሀገሪቱ ያሏትን 
ባህላዊ ትውፊት ለማስተዋወቅና የዕደ ጥበብ ውጤቶችን 
በኢንዱስትሪ ዘርፉ ለማስገባት እንዲያግዝ በማሰብ 
ነው።

በዚህም ሀገር በቀል ዕውቀቶችን ለትውልድ 
ማስተላለፍና የባህል ትውውቅን  ማጠናከር የሚያስችሉ 
እንዲሁም  የገበያ ትስስር የሚፈጥሩ መርሃግቦች 
መካሄዳቸውን አመልክተው፤ በባህል ፌስቲቫሉ  ከ400 
በላይ ተሳታፊዎች የተካፈሉበት  በሸክላ ሥራና በኪሮሽ 
ሙያ ላይ ከባለድርሻ ጋር የሚከናወን የዕደ-ጥበብ አውደ 
ርዕይና ሥልጠና  ተሰጥቷል ብለዋል ። 

ፌስቲቫሉ የማኅበረሰቡን ማህበራዊ መስተጋብር 
እንዲሁም ሥነ-ልቦናዊና ኢኮኖሚያዊ ግንኙነቱን 
ለማሳደግ ያለመ መሆኑን ጠቅሰው ፤ ከአንድ ነጥብ 
ሁለት ሚሊዮን በላይ የከተማውና የአካባቢው ነዋሪ 
እንደተሳተፉበትም ተናግረዋል ። 

አቶ አስፋው ፣ በአዲስ አበባ ሙዚየም ግቢ ውስጥ 
ከ400 በላይ ተሳታፊዎች የሚካፈሉበት በሸክላ ሥራና 
በኪሮሽ ሙያ ላይ ከባለድርሻ ጋር የሚከናወን የዕደ-
ጥበብ አውደርዕይና ሥልጠና እንደሚካሄድ ጠቁመዋል።  
በተጨማሪም በፌስቲቫሉ ላይ የብሔር ብሔረሰቦችና 
ሕዝቦች ምግብና መጠጥ አዘገጃጀቶች፣ የመመገቢያ 
ቁሶች፣ የባህል ጨዋታዎች፣ የተለያዩ አለባበስና 
አጊያጌጦች ላይ ያተኮሩ ዝግጅቶች  መካሄዳቸውን 
አመልክተዋል።  የባህል፣ ኪነጥበብና ቱሪዝም ዘርፎች 
በተለያዩ አማራጮች እየተስፋፉና ኢኮኖሚያዊ 
ውጤት እያስገኙ ቢመጡም፤ የሚጠበቀውን ያክል 
ጥቅም ለማግኘት በትኩረት እየሠራ እንደሚገኝም 
አስታውቀዋል። 

ሕይወትን በዜማ

«ባህሎቻችንን ማወቅ፤ ስብራቶቻችንን መጠገን!»

15ተኛው የከተማ አቀፍ የባህል ፌስቲቫል «ባህሎቻችንን ማወቅ፤ ስብራቶቻችንን መጠገን» በሚል መሪ ቃል በጊዮን ሆቴል ሲካሄድ፤

«ዩኒቨርሲቲዎች 
ራስ ገዝ መሆን ያለባቸው 
በመሰረቱ የዩኒቨርሲቲዎች 

ተፈጥሮ እርሱ ስለሆነ ነው»
- ፕሮፌሰር ብርሃኑ ነጋ 

    የትምህርት ሚኒስትር

ከእንቁላል ነጋዴነት 
እስከ ቡና ላኪነት



የዘመን እንግዳ

       አዲስ ዘመን   ቅዳሜ የካቲት 2 ቀን 2016 ዓ.ምገጽ 6
ወቅታዊ እና ቃለ ምልልሶች

ወደ ገጽ 7 ዞሯል

ፎ
ቶ

 ፡
- ሐ

ዱ
ሽ

 አ
ብ

ርሃ

አዲስ ዘመን:- የትምህርት ጥራት ትግበራ 
ባለፉት ስድስት ወራት ምን ይመስላል ? 

ፕሮፌሰር ብርሃኑ፡- የሥርዓተ ትምህርት ለውጥ 
ከባለፈው ዓመት ጀምሮ በመጀመሪያ ደረጃ ትምህርት 
ቤቶች ሙሉ በሙሉ ተግባራዊ መሆን ጀምሯል::  
በሁለተኛ ደረጃ ትምህርት ቤቶች በዚህ ዓመት ሙሉ 
በሙሉ ተግባራዊ መሆን ጀምሯል፡፡

ሥርዓተ ትምህርት ስትቀይር ብዙ ነገሮች ናቸው 
አብረው የሚቀየሩት::  የትምህርት ዓይነት  ሊጨምር፣ 
ሊቀንስም ይችላል::  ትምህርት የምትሰጥበት ወይም 
ከትምህርት ልታገኝ የምትፈልገው ውጤት ሊቀንስ 
ይችላል በዛ ምክንያት የምትሰጣቸው የትምህርት 
ዓይነቶች ሊጨምሩ ሊቀንሱ ይችላል::  አዳዲስ 
ትምህርቶች ካመጣህ እነዚህ አዳዲስ ትምህርቶች 
ሊያስተምር የሚችል መምህር በበቂ ማዘጋጀት ሊሆን 
ይችላል፡፡

በእኛ በኩል ሥርዓተ ትምህርቱ ሰፊ ውይይት 
ተደርጎበት ክለሳ ተደርጎበት ከፀደቀም በኋላ በተለምዶ 
አንድ ዓመት ቀደም ብለን የሙከራ ትግበራ ይደረጋል::  
የሁለተኛ ደረጃ ሥርዓተ ትምህርት የሙከራ ትግበራ 
የተደረገው ባለፈው ዓመት ነው::  የአንደኛ ደረጃው 
ትምህርት ቀደም ብሎ እንዲጀመር ተደርጓል::  በዚህ 
ዓመት ሥርዓተ ትምህርቱን ሙሉ በሙሉ ተቀባይነት 
ባለው መልኩ በማዘጋጀት በኩል ምንም ችግር 
አልገጠመንም::  ግን የተጠቃለለው ሰኔ አካባቢ ስለሆነ 
መጽሐፍቶች ማዘጋጀት የተወሰነ ግዜ ወስዷል::  

በመምህራን ደረጃ አዲስ የተጀመሩ ትምህርቶች 
ላይ እጥረቶች አሉ::  ልንሰጥ ያሰብናቸውን ትምህርቶች 
በአንድ ጊዜ አንሰጥም ይህን ቀደም ተብሎ የታወቀ 
ጉዳይ ነው::  ካሪኩለሙ ሙሉ ለሙሉ ከተቀየረም 
በኋላ አንዳንዶቹ ትምህርቶች ወዲያው ይቀየራሉ 
ማለት አይደለም፡፡

ለምሳሌ ሁለተኛ ደረጃ ትምህርት ላይ ወደ 
አጠቃላይ ትምህርት ተመልሰናል::  ትግበራው 
ከቀለም ትምህርት ባሻገር ተማሪዎች 12ኛ ክፍልን 
ጨርሰው ሲውጡ ወደ ከፍተኛ ትምህርት ባይሻገሩ 
እንኳን በንድፈ ሀሳብ ደረጃ ከሚማሩት ትምህርት 
የተወሰነ ክህሎት ይዘው የሚወጡበት የተለያየ 
ዓይነት መልክ እንዲኖረው ተደርጓል::  ተማሪዎቹ 
ኢንፎርሜሽን ቴክኖሎጂና እርሻ ቢማሩ ጥሩ ነው::  
የፋይን አርትስ ስዕል እና ሙዚቃ በተቻለ መጠን 
ልጆቹ እንደየስጦታቸው ሊማሩበት የሚችሉበትን 
ሁኔታ ማዕቀፉ ይዟል::  

ሥርዓተ ትምህርቱ ሲተገበር ደረጃ በደረጃ ነው::  
በሚቀጥለው ዓመት 12ቱን በአጠቃላይ ትምህርት 
እንሰጣለን ብለን ያሰብነው ወደ 40 ናቸው::  12 
የሚሆኑትን በሚቀጥለው ዓመት እናስጀምራለን::  
የተወሰኑት ዘንድሮ ጀምረዋል ለምሳሌ ኢኮኖሚክስን 
የመሳሰሉት ትምህርቶች በፊት ያልነበሩ ናቸው::  
ስለዚህ አውርደህ ስታየው ሙከራው መጥፎ የሚባል 
አይደለም::  ግን እንደኛ አይነት ሀገር ደግሞ ሁሉን ነገር 

በአንዴ የማድረግ አቅም በተወሰነ ደረጃ ስለሚቸግር 
ሙሉ ለሙሉ ያለችግር ተተግብሯል ለማለት 
አይቻልም::  ግን ተማሪዎቹን ቢያንስ በኛ በኩል 
ትግበራ ላይ ባሉ ችግሮች ምክንያት እክል ውስጥ 
እንዳይገቡ ከምዘና ጋር ተያይዞ  እየሄድን ነው::  

አዲስ ዘመን:- የሥርዓተ ትምህርት ትግበራው 
በቂ ዝግጅት ሳይደረግ ነው የተተገበረው::  አንድ 
ዓመትና ሁለት ዓመት ቢዘገይ የተሻለ ይሆን 
ነበር የሚል ጥያቄ ይነሳል፤ ለዚህ ምን ምላሽ 
አለዎት?

ፕሮፌሰር ብርሃኑ፡- ቅድም ያልኩህ ነው::  
አጠቃላይ (ኮምፕሬሄንሲቭ) በፊት በነበረው አስረኛ 
ክፍል ሥርዓት ተቀይሮ ከአስረኛ ክፍል ወደ ኮሌጅ 
የሚገቡበት ሁኔታ ቀርቷል::  አሁን ወደድሮው ሥርዓት 
ስንመለስ ሁሌም እንቅፋት ይኖራሉ::  አተገባበሩም 
ባንድ ጊዜ አይደለም ደረጃ በደረጃ ነው::  ቅድም 
እንዳልኩህ 40 አዳዲስ ትምህርቶችን እንሰጣለን ብሎ 
ካሪኩለሙ ያስቀምጣል::  ይህ ማለት ግን ተግባራዊ 
ስናደርግ 40ውን ባንዴ እንሰጣለን ማለት አይደለም::  
ሁለት ሦስት አዳዲስ ትምህርቶች ነበር በወቅቱ 
የሚሰጡት::  አሁን ግብርናና ኢኮኖሚክስ ለመስጠት 
አቅም አለ::  

በነገራችን ላይ ቴክስት ቡክን በማዘጋጀት ደረጃ 
ስንመለከት ማስተማር የምንችለውን ብቻ ነው 
ያዘጋጀነው::  ወደ 13 የትምህርት አይቶችን መርጠን 
መጽሐፍ እንዲዘጋጅላቸው ተደርጓል::  ከዛ ቀስ 
እያልን እንጨምራን በማለት ነው::  ስለዚህ  ሁልጊዜ 
አንድ ነገር መቼ ነው ሙሉ በሙሉ የምትጀምረው 
የሚለው ቶሎ የምትመልሰው ጥያቄ አይደለም::  ግን 
ዋናው ልትጀምር ስትል ደረጃ በደረጃ ልትሠራቸው 
የምትችላቸውን ነገሮ አስበህ አውቀህ ከገባህ 
የአፈጻጸም ስልትህም ተዘጋጅቷል ብዙ ችግር ያመጣል 
ብዬ አላስብም::  

አዲስ ዘመን:- የመማሪያ መጽሐፍት 
አቅርቦት አንድ ለአራትና አንድ ለአምስት የሆነው 
ለምንድነው? 

ፕሮፌሰር ብርሃኑ፡- በመጀመሪያ ደረጃ ለሁለት 
እንለየው::  የመጽሐፍት አቅርቦትን የመጀመሪያ 
ደረጃ ትምህርት ቤቶችን ከዓመት በፊት ተግባራዊ 
መደረግ ተጀምሯል::  በተዘጋጀው ካሪኩለም መሠረት 
የተዘጋጀው መጽሐፍ አለ::  ሁለተኛው የሁለተኛ ደረጃ 
ዘንድሮ ተግባራዊ የሚሆን ነው::  

  አሁን ባለው የፌዴራል አወቃቀር ኃላፊነት 
ተለይቷል::  አንደኛ ደረጃ ትምህርት ቤቶች መጽሐፍት 
ዝግጅት የክልሎች ኃላፊነት ነው::  ሁለተኛ ደረጃ 
ትምህርት መጽሐፍት ዝግጅት የትምህርት ሚኒስቴር 
ኃላፊነት እንዲሆን ተደርጓል::  ይሄን እኔ የወሰንኩት 
አይደለም::  የፌዴራል ሥርዓት አካሄድ ጉዳይ ነው::  
ክልሎች አካባቢ ያለው የመጽሐፍ ኅትመት ስንመለከት 
ከክልሎች ጋር ባደረግነው ውይይት ሁለት ችግሮች 
ተነስተዋል::  

አንደኛ የአታሚዎች ችግር ነው::  የዚህ ሀገር 
አታሚዎች ብዙ ኅትመት ማተም አይችሉም::  ሁለተኛ 
በተወሰነ ደረጃ ደግሞ ውጪም ወስዶ ለማሳተም 
የምንወስደው ጊዜና  የውጪ ምንዛሪ ማግኘቱ 
አስቸጋሪ በመሆኑ ነው::  ባላቸው አቅም ማሳተም 
የሚችሉት በየአካባቢያቸው በሚገኙት ማተሚያ 
ቤቶች ነው::  ማሳተም ያቃታቸውን በፎቶ ኮፒ 
እንዲዳረስ አድርገዋል::  ሌላው የባጀት ችግር በተወሰነ 
ደረጃ ነበር ቀደም ብለው ባለመዘጋጀታቸው ችግሮች 
ተፈጥረው ነበር::  

  ክልሎች በዚህ ምክንያት ነው የተቸገሩት 
ማለት አይቻልም::  ሁለት ነገር መለየት አለብን 
አንደኛ ከክልል ክልል ይለያያል::  በአንደኛ ደረጃ 
እንኳን ብንመለከት አንድ ለአንድ ያዳረሱ ክልሎች 
አሉ::  አንድ መጽሐፍ ለአስር ያዳረሱ ክልሎች አሉ::  
በተወሰነ ደረጃ የሚገኘው የመጽሐፍ አቅርቦት እንደ 
ክልሉ ችሎታና ክልሉ እንደሰጠው ትኩረት የተለያየ 
ነው::  አንድ ለአምስት የሚባለው የሁሉንም ክልሎች 
አማካይ ተወስዶ ነው፡፡

አዲስ ዘመን፡- ክልሎች ላይ ቀደም ሲል 
ያነሷቸው ሦስት ምክንያቶች አሉ::  ምክንያቶቹ 
ሦስቱ ናቸው ወይስ የክልሎቹ በቂ ትኩረት 
አለመስጠትና አለመሥራት ነው?

ፕሮፌሰር ብርሃኑ፡- አንደኛው ትኩረት 
ስላልሰጡ ነው ብዬ መናገር ይከብደኛል::  ነገር ግን 
የባጀት እጥረት አለ::  ይህ እንደሚመጣ ያወቀ ክልል 
ቀደም ብሎ መዘጋጀት ነበረበት::  ካልተዘጋጀ ችግር አለ 
ማለት ነው::  ሁልጊዜ የካሪኩለም ችግር ስትጨርስና 
መጽሐፉን ስታዘጋጅ በመጽሐፉ መሠረት ተደርጎ 
ትምህርት የሚሰጠው::  

ሁልጊዜ ሀሳቦች ይመጣሉ ይሄ ቢስተካከል 
የሚል::  እስከ ሰኔ አጋማሽ ድረስ የመጨረሻው ረቂቅ 

አይደርስም::  ስለዚህ በቀጣይ ዓመት ካልተባለ በቀር 
ወዲያው ይደረግ ከተባለ ያለው ጊዜ በጣም ትንሽ 
ነው::  የአንድ በኩል ጥፋት ብቻ አይደለም::  ከነዚህ 
ምንድነው የምንማረው የሚለውን እያየ መሄድ 
አለበት::  

በሁለተኛ ደረጃ ትምህርት ላይ ከዛ ትምህርት 
ወስደን ችግር እንዳይገጥመን ምንድነው ማድረግ 
ያለብን እኛም እንደነሱ ሁለተኛ ደረጃ ትምህርት 
ካሪኩለም ዝግጅት ሰኔ ማለቂያ አካባቢ ነው የደረሰው::  
በዚህም መጽሐፍ ለማሳተም የግዢ መመሪያ በጣም 
ረጅም ነው::  ባለው የግዢ አካሄድ ቢኬድ እና 
የዓለም ባንክ የሚሰጡት በጨረታ ሕግ እንሂድ ቢባል 
ጨረታውን ዓለም አቀፍ አድርጎ ይፋ እስኪደረግ ወደ 
ስምንት ወር ይፈጃል::  እና ይሄ በፍጹም የሚሆን ነገር 
አይደለም::  ስለዚህ ይሄንን ነገር መቁረጥ አለብን ብለን 
ከዓለም ባንክ ሰዎችና ከግዢ ኤጀንሲ ሰዎች ጋር ቁጭ 
ብለን ተነጋግረን::  ይሄን አሠራር ማስተካከል አለብን፤ 
በፊት በነበረው አሠራር መከተል አንችልም ብለን 
መጠነኛ ጨረታ ማተም አቅም ያላቸውንና በፍጥነት 
ያደርሳሉ የሚባሉትን ኩባንያዎች ነጥለን በነሱ በኩል 
ጨረታ ተደርጓል::  

የሁለተኛ ደረጃን በሚመለከት ወደ ጥቅምትና 
ኅዳር የመጀመሪያ ዙር ተብለው የታተሙት አንድ 
ለአራት እንዲዳረስ ታስቦ ነበር::  ወደ 20 ሚሊዮን 
መጽሐፍቶች አሁን በየክልሉ ተበትነዋል::  ይሄ 
በነገራችን ላይ አንድ ለአራት መጽሐፍ የምናሳትመው 
ከፕሪጀክሽን ጋር ነው::  ስንት ተማሪ ይኖራል ለስንት 
ተማሪ ነው የምናዳርሰው::  የትምህርትን ጥራት 
ለማሻሻል በሚደረገው ሂደት ምክንያት ባለፈው 
ዓመት ብዙ ሁለተኛ ደረጃ ተማሪዎች በክልሎች 
የሚኒስትሪ ፈተና ጠበቅ አድርጎ መያዝ ጀምሯል::  
በዚህ ምክንያት ወደ ሁለተኛ ደረጃ ያለፉት ተማሪዎች 

“ዩኒቨርሲቲዎች ራስ ገዝ መሆን ያለባቸው በመሠረቱ 
የዩኒቨርሲቲዎች ተፈጥሮ እርሱ ስለሆነ ነው”

- ፕሮፌሰር ብርሃኑ ነጋ 

    የትምህርት ሚኒስትር

በጋዜጣው ሪፖርተሮች 

የትምህርት ሚኒስቴር ከተሰጡት ተግባራት መካከል አንዱ የሀገሪቱን 
ሥርዓተ ትምህርት ወደ ተግባር እንዲለወጥ ክትትል ማድረግ ነው፡፡ ለዚህም 
አዲሱን የትምህርት ሥርዓት በሁሉም ትምህርት ቤቶች እንዲጀመር በማድረግና 
የመጽሐፍት ዝግጅት እንዲጠናቀቅ ሰፊ ሥራ አከናውኗል፡፡ በዚህም የሚታዩ 
ለውጦች መምጣት ችለዋል፡፡ በሌላ በኩል ደግሞ ተቋሙ አሁንም ችግሩን 
ከመናገር እና ከማውጣት በዘለለ ወደውጤት እየቀየረ አለመሆኑን የሚናገሩ 
አሉ፡፡ ስለ አጠቃላይ የሥርዓተ ትምህርቱ አተገባበርና ሌሎች ጉዳዮች ዙሪያ 
የትምህርት ሚኒስትሩ ፕሮፌሰር ብርሃኑ ነጋ ከመገናኛ ብዙኃን ጋር ቆይታ 
አድርገዋል፡፡ እንደሚከተለው አቅርበነዋል፡፡

ወቅታዊ 
ወቅታዊ እና ቃለ ምልልሶች

ከ6ኛው ገጽ የዞረ

ቁጥር ከተገመተው ያነሰ ነው::  በዚህ ምክንያት 
ብዙዎቹ አንድ መጽሐፍ ለአንድ ሰው የተዳረሰበት 
ሁኔታ አለ::  እንዲታተም የተደረገውና ሁለተኛ ደረጃ 
የገባው ተማሪ ቁጥር ተመሳሳይ በመሆኑ ነው::  

በተወሰኑ ክልሎች ለምሳሌ ደቡብ ምዕራብ ክልል 
አንድ መጽሐፍ ለአንድ ተማሪ ተዳርሷል::  አዲስ 
አበባ ከተማም በተመሳሳይ መጽሐፍት ተዳርሰዋል::  
አንዳንዱ ዝቅተኛ የደረሰው አንድ መጽሐፍ ለአራት 
ተማሪ ነው::  ብዙ ግን አንድ መጽሐፍ ለሁለት ነው::  
ይሄ እንግዲህ ግማሽ ኅትመቱ ነው::  ሁለተኛው 
ኅትመት እየታተመ ነው::  ይሄ ወደ ሚያዚያ አካባቢ 
ሁለተኛው ዙር ኅትመት ስለሚደርስ በደንብ ለሁሉም 
ተማሪ ማዳረስ ይቻላል ማለት ነው::  ፕሮጀክት 
ተደርጎ ኅትመት ሲደረግ አንድ መጽሐፍ ለሁለት 
ተማሪ እንዲዳረስ ነው::  ሀገሪቱ ያላት ባላት አቅም 
ማሳተም የሚቻለው ይሄን ያክሉን ነው::  በሁለተኛ 
ደረጃ ትምህርት ቤቶች አንድ መጽሐፍ ለሁለት ነበር 
የታቀደው ነገር ግን አንድ መጽሐፍ ለአንድ ተማሪም 
የተዳረሰበት ሁኔታ አለ::  

መጽሐፍቶችን ለማሳተም መንግሥት ባጀት 
የለውም በዚህም ከተለያዩ ፕሮጀክቶች እየተለመነ ነው 
ሥራው የተሠራው::  አሁን ወደ 40 ሚሊዮን ዶላር 
ነው የሚያስፈልገው አንድ መጽሐፍ ለሁለት ተማሪ 
ለማሳተም::  አንድ መጽሐፍ ለአንድ ተማሪ እናሳትም 
ብንል እስከ 95 ሚሊዮን ዶላር ያስፈልጋል::  አንድ 
ክፍል ውስጥ ለአንድ ተማሪ የሚደርሰው መጽሐፍት 13 
ነው::  ይሄንን ለሁለት አጣምሮ ቢሰጥ የማንበቢያ ጊዜ 
አላገኘም ልትል አትችልም::  ጊዜቸውን እየተጠቀሙ 
ቢሄዱ በአግባቡ መጽሐፍቱ ጥቅም ይሰጣሉ::  

አንድ መጽሐፍ ለአንድ ተማሪ ቢዳረስ ውጤታማ 
ይኮናል::  ነገር ግን ሀገሪቱ አቅም አላት ወይ የሚለው 
መታየት አለበት::  ዝም ተብሎ በግምት ሳይሆን ምን 
አቅም አለን ተብሎ መታየት አለበት::  አሁን የታተመው 
መጽሐፍ በአጭር ጊዜ መድረሱ አስገራሚ ነገር ነው::  
የዓለም ባንክ መጀመሪያ በዛ ሂደት ለምን አልተሠራም 
በሚል አቅማምተው ነበር::  አሁን የሁለተኛው 
ኅትመት ሲጀመር በጀመራችሁበት መንገድ ቀጥሉ 
ብለዋል::  በዚህ ደረጃና ፍጥነት መጽሐፍት ደርሶ 
አያውቅም::  

አዲስ ዘመን፡- በአዲሱ ሥርዓተ ትምህርት 
የሁለተኛ ደረጃ ተማሪዎች አንድ ተማሪ አንድ 
መጽሐፍ ለግሉ አግኝቶ የሚማርበት ጊዜ መቼ 
ነው?

ፕሮፌሰር ብርሃኑ፡- አሁን ባለን አቅም 
እያቀረብን ነው::  ቀስ እያልን እያሳደግን የመጽሐፍ 
ኅትመትን ወይም የመጽሐፍ ችግርን  ከዚህ ሀገር 
ማጥፋት ነው::  120 ሚሊዮን ሕዝብ ባለበት ሀገር 
በኢንዱስትሪያል ሌቭል መሠራት ያለበት የመጽሐፍ 
ኅትመት የለም::  ይሄ እንዴት ነው የሚሆነው በሀገሪቱ 
መጽሐፍ በተፈለገን ቁጥር ወይ ሕንድ ወይ ዱባይ 
እየሄድን እያሳተምን እስከመቼ እንዘልቃለን::  አንዱ 
የተደረገው ነገር የመጽሐፍ ኅትመት ፍለጋ የተመረጡ 
ኩባንያዎች ኢትዮጵያ ውስጥ መጥተው በኅትመት ላይ 
ኢንቨስት እንዲያደርጉ ማበረታታት ነው::  ለኅትመት 
ካወዳደርናቸው ኩባንያዎች ውስጥ ፍላጎት ያላቸውን 
ጠይቀናል::  ጥሩ ነገሩ ጨረታውን ያሽነፈው ድርጅት 
ከኢትዮጵያ ኢንቨስትመንት ሆልዲንግ ጋር ሲነጋገር 
ነበር::  ይህም ማለት ፓስፖርት ለማተም የተስማማው 
ድርጅት ማለት ነው::  መጀመሪያ ፓስፖርት በሚል 
ነበር ስምምነቱ::  ለምንድነው የኅትመት ኤክስፐርት 
ከሆናችሁ እግረ መንገዳችሁን ለምን ኢንዱስትሪያል 
ፕሪንቲንግ ላይ ኢንቨስት አታረጉም ተብለው 
ተጠየቁ::  በዚህም የጋራ በኢትዮጵያ መንግሥትና 
በዛ ድርጅት ያለ ጆይንት ቬንቸር ስለሆነ እሱን 
ወደ  ኢንዱስትሪያል ፕሪንቲንግ ኢትዮጵያ ውስጥ 
ለመጀመር ተስማምተዋል::  ይህ ማለት 20 ሚሊዮን 
መጽሐፍ  በሦስትና በአራት ሳምንት የሚጨርሱት 
በመሆናቸው በሚቀጥለው ዓመት ፋብሪካቸውን 
ኢትዮጵያ ውስጥ ይገነባሉ::  የዚህ ዓመት ኅትመት 
አስቸኳይ ስለሆነ አትመው እንዲሰጡን ተደርጓል::  
በሚቀጥለው ዓመት ግን ኮንስትራክሽን ጀምረው እዚህ 

“ዩኒቨርሲቲዎች ራስ ገዝ መሆን ያለባቸው...

ፋብሪካቸውን ይተክላሉ ብለን እንጠብቃለን::  
ከዛ በኋላ ግን የመጽሐፍ ማተም ችግር የሚባል 

ነገር ይጠፋል ብለን ነው ተስፋ እናደርጋለን::  ይሄ 
ችግር የአንድ ጊዜ መፍትሔ ብቻ ሳይሆን ከትምህርት 
መጽሐፍ ውጪም የሚታተሙ መጽሐፎች ብዙ 
ችግር አለ::  እኛ እዚህ ሀገር መጀመሪያ ስንጠይቅ 
ለዚህ 40 ሚሊዮን መጽሐፍ ወደ 29 ቢሊዮን ብር 
ነበር የጠየቁት::  ጨረታ ገብተው ሀገር ውስጥ ያሉ 
ፕሪንተሮች ያውም የመንግሥት ፕሪንተሮች የሰጡን 
እርካሽ የሚባለውን ዋጋ ነው::  አሁን ይሄኛውን 
ስናደርግ ያ ወጪ ወደ ሰባት ቢሊዮን ብር ወርዶ ወደ 
አራት እጥፍ ነው የቀነሰው::  ይሄ በተወሰነ ደረጃ 
መጽሐፍ የማንበብ ባሕላችንንም ሳይጎዳው አይቀርም::  
ስለዚህ እኔ አንዱ ተስፋ የማደርገው በኳሊቲ ማተም 
ከትምህርት መጽሐፍ ውጪ ሌሎች መጽሐፎች 
በቀላሉና ረከስ ባለ ዋጋ ታትመው የሚሽጡበትን 
እድል ይዞልን ይመጣል::  መቼ ያልቃል ላልከኝ እኔ 
ተስፋ የማደርገው በሚቀጥለው ዓመት ፋብሪካውን 
ተክለው ከጨረሱ በኋላ ነው::  ሌላ ካሁን በኋላ 
ኅትመት የሚያስፈልገን በሚቀጥለው ካሪኩለም ስለሆነ 
በሁለት ዓመት ውስጥ ይህች ሀገር የመማሪያ መጽሐፍ 
በማተም እራሷን የምትችልበት ደረጃ ትደርሳለች ፡፡

ካደረግነው ስምምነት ውስጥ ከሚያትሙት 
መጽሐፍ የመጀመሪያውን 20 ነጥብ ስድስት ሚሊዮን 
ግማሹ ብለን ነው ያሳተምነው::  አንዱ ስምምነታችን 
ድንገት መጽሐፎቹ በመላላክ ጊዜ ቢበላሹ ብለን 10 
በመቶ ተጨማሪ መጽሐፍ በነፃ እንዲያሳትሙልን 
ተስማምተናል::  ስለዚህ 20 ነጥብ ስድስት ሚሊዮን 
ቢሆን በመደበኛነት የነበረን ስምምነት እና የመጣልን 
መጽሐፍት ግን 22 ሚሊዮን ነው::  በሚቀጥለው 22 
ሚሊዮን ይመጣል ስለዚህ ወደ 4 ሚሊዮን ተጠባባቂ 
መጽሐፎች አሉ፡፡

አዲስ ዘመን፡- የትምህርት መሠረተ 
ልማቶችን ማሻሻልን በተመለከተ ባሳለፍነው 
ክረምት በሀገር አቀፍ ደረጃ ሲካሄድ የነበረው 
ዘመቻና ትምህርት ቤቶችን የማደስ እንቅስቃሴ 
ምን አስገኘ?  

ፕሮፌሰር ብርሃኑ፡- እኔ ትምህርት ሚኒስቴር 
ባለፉት ሁለትና ሁለት ዓመታት ተኩል ከሠራቸው 
በጣም ጥሩና የተሳኩ ናቸው ብዬ ከማስባቸው 
እርምጃዎቻችን ውስጥ የትምህርት ለትውልድ ብለን 
የጀመርነው ነው::  አስፈላጊ ነገር ነው ብለን ትምህርት 
ለትውልድ የዚህ የግንባታና የማሻሻል ፕሮግራም፣ 
የጀመርነው ዝም ብሎ ትምህርት ቤቶቹ ቆሻሾች ናቸው 

ምናምን በሚል አይደለም::  የትምህርት ጥራትን 
ለማሻሻል በምናደርገው ጥረት አንዱ የትምህርት 
ጥራትን አፌክት ከሚያደርጉት ነገሮች አንዱ 
የትምህርት ቤት መሠረተ ልማት ነው::  ለምሳሌ ውሀ 
ከሌለው ልጃገረዶች የመማር እድላቸው የተመቻቸ 
ስለማይሆን በተለይ የግል ንጽሕና በሚያስፈልጋቸው 
ጊዜ ያን ችግር ያመጣባቸዋል ::  ትምህርት ከጨዋታ 
ጋርም የተያያዘ ነው የስፖርት ማዘውተሪያ ከሌለው 
ትንሽ እንቅስቃሴ የሚያደርጉበት ሳቢ የሆነ ቦታ 
ካልሆነ ተማሪዎች ትምህርት ለመቀበል ያላቸው አቅም 
በዛ ልክ ይቀንሰዋል፡፡

ይሄ የግምት አይደለም ጥናት ተደርጎ ከተለዩት 
ነገሮች አንዱ የትምህርት ቤቶች መሠረተ ልማት 
አስፈላጊ ነው ::  ስለዚህ የትምህርት ሚኒስቴር ትምህርት 
ቤቶቻችን ምን ይመስላሉ የሚል ጥናት አድርጎ ነበር::  
አንድ ትምህርት ቤት ሊኖረው የሚገባ ነገር ምንድነው 
ብሎ በመነሳት እነኛ ሊኖሩ የሚገባቸውን በቼክ ሊስት 
እንዲዘጋጅ ተደረገ::  ይህን ሊያሟሉ የሚችሉ ስንት 
ትምህርት ቤቶች አሉ በሚል ተጨማሪ ጥናት ተደርጎ 
ነበር::  እና ከመንግሥት አንደኛና ሁለተኛ ጠቅላላ 
ትምህርት ቤቶች ወደ 49 ሺ ትምህርት ቤቶች ነበሩ 
በጥናቱ የተካተቱት::  በዚህም ስድስት ትምህርት 
ቤቶች ብቻ ነበሩ አራተኛ ደረጃ ሊያሟሉ የቻሉት::  
አራተኛ ደረጃ የሚያሟሉ ትምህርት ቤቶች ውሀና 
መብራት ያላቸው፣ ጥሩ የልጆች መጫወቻ ቦታ የያዙ፣ 
ክፍሉ ንጽሕና የሆነና ያልተጨናነቀ ለምሳሌ በአንድ 
ክፍል 40 ያህል ተማሪ የሚገኝበት ነው::  1 እና 2 ደረጃ 
ላይ የሚገኙት ምንም ትምህርት ቤት አይደሉም::  
3ኛ ደረጃ መጥፎ አይደሉም ግን ገና ይቀራል::  4ኛ 
ደረጃ ሙሉ ለሙሉ ያሟላል::  አጠቃላይ ደረጃውን 
የሚያሟሉት ዜሮ ነጥብ 02 በመቶ አካባቢዎቹ ናቸው::  

ስለዚህ በዚህ ሁኔታ የትምህርት ጥራትን ለማሻሻል 
የምናደርገው ሙከራ እንቅፋት ይገጥመዋል::  ስለዚህ 
አንዱ መሥራት ያለብን ገና መጀመሪያ ለውጥን ስናስብ 
ተማሪዎች የሚማሩበት የትምህርት ቤት ሁኔታ መቀየር 
አለበት::  የምናልመውን ትምህርት ቤት ብንሠራ 
ምን ይመስላል በኢትዮጵያ ሁኔታ ብለን መጀመሪያ 
ያደረግነው የኢትዮጵያ አርክቴክቶች ማኅበርን ጋብዘን 
እስኪ የሕልም ትምህርት ቤት እንሥራ ብንል ትምህርት 
ቤቶቻችን ምን ይመስላሉ::  ዲዛይን አድርጉ ብለን 
ብዙ ሰዎች ተሳትፈውበታል::  ከሲቪል ማኅበረሰብ፣ 
የሥነአዕምሮ ባለሙያዎች በሙሉ የተሳተፉበት ሰፊ 
ውይይት አድርገው መጨረሻ ላይ ከሰባት ወር በኋላ 
ዲዛይኑን ሠሩ፡፡

 የኢትዮጵያ ትምህርት ቤቶች ይሄን መምሰል 
አለባቸው የሚል ሀሳብ አቀረቡ::  ስለዚህ አሁን እሱን 
የኛ እቅድ ለማድረግ እየሠራን ነው::  ስለዚህ ካላሻሻልን 
ያን ሁሉ ነገሮች የሚያሟሉ አይሆኑም::  ነገር ግን ቀስ 
እያልን ወደእዛ እንሄዳለን::  ቀስ እያልን ከሄድን ለእኛ 
ባይደርስ ለልጆቻችን ቢያንስ እነዛ ነገሮች ይኖራሉ::  
የመጣ ትልቁ ችግር ምንድነው ይሄ ሁሉ ትምሀርት ቤት 
መንግሥት ባለው አቅም በምንም አቅም ሊያሻሽለው 
አይችልም::  በቀላሉ ሀብት የለም::  ስለዚህ ያለን እድል 
እንደምንም ብለን የኅብረተሰቡን አቅም አሰባስበን 
ቢያንስ ትምህርት ቤቶቹን ማሻሻል አለብን፡፡

ቀድሞ እዛ የተማሩ ተማሪዎች ከዛ አካባቢ 
ተወልደው በኑሮ የተሳካላቸው በንግድም ይሁን 
በምንም የዛ አካባቢ ነዋሪዎች የነበሩ፣ እዛ ተምረው 
የውጭ ሀገር የሄዱና ውጭ ሀገር የሚኖሩ ለትምህርት 
ቤታቸው ያለ ስሜት ለመጠቀም ሀሳብ አስቀመጥን::   
እነዚህ ሁሉ ሰዎች ተሰባስበው መንግሥት ሳይገባበት 
እያዳንዱን ትምህርት ቤት የተማሪ ወላጆች ኮሚቴ 
ሊቀመንበር የሆነው ያን እንቅስቃሴ እንዲመራ ተደርጎ 
ውጭ ሀገር ያሉ ተማሪዎች እና የዛ አካባቢ ተወላጆች 
ከወላጆች ኮሚቴዎች ጋር በመሆን ጠንካራ ኮሚቴ 
እንዲቋቁሙ ተደረገ::   

እሱን አስበን አንድ ነገር ያደረግነው አንድ 
ዲጂታል ፖርታል አዘጋጀን::  ፖርታሉ  በኢትዮጵያ 
እያንዳንዱ በሀገራችን ውስጥ የሚገኙ ትምህርት 
ቤት ምን እንደሚመስል፣ የአካባቢው ሁኔታ ምን 
እንደሚመስል ምን እንደሚጎለው፣ የጎደለውን ነገር 
ለማሟላት ምን እንደሚያስፈልግ፣ ይሄን ማሟላት 

ወደ ገጽ 8 ዞሯል

የኢትዮጵያ ትምህርት ቤቶች 
ይሄን መምሰል አለባቸው 

የሚል ሀሳብ አቀረቡ::  ስለዚህ 
አሁን እሱን የኛ እቅድ 

ለማድረግ እየሠራን ነው



“ዩኒቨርሲቲዎች ራስ ገዝ መሆን ያለባቸው...

የዘመን እንግዳ

       አዲስ ዘመን   ቅዳሜ የካቲት 2 ቀን 2016 ዓ.ምገጽ 8
ወቅታዊ እና ቃለ ምልልሶች

የሚፈልግና ይሄን መርዳት የሚፈልግ ማንን ማናገር 
እንዳለበት የዛ የትምህርት ቤቱ ኮሚቴ ተቋቁሟል ያ 
ፖርታል አሁን ስለ እያንዳንዱ የሀገር ውስጥ ትምህርት 
ቤት ያቃል::  እሱን አዘጋጀን::  እሱን ካዘጋጀን በኋላ 
ነው ያንን ዘመቻ የጀመርነው::  ስለዚህ መጀመሪያ 
ምንድን ነው ያሰብነው በአምስት ዓመት ብንጨርስ 
የዛኔ የትምህርት ቤት ቁጥር ወደ 50 ሺህ ይደርሳል::  
በአምስት ዓመት ብናደርስ የትምህርት ጥራትን 
ካበላሹብን ነገሮች ውስጥ አንዱን መቅረፍ እንችላለን፡
፡ በሌላ በኩል የምንሠራው ሥራ እንዳለ ሆን ተብሎ 
ባለፈው ሰኔ ወር ጠቅላይ ሚኒስትሩ በተገኙበት 
ጀመርን::  አሁን የተገኘው ውጤት በጣም በጣም 
የሚገርም ነው::  እኛን እራሳችንን አስገርሞናል፡፡

ትክክለኛ ቁጥር እስከቅርብ ጊዜ ያለንን መረጃ 
ብነግርህ በዚህ ሂደት 11 ሺ 611 ትምህርት ቤቶች 
ሙሉ ለሙሉ ታድሰዋል::  ካሉባቸው ዋና ዋና 
ችግሮች ለምሳሌ ትምህርት ቤት ጥበት ካለበት 
ተጨማሪ ክፍሎች፣ ውሀ ከሌለበት ውሀ ማስገባት፣ 
መብራት ከሌለበት መብራት ማስገባት ቢያንስ ወሳኝ 
የሆነውን የመጀመሪያውን ሰፋ ያለ ቦታ ያላቸው 
ትንሽ የእርሻ ቦታ እንዲጀምሩ::  ያንን የእርሻ ቦታ ላይ 
የጀመሩትን መልሰው ለተማሪዎች ምገባ እንዲያውሉ 
ለእያንዳንዱ በዝርዝር የተቀመጠ ነው::  ይሄን ኃላፊነት 
የሚወስዱት እነሱ ናቸው::  የሚሠሩትን እኛ ቅድም 
ባልኩት ዲዛይን መሠረት ሥሩ ልንላቸው አንችልም 
ምክንያቱም ያላቸው አቅም ሊወሰን ስለሚችል::  

በአምስት ዓመት ውስጥ ማሳካት እንችላለን::  
የትምህርት ቤቶችን ገጽታ ለመቀየር ተስፋ 
የማደርገው ሲጀመር የነበረው ይቀጥላል ብዬ ነው::  
እሱ ብቻ አይደለም የተሠራው በዚህ ትምህርት 
ለትውልድ እንቅስቃሴ ያሉትን ማደስ ብቻ ሳይሆን 
የሚያርፉባቸው ቦታዎችም ትምህርት ቤቶች የተሠሩ 
ወደ አራት ሺ 871 ትምህርት ቤቶች ተሠርተዋል::  
ከዚህ ውስጥ ሦስት ሺ 180 ቅድመ አንደኛ ደረጃ 
ትምህርት ቤት፣ አንድ ሺ 390 አንደኛ ደረጃ ትምህርት 
ቤቶች እና 295 ሁለተኛ ደረጃ ትምህርት ቤት በሕዝቡ 
መዋጮ ትብብር ተሠርቷል፡፡

ሁሉንም ኃላፊነት የሚወስዱት እነሱ ናቸው፤ 
የሚሠሩትን እኛ ቅድም ባልኩህ ቅርጽ መሠረት 
ሥሩልን ልንል አንችልም::  ምክንያቱም ያላቸው አቅም 
ሊወሰን ስለሚችል::  11 ሺህ ስድስት መቶ ትምህርት 
ቤት ነው::  አሁን በዚህ ከቀጠልን በአምስት ዓመት ነው 
እንጨርሳለን ብለን ያሰብነው::  እውነት በአምስት ዓመት 
ውስጥ ማሳካት እንችላለን ማለት ነው፤ የትምህርት 
ቤቶቻችን ገጽታ ለመቀየር ተስፋ የማደርገው ሲጀመር 
በነበረው ግለት::  እሱ ብቻ አይደለም የተሠራው::  
ትምህርት ለትውልድ እንቅስቃሴ ያሉትን ማደስ ብቻ 
ሳይሆን የሚያንሱባቸው ቦታዎችም ትምህርት ቤቶች 
እየተሠሩ አሉ::  ወደ አራት ሺህ ስምንት መቶ 71 
ትምህር ቤቶች ተሠርተዋል፤ ከዚህ ውስጥ 3 ሺህ አንድ 
መቶ 80 ቅድመ አንደኛ ትምህርት ቤቶች፣ አንድ ሺህ 
3 መቶ 90 አንደኛ ደረጃ ትምህርት ቤት፣ ወደ ሁለት 
መቶ 95 የሚሆን ሁለተኛ ደረጃ ትምህርት ቤቶች 
በሕዝቡ መዋጮ በማኅበረሰብ ትብብር ተሠርቷል፡፡

ይሄ በእኔ እምነት በጣም በጣም ስኬት ነው::  
ተስፋ የማደርገው በዚህ  ስሜት እየቀጠልን ከሄድን 
ምን አልባት በትምህርት ለውጥ ውስጥ ከተጀመሩ 
እንቅስቃሴዎች ውስጥ አንድ ትልቅ ውጤት የተገኘበት 
እንቅስቃሴ ነው ማለት ይቻላል::  ማኅበረሰቡ በዚህ 
ላይ ያሳየው ተሳትፎ  በእውነት የሚገርም ነው፤ እድል 
ከተሰጠው ኅብረተሰቡ ምን ሊያደርግ እንደሚችል 
ያየንበት ነው::  ትምህርት ቤቶቻችንም ጥራትን 
በሚመለከት ከትምህርት ቤቶች ከምንጠብቀው ነገር 
ከአካላዊ መሠረተ ልማት ከማሻሻል ባሻገር ወላጆች 
የትምህርት ቤት ባለቤት እንዲሆኑ ማድረጉ ነው::  
የኛ ነው የሚሉበትና ትምህርት ቤቶችንና ወላጆችን 
የሚያገናኝና የአካባቢውን ማኅበረሰብ የሚያገናኝ 
መሆኑ ወደፊት ጥያቄ መጠየቁ አይቀርም ወላጅ::  እኛ 
አዋጡ ብላችሁን አዋጥተን ትምህርት ቤት ሠራን፤ 
ለምንንድን ነው ምንም ተማሪ የማያልፈው? ከሁለተኛ 
ደረጃ ለምንድን ነው የትምህርት ጥራቱ ዝቅ ያለ? 
ማለት ሲጀምር ትምህርት ያኔ ከልብ እየተሻሻለ ሄደ 

የምትለው::  ማኅበረሰቡ በባለቤትነት ዝም ብሎ ዳር 
ቁሞ በመጮህ መንግሥት ለምን ይሄን አላደረገም 
ማለት ብቻ ሳይሆን ራሱ ገብቶበት ራሱ የልጆቹን 
ትምህርት ቤት ኃላፊነት ወስዶ መሥራት ሲጀምር 
የሚገኘው ውጤት በጣም ትልቅ ነው የሚሆነው::  
በዚህ ዙሪያ ጥሩ ሥራ ተሠርቷል ብዬ ነው የማስበው::  

አዲስ ዘመን፡- በፌዴራል መንግሥት በኩል 
50 ሞዴል ሁለተኛ ደረጃ ትምህርት ቤቶችን 
የመገንባት እቅድ ነበራችሁ፤ ምን ደረሰ?

ፕሮፌሰር ብርሃኑ፡- 50 ሁለተኛ ደረጃ ትምህርት 
ቤቶችን እንሠራለን ብለናል::  ከእርዳታ ሰጭ ድርጅቶች 
ጋር ተስማምተን 16 የሁለተኛ ደረጃ ትምህርት ቤቶች 
ዘንድሮ አስጀምረናል::  ተስፋ የምናደርገው ያ ገንዘብ 
ሲመጣ በአንድ ላይ 50ዎችን እንጨርሳለን ብለን 
ነው::  ለአሁኑ ግን በዚህ አመት 16 አስጀምረናል፤ 
አማራ ክልል የጨረስናቸውን አንደኛ ደረጃ ትምህርት 
ቤቶች ለማስረከብ የፀጥታው ሁኔታ ስላስቸገረን እንጅ 
ርክክቡ ቢደረግ ቶሎ ገንዘብ አግኝተን ሌሎች ቦታዎች 
ላይም እናደርሳለን ብለን ነው ተስፋ የምናደርገው::  እና 
50 ሞዴል ሁለተኛ ደረጃ ትምህርት ቤቶች ይሠራሉ፤ 
በዚህ ዓመት 16 ጀምረናል::  በዚህ ዓመት አንድ አራት 
የሚጨመር ትምህርት ቤት አለ::  እስከ 20 ድረስ 
ከጀመርን በሚቀጥለው አንድና ሁለት ዓመት 50 
ዎችን  ጨርሰን እናስረክባለን፡፡

ከፈተና ጋር በተያያዘ ብዙ ጊዜ የሚባል ነገር አለ 
“ፈተና ብቻውን ውጤት አያመጣም” እኛ የትምህርት 
ሪፎርም ለጥራት ከምንም ነገር በላይ አሁን ኢትዮጵያ 
ባለባት የትምህርት ችግር ትልቁ መሥራት ያለብን 
የትምህርት ጥራትን ማሻሻል ነው። 

ተደራሽነት ከጥራት ጋር አብሮ መሄድ አለበት። 
ደሀው ወይም ብዙ እድል የሌለው ኢትዮጵያዊ ከሌላው 
ኢትዮጵያዊ ጋር ተወዳድሮ ሕይወቱን ለማሻሻል 
እድል ይኑረው የምንል ከሆነ ትምህርት ደግሞ ያንን 
እድል የሚሰጥህ ዋና መሣሪያ ከሆነ  ማድረግ ያለብን 
ትምህርት ቤት መሥራት ብቻ ሳይሆን ጥሩ ትምህርት 
የሚሰጥ ትምህርት ቤት መሥራት አለብን። 

ይህን ካላደረግን በትምህርት መካከል ልዩነት 
እየፈጠርን ነው። ስለዚህ አንዱና ትልቁ ሥራችን ምንም 
ነገር አዳዲስ ትምህርት ቤቶች ላይ ከመሥራታችን 

በፊት መጀመሪያ የትምህርት ጥራትን ማሻሻል ላይ 
ነው። የትምህርት ጥራት ለማሻሻል ብዙ ግብዓቶች 
ያስፈልጋሉ። ቅድም በነበረው ውይይት ሁለቱን 
አንስተናል። 

አንደኛ የካሪኩለም መሻሻልን አስፈላጊነት 
አንስተናል። ሁለተኛ የመጽሐፍ ተደራሽነት አይተናል 
በጣም አስፈላጊ ነው። ሦስተኛ የትምህርት ቤቶች 
መሠረተ ልማት ማሻሻል እንዳለበት ተነጋግረናል። 
እነዚህ ሦስቱ በጣም አስፈላጊ ናቸው። ከዚህ 
በተጨማሪ ሶፍት ዌሩ ላይ የሚያስፈልጉ ወሳኝ 
ግብዓቶች አሉ።   

ጥሩ ትምህርት ከጥሩ አስተማሪ ጋር አብሮ የሚሄድ 
ነው። ጥሩ አስተማሪ ከሌለ ጥሩ ትምህርት መስጠት 
አይቻልም። ጥሩ ትምህርት ቤትና ጥሩ ትምህርት ጥሩ 
የትምህርት ቤት አስተዳዳሪ ያስፈልገዋል። ችሎታ 
ያለው እውቀት ብቃት ያላት አስተዳዳሪ መኖር 
አለበት። እሱንም መቀየር አለብን። 

ጥሩ ትምህርት አስተማሪ የሞራልና 
ኢንቫሮመንታችን መስተካከል አለበት። ምክንያቱም 
ትምህርት ቤቶች ልጆቻችንን የሚያስተምሩት ቀለም 
ብቻ አይደለም ባሕሪም ነው። ምን አይነት ልጆች 
እናፈራለን ከሆነ እሱ ራሱ አንድ ጠቃሚ ነው።   

ይህ ሁሉ መቀየር አለበት ትምህርት ለማሻሻል 
ስለዚህ እንደመጣን ያልነው በሁሉም ቦታዎች 
ላይ ምን ማድረግ አለብን የሚል ሪፎርም ማድረግ 
አለብን ብለን አንዱ የለየነው ትምህርት ቤቶቻችን 
አንዱ የጥራት ችግር የገጠማቸው የትምህርት ቤት 
አስተዳዳሪዎች በችሎታቸውና በብቃታቸው የሚሾሙ 
ሳይሆኑ በአብዛኛው ከፖለቲካ ጋር በተያያዘ ለፖለቲካ 
ፓርቲ ወይም ለመንግሥት ቅርበት ያላቸውን ሰዎች 
ማስቀመጥ ነው። 

ብዙ ጊዜ ከደህንነት ጋር የተያያዘም ስለነበር። 
ትምህርት ቤቶች ደግሞ የረብሻ ችግር ይኖርባቸዋል 
ተብሎ ይመስለኛል። ስለማይገባኝ ነው ለምንድን 
ነው የትምህርት ቤት አስተዳዳሪ የፓርቲ ሰው ስለሆነ 
ልታስቀምጠው አይገባም በልጆቹ ላይ ለመፍረድ 
ካልሆነ በቀር። ግን ያ የታወቀ ነበር።

አዲስ ዘመን፡- በ2016 የትምህርት ዘመን 
ወደ ትምህርት ገበታ እንዲመጡ ወይም 

ደግሞ ትምህርት እንዲማሩ ከሚታሰቡት አራት 
ሚሊዮን ተማሪዎች አልተገኙም፤  ለምንድነው 
ወደ ትምህርት ገበታ ያልመጡት?

ፕሮፌሰር ብርሀኑ፡- አክቹዋሊ አንተ ከምትለው 
ቁጥር ከፍ ይላል::  ከተገመተው እኛ ያለን ቁጥር እስከ 
አምስት ሚሊዮን ይደርሳሉ ነው::  የተገመተው ወይም 
ፕላንና አክቹዋል በትክክል የገባውን ብንመለከት 
ማለት ነው::  ከደረጃ ደረጃ  ይለያያል::  ከአንድ 
እስከ ስምንት ሚስ የሚያደርጉት ሦስት ነጥብ ሶስት 
ሚሊዮን አካባቢ ናቸው::  ሁለተኛ ደረጃ ከተጠበቀው 
የቀነሰው በአንድ ነጥብ ስድስት ሚሊዮን  ያክል ነው::  
ቅድመ መደበኛ ይገባሉ ተብለው ከታሰበው ውስጥ 
ወደ 470ሺህ ሌስ ነው የገባው::  ወደ አምስት ሚሊዮን 
የሚጠጋው ተማሪ ይጠበቅ ከነበረው ቀንሷል::  እሱ 
ብዙ ምክንያቶች አሉት::  ኦቪየስ የሆኑ ለሦስት ለአራት 
ሚሊዮኑም ኤክስፕሌን የሚያደርጉ ከግጭቱ ጋር 
የተያያዙ፤ ከመፈናቀል ጋር የተያያዙ ናቸው፡፡

ሁለተኛ ደረጃ ትምህርት ቤት ላይ ያለው መቀነስ 
የአንድ ነጥብ ስድስት ሚሊዮን አካባቢው ቅድም 
ያልኩት ነው::  ሁሉም አይደለም::  እዛም አካባቢ 
በግጭት ምክንያት የቀነሱ አሉ::  ግን ስምንተኛ 
ክፍልን ታይት አድርገዋል::  አሁን ይሄ ጥራትን 
ለማሻሻል የሚደረገው እንቅስቃሴ በፊት እላይ ላይ 
ነው የነበረው::  አሁን ወርዶ 12ኛ ክፍል ላይ ከደረሱ 
በኋላማ ለማስተካከልም አስቸጋሪ ነው::  ስለዚህ ከታች 
ጀምረን እያጠራን እንምጣ ተብሎ ሚኒስትሪ አሁን 
ትንሽ ታይት ነው::  ታይት ስለሆነ ብዙ ተማሪ እየወደቀ 
ነው::  ባለፈው ዓመት ከሰማሁት ኦሮሚያ ብቻ በ40 
ፐርሰንት ነው የቀነሰው::  ስለዚህ ሲግኒፊካንት የሆነ 
ተማሪ እየቀጠለ ነው::  እነዚህ ሰዎች ይባረራሉ 
ማለት አይደለም::  ግን በቃ እያጠራን እንውሰዳቸው::  
ስለዚህ አሁን አራት ዓመት ብትሠራበት 12ኛ ክፍል 
የሚያልፈው ቁጥር በተወሰነ ደረጃ እየጨመረ 
ይሄዳል::  ከታች ደግሞ እንደዚሁ በደንብ እየሠራህ 
ስትሄድ ያኔ ነው ቁጥሩ የሚስተካከለው፡፡

ስለዚህ በግጭት ምክንያት ነው::  ተማሪዎችን 
ትንሽ ለማጥራት ተብሎ የሚሰጡት ፈተናዎች 
በተወሰነ ደረጃም አስተዋፅዖ አድርገዋል::  በድርቅ 

ወደ ገጽ 9 ዞሯል

ከ7ኛው ገጽ የዞረ

ከፈተና ጋር በተያያዘ ብዙ 
ጊዜ የሚባል ነገር አለ “ፈተና 

ብቻውን ውጤት አያመጣም” 
እኛ የትምህርት ሪፎርም 

ለጥራት ከምንም ነገር በላይ 
አሁን ኢትዮጵያ ባለባት 
የትምህርት ችግር ትልቁ 

መሥራት ያለብን የትምህርት 
ጥራትን ማሻሻል ነው



ገጽ 9አዲስ ዘመን  ቅዳሜ የካቲት 2 ቀን 2016 ዓ.ም

ወቅታዊ 
ወቅታዊ እና ቃለ ምልልሶች

“ዩኒቨርሲቲዎች ራስ ገዝ መሆን ያለባቸው...

ወደ ገጽ 10 ዞሯል

ምክንያት ከትምህርት ገበታቸው የቀሩ አሉ::  በተለይ 
አርብቶ አደሮች አካባቢ::  የነኚህ ሁሉ ድምር ውጤት 
ነው ይሄ ተማሪ የቀነሰበት::  አንዱና ትልቁ ሥራ ግን 
በተቻለ መጠን ቶሎ ብሎ እነኛን ተማሪዎች ወደ 
ቦታቸው መመለስ ነው::  ትምህርት ቤቶቹ ራሳቸው 
የፈራረሱ አሉ::  እነሱን የመጠገን፤ ጦርነቱ በነበረባቸው 
አካባቢዎች መልሶ የማስተካከል ሥራ የዚህ አካል 
ነው::  

ስንፈልግ ከነበረው መቶ ፐርሰንት እናሳካለን 
ሁለተኛ ደረጃና አንደኛ ደረጃ ከምንለው ያ 
ቀንሶብናል::  ግን አጠቃላይ የፖለቲካ ሁኔታዎች 
ሲቀየር የሚቀየር ነው::  በተለይ ከጦርነትና ከግጭት 
ጋር ያለው የቀነሰው፡፡

አዲስ ዘመን፡- ወቅታዊ የሰላም ሁኔታው 
በአጠቃላይ በትምህርቱ ዘርፍ በተማሪዎች 
የትምህርት ቤት ገበታ መገኘትና በትምህርት 
እንቅስቃሴ ላይ ምን አይነት ተፅዕኖ ነው 
ያደረሰው?

ፕሮፌሰር ብርሃኑ፡- ሲግኒፊካንት ነው::  
ዲፔንድስ ኦን እንደ ቦታው::  ግን ቀላል የሚባል 
አይደለም::  በፊት ኦሮሚያ ውስጥ በተለይ ወለጋና 
አንዳንድ ግጭት በነበረባቸው ቦታዎች ላይ 
ሲግኒፊካንት የሆነ ኢፌክት ነበረው::  አሁን እሱ ትንሽ 
(“እንትን”) እያለ ተማሪዎቹ የሚመለሱበት ሁኔታ አለ::  
አሁን አማራ ክልል ደግሞ ትንሽ ቁጥሩ በፊት ከነበረው 
ሲግኒፊካንትሊ የጨመረበት ሁኔታ አለ::  ግጭት 
ሁልጊዜም የትምህርት ብቻ ሳይሆን የብዙ ነገር ጠር 
ነው::  በኢትዮጵያ ባለፉት አምስት ዓመታት የተካሄዱት 
አልበርድ ያሉት ግጭቶች ብዙ ነገር አስከፍለውናል::  
በመሠረተ ልማት አስከፍለውናል::  በኢኮኖሚ 
እንቅስቃሴያችን አስከፍለውናል::  ግን አንዱ ትልቁ 
እየከፈልንበት ያለነው በዚህ በትምህርት ዘርፍ ያለው 
ነው::  እና በተቻለ መጠን እነኚህ ግጭቶች ፖለቲካዊ 
ችግሮችን በሠላማዊ መንገድ የመፍታት ሙከራ 
ተደርጎ ልጆቻችን አትሊስት ወደትምህርት ገበታቸው 
የሚገኙበት ሁኔታ ማመቻቸት የጋራ ኃላፊነት ነው::  
የሁላችንም ኃላፊነት ነው::  የወላጆች ኃላፊነት ነው::  
ኢቭን ግጭት ውስጥ የገቡ ሰዎች በተቻለ መጠን 
የሚያስቡትን ነገር ለማግኘት ልጆቻቸው እንዳይማሩ 
እንቅፋት በመፍጠር መሆን የለበትም::  

አዲስ ዘመን፡- የዩኒቨርሲቲዎችን ራስ ገዝ 
ማድረግ  ምን ፋይዳ አለው?

ፕሮፌሰር ብርሃኑ፡- ዩኒቨርሲቲዎች እራስ 
ገዝ መሆን ያለባቸው በመሠረቱ የዩኒቨርሲቲዎች 
ተፈጥሮ እርሱ ስለሆነ ነው::  ዩኒቨርሲቲ ማለት አንድ 
ሰው ዓለም አቀፋዊ የሆነ የሰው ልጅ የፈጠረውን 
እውቀትና ትምህርት የሚያሰላስልበት አዲስ ሀሳቦች 
የሚያወጣበት በእነኚህ ሀሳቦች ከየትም ከየትም 
በሚመጡ ሀሳቦች ልጆችን የሚያስተምርበትና 
የሚያበቃበት ከሆነ ዩኒቨርሲቲዎች ይሄንን በነፃነት 
የማሰላሰል ተማሪዎችን በነፃነት እንዲያስቡ እያበረታቱ 
የማስተማር ሥራ ነው ዋና ሥራቸው::  ያን ለማድረግ 
ከምንም አይነት ተጽዕኖ ነፃ መሆን አለባቸው::  
ዩኒቨርሲቲዎችን ከሁለት ቦታ ተፅዕኖ ይመጣባቸዋል 
በነፃነት ማሰብ እንዳይችሉ ::  አንደኛው ከመንግሥት 
ነው የፖለቲካ ኃይሎች ዩኒቨርሲቲዎችን ወይ የፖለቲካ 
ችግር ሊፈጥሩብን ይችላሉ ብለው ሲያስቡ ወይም 
ረብሻ፣ የማይሆን ሀሳብ ልጆቻችንን ያስተምሩና 
ፖለቲካችንን ያናጉብና ብለው ሲፈሩ ዩኒቨርሲቲዎችን 
መቆጣጠርና በሥራቸው ማድረግ ይፈልጋሉ፡፡

ኢትዮጵያ ውስጥ ዩኒቨርሲቲዎች በነፃነት መኖር 
አለባቸው የሚለው ሀሳብ አሁን የመጣ አይደለም::  
አዲስ አበባ ኃይለስላሴ ዩኒቨርሲቲ በጃንሆይ ጊዜ 
ሲቋቋም አንዱ መሠረታዊ ቻርተር ግቡ ነፃ ሆኖ 
እንዲሠራ ተወስኖ ነው::  ተማሪዎች የንጉሡን 
ሥርዓት እየተቃወሙ እንኳን በዩኒቨርሲቲው የመማር 
ማስተማር ጉዳይ ጣልቃ መግባት መንግሥት አይችልም 
ነበር::  ካሣ ወልደ ማርያም ነበሩ ፕሬዚዳንቱ የንጉሡን 
ልጅ ነው ያገቡት ዩኒቨርሲቲ ተማሪዎች ሲረብሹ 
ፖሊስ ሲልክ ተማሪዎችን ለመክበብ መጀመሪያ 
ከፊት ቀድመው ፖሊሶችን የሚያባርሩት እርሳቸው 

ነበሩ::  የእውቀት ቦታ፣ የትምህርት ቦታ ነው እዚህ 
ውስጥ እንዲህ ያለ ነገር አይፈቀድም ብለው በጣም 
የሚከራከሩ የነበሩ ሰው ናቸው፡፡

ቻርተር ምንም እንኳን ጠባቂው ጃንሆይ 
ቢሆኑም ዩኒቨርሲቲውን ራስገዝ እንደሆነ የራሱን 
ሕግ፣ ደንብ ፣ራሱ የአካዳሚክ የሆነ ፕሮሞሽን 
ሥርዓት ነበር የሚሠራው::  66 አብዮት ከመጣ 
በኋላ 69 ደርግ መቶ ነው ያስቆመው::  ተቋም ሆኖ 
መቋቋም ለዩኒቨርሲቲዎች አንዳንድ ዩኒቨርሲቲ ውስጥ 
እንደሚያስቡት ከመንግሥት ግዢ ሥርዓት መላቀቅ 
ከሲቪል ሰርቪስ የደመወዝና አሠራር መውጣት 
አስተዳደራዊ ከሆነው ነፃ መሆን አድርገው የሚያዩ 
አሉ::  የዩኒቨርሲቲዎች ነፃነት ከአስተዳደራዊ ጋር 
ያለው ጉዳይ ነፃ መሆን ለዋናው ነፃነት አስፈላጊ 
ስለሆነ ነው እንጂ ሁለተኛ ጉዳይ ነው::  የመጀመሪያው 
ማንኛውም ኅብረተሰብ ያለምንም ተፅዕኖ ማሰብ 
እንዲችሉ መመራመር እንዲችሉ፣ ነፃ ሆነው የሚያስቡ 
በሠላም safe የሆነ ቦታ ነው::  የዩኒቨርሲቲ ነፃ ይሁን 
ሲባል የመጀመሪያ ዓላማው ይሄ ነው::  ያንን ለማድረግ 
እራሱን የሚያስተዳድርበት በገቢ ደረጃ የራሱን ገቢ 
ለማግኘት የሚሞክር፣ የደመወዝ እስኬሉን እራሱ 
የሚያወጣ፣ በሲቪል ሰርቪስ ላይ የማይመሠረት 
ተቋም ማድረግ ራሱን የሚያስተዳድር፣ በተወሰነ ደረጃ 
የራሱን ገቢ ለማግኘት የሚሞክር፣ የደመወዝ ስኬሉን 
ራሱ የሚያወጣ፣ በሲቪል ሰርቪስ ጥገኛ የማይሆን፣ 
ተቋም ማድረግ ለዋናው በነፃት ለማሰብና ነፃ እውቀትን 
ለልጆቻችን ለመስጠት፤ ከዚያም ባሻገር ማኅበረሰቡን 
አጠቃላይ በእውቀት አቅጣጫ መስጠት የሚችል ቦታ 
ነው፡፡

ዩኒቨርስቲ በምንም አይነት የመንግሥት አፕዲድ 
ሆኖ ያ ማለት መንግሥት በጀት አይሰጠውም ማለት 
አይደለም::  መንግሥት አስር ጊዜ ባጀት ቢሰጠውም 
እንኳን፤ አሁን አውሮፓ አብዛኛው ዩኒቨርስቲዎች 
በመንግሥት ባጀት ነው የሚንቀሳቀሱት::  በምንም 
አይነት መንግሥት ገብቶ ይህን አድርግ ብሎ ጣልቃ 
አይገባም::  

አዲስ ዘመን፡- እርስዎ የሚመሩት ትምህርት 

ሚኒስቴር ራስ ገዝ እያደረጋቸው ያሉት 
ዩኒቨርስቲዎች በገቢ ራሳቸውን እንዲችሉ ነው 
ነፃነት የሰጣቸው ወይስ በአስተሳስብ በሥራና 
በአስተዳደር ራሳቸውን በነፃነት እንዲያንቀሳቅሱ 
ነው እድል እየሰጣቸው  ያለው ?

ፕሮፌሰር ብርሃኑ፡- በራሳቸው በነፃነት 
እንዲያስተዳድሩ አካዳሚክ ነፃነት እንዲኖራቸው፣ 
ከዚያም በኋላ ዩኒቨርስቲውን በማስተዳደር ደረጃ 
ያለምንም ጣልቃ ገብነት ራሳቸውን እንዲያስተዳድሩ 
ነው፡፡

አዲስ ዘመን፡ አሁን ዩኒቨርስቲዎች 
እየተመሩበት ያለበት አወቃቅር ከቦርድ ጀምሮ 
ነፃነት የሚሰጥ ነው ?

ፕሮፌሰር ብርሃኑ፡- አዎ በአንድ ጊዜ ሙሉ 
ለሙሉ ይሰጣቸዋል አይሰጣቸውም እንደተጠበቀ ሆኖ 
principle ( መርሑ)ና ለመድረስ የምንፈልገው ቦታ 
እሱ ነው::  አሁን በፊት ለምሳሌ አዲስ አበባ ዩኒቨርስቲ 
በፊት (just) የቦርዱን መንግሥት ሾሞለት መሥራቱ 
ብቻ አይደለም፤ ከቦርዱ በላይ ደግሞ ያለው ትምህርት 
ሚኒስቴር የፈለገውን ነገር የሚያሠራው::  አሁን አዲስ 
አበባ ዩኒቨርስቲ ውስጥ ትምህርት ሚኒስቴር ምንም 
መወሰን አይችልም::  maximum የሚሄደው ቦርዱ 
ድረስ ነው::  ቦርዱ ሲቋቋም መጀመሪያ ይሄ ሽግግር 
ሂደት ስለሆነ፤ ጥርስ የማውጫው ጊዜ ስለሆነ፤ ብዙ 
ፒይን(pain) ስለሚኖረው እርዳታም ስለሚፈልግ 
ይህንን ለመላቀቅ ቀስ ብሎ ማድረግ እንዲችል 
በአብዛኛው መንግሥት የቦርድ አባላትን ሊረዱ 
የሚችሉትን፤ ዩኒቨርስቲውን ሊረዱ የሚችሉ ሰዎችን 
ባልሳሳት ከግማሽ በታች የሚሆኑትን መንግሥት 
እንዲሾም፤ የተቀረው ግን ቀስ እያለ እዛው እየተቀያየረና 
አዳዲስ ሰዎችን እያመጣ እንዲሄድ ነው፡፡

መጀመሪያ ግን የማለማመጃ ጊዜ ላይ መንግሥት 
ነው ያደረገው ግን ቀስ ብሎ አንደኛ ከቦርዱ ጋር በላይ 
የሚሄድ ነገር የለም፡፡ የበላይ ጠባቂ ብለን ያስቀመጥነው 
ልክ በፊት እንደነበረው ዩኒቨርሲቲውን ለመርዳት 
ነው እንጂ አስተዳደር ምናምን ውስጥ የማይገባ ግን 
ለዩኒቨርስቲው የሚያስፈልገውን ሪሶርስ( recourse ) 

ለማሰባሰብ እንደ አምባሳደር ሆኖ የሚሠራ ሰው ነው፡፡
ኤሙ(aim) ዓላማው ይሄ ነው::  ወደዚያ ነው 

የምንሄደው ደረጃ በደረጃ::  በአንዴ እንደርሳለን ወይ 
በፍጹም፤ ምክንያቱም ዩኒቨርስቲዎቻችን ራሳቸው ይሄ 
ራስ ገዝነት የመጣ ነው የሚለውን ገና ሙሉ ለሙሉ 
አልተቀበሉትም::  አንዳንድ ጊዜ እውነትም ይሄ ሆነ 
እንዴ እያሉ ትንሽ ገና እየተለማመዱት ምክንያቱም 
በመጨረሻ (at end of the day) ይሄ ነፃነት 
የሚጠቅመው ራስ ገዝነት ከነሙሉ ትርጉሙ ውስጥ 
ያለው ሠራተኛ በሙሉ ነፃ መሆኑን ማመን ሲጀምር 
ነው::  ገና ነው እሱ::  

በተለያየ መንገድ ራሱ በኔትወርክ በምናምን 
እየተሳሰርና እስርስሩ የወጣ ነው::  መንግሥት ከመግባቱ 
በፊት እሱን ራሱ ሁሉ ፈታተህ ማንኛውም አካዳሚያዊ 
ተቋም የሚመራበትን መሠረታዊ አስተዳደር ፕሮሞሽን 
ሕግ በግልፅ አስቀምጠህ፤ ማንም የሚመጣብህ የለም 
የሚለውን ነፃነት እስኪገባውና በደንብ እስከሚረዳው 
ጊዜ ድረስ ትንሽ ጊዜ ይወስዳል፡፡

አዲስ ዘመን፡- የራስ ገዝ ላይ ሰዎች 
የሚያነሱት ስጋት አለ፤ ራስ ገዝ ዩኒቨርስቲዎች 
የተሻለ ገንዘብ ላላቸው የተሻለ ትምህርት ነው? 
ወይስ የተሻለ ውጤት ላላቸው የተሻለ ትምህርት 
ነው፤ የትኛውን ነው መተግበር የምትፈልጉት? 

ፕሮፌሰር ብርሃኑ፡- የተሻለ ጭንቅላት ላላቸው 
የተሻለ ትምህርት መስጠት፣ 

አዲስ ዘመን፡- የተሻለ ገንዘብ ያላቸው 
ገንዘቡን እስከከፈሉ ድረስና የመግቢያ ፈተናውን 
እስካለፉ ድረስ እንዲሁም እዚያ ትምህርት ቤት 
መማር ይችላሉ ወይ?

ፕሮፌሰር ብርሃኑ፡- ፈተናዎችን በሙሉ ማለፍ 
ግዴታ ከሆነ ፈተናዎችን በሙሉ ስል ማትሪክን 
ማለፍ ብቻ ሳይሆን ከማትሪክም በኋላ  ዩኒቨርስቲው 
የምፈልገው የተመረጡ በጣም ጎበዝ ተማሪዎችን ነው 
ብሎ የራሱን ፈተና ሰቶ እስኪቀበል ድረስ ገንዘብ 
የሚባል ጉዳይ የለም::  ለገንዘብ ዓይነስውር ነው፤ 
የምትቀበለው ሰው ገንዘብ አለው የለውም ጉዳይ 
አይደለም፡፤ ከገቡ በኋላ መክፈል የሚችለው ውጭ 

ከ8ኛው ገጽ የዞረ

ፈተናዎችን በሙሉ ማለፍ 
ግዴታ ከሆነ ፈተናዎችን በሙሉ 

ስል ማትሪክን ማለፍ ብቻ 
ሳይሆን ከማትሪክም በኋላ  
ዩኒቨርስቲው የምፈልገው 
የተመረጡ በጣም ጎበዝ 

ተማሪዎችን ነው ብሎ የራሱን 
ፈተና ሰቶ እስኪቀበል ድረስ 
ገንዘብ የሚባል ጉዳይ የለም



የዘመን እንግዳ

       አዲስ ዘመን   ቅዳሜ የካቲት 2 ቀን 2016 ዓ.ምገጽ 10
ወቅታዊ እና ቃለ ምልልሶች

ሀገር ልኮ ሰላሳ ሺህ ዶላር አርባ ሺህ ዶላር የሚከፍለው 
በለሀብት ኢትዮጵያ ሲሆን አልከፍልም  የሚልበት 
ምንም ምክንያት የለም፡፡

ያለው እንዲከፍል አቅሙን ወስኖ የሌለውን 
ግን መንግሥት ሙሉ ነፃ  የትምህርት እድል ሰቶ 
የሚያስተምርበት ሥርዓት ነው የምንፈጥረው፡፡

አዲስ ዘመን፡- ገንዘብ ያለው ፈተናውን እስከ 
አለፈ ድረስ የመግባት የቁጥር ገደብ የለበትም? 

ፕሮፌሰር ብርሃኑ፡- አለው ዩኒቨርስቲው ራሱ 
የሚቀበልበት የሚቀበለው ተማሪ ቁጥር ገደብ አለው::  

አዲስ ዘመን፡- በተመሳሳይ መንገድ  
በመንግሥት ደረጃ ተመድበው የሚገቡ 
ተማሪዎች? 

ፕሮፌሰር ብርሃኑ፡- ምደባ ይቀራል፡፡
አዲስ ዘመን፡- ራስ ገዝ ዩኒቨርስቲዎች ላይ 

ያለምንም ክፍያ በመንግሥት ዩኒቨርስቲው 
ተወዳድሮ ያለክፍያ ለብቻ የሚያስገባቸው 
ተማሪዎች አሉ?

ፕሮፌሰር ብርሃኑ፡- አይደለም ለብቻ “ኒድ 
ብላይድ አድሚሽን” የሚባል  ነገር አለ::  ዳዊትና 
እኔ አንተ ከሆነ ከድሀ ቤተሰብ ነው የመጣኸው እኔ 
ከሆነ ከሀብታም ቤተሰብ የመጣሁት ሁለታችንም 
12ኛ ክፍል ደርሰናል፤ ፈተና ተፈትነናል፤ ሁለታችንም 
ጎበዝ ነን፣ መግቢያ ውጤት ሁለታችንም አምጥተናል፤ 
ዩኒቨርስቲው ደግሞ የሚፈልገው ከአመጡትም 
በላይ መምረጥ ነው የሚጀምረው፡ ከፍተኛ ውጤት 
አምጥተናል ዩኒቨርሲቲው ደግሞ መምረጥ ነው 
የሚፈልገው በተለይ ሴንተር ኦፍ ኤክሰለንሲ የምንለው፤ 

አዲስ ዘመን፡-ዩኒቨርሲቲዎች ላይ አንዳንድ 
ግርድፍ ጥናቶች እና መረጃዎች እንደሚያሳዩት 
ከግማሽ በላይ የሚሆኑት ዩኒቨርሲቲዎች 
የአስተዳደር ችግር ያለባቸው ናቸው፤ የሃብት 
ብክነት ያለባቸው ናቸው፤ መሪዎቻቸው 
ዩኒቨርሲቲዎችን መለወጥ ያልቻሉ ናቸው፤ እና 
በዚህ ከቀጠሉ ምን እስኪሆኑ ነው የሚጠበቁት? 

 ፕሮፌሰር ብርሃኑ፡- ሁኔታው በጣም ችግር 
ያለው መሆኑን አውቀን እርምጃ መውሰድ ጀምረናል::  
የምንጠብቀው ነገር አይደለም::  በመጀመሪያ ባለፉት 
ሁለት ዓመታት የሲግናል ምልክት ስንሰጥ የነበረው 
ዩኒቨርሲቲዎች ካሁን በኋላ በዘር በአካባቢ ምናምን 
ተመድቦ ፕሬዚዳንት መሆን አካዳሚክ ቫይስ 
ፕሬዚዳንት ምናምን የሚባል ነገር የለም::  ዩኒቨርሲቲዎች 
የእውቀት ማዕከሎች ናቸው::  ዩኒቨርሲቲዎች የብዙ 
ድሀ ሕዝቦች ሀብት የሚፈስባቸው ናቸው፡፡

ከምንም ነገር በላይ የዛን ሕዝብ ሀብት በሙስና 
እና በእንትን የተጨማለቀ አድሚኒስትሬሽን ሊኖረው 
አይገባም::  ከዚህ በፊት እንደነበረው ዩኒቨርሲቲዎች 
የጥገት ላሞች ነበሩ የሚታለቡ::  ዋና ሥራው ሰው 
ማምረት ሳይሆን ሕንጻ ማምረት የሆኑ ተቋሞች ነበር 
የነበሩት::  ሰው ማምረት ሳይሆን ሕንጻ ማምረት ነበር::  
ሕንጻ ላይ ነበር ጫወታ የሚጫወቱት::  እኛ ከትግራይ 
በቀር ያሉትን ዩኒቨርሲቲዎች በሙሉ ሱፐርቫይዘሮች 
ልከን አስጠንተናል::  ምንድነው ያለው ችግር እንዴት 
ነው የምናስተካክለው የጽሑፍ የዶክመንቴሽን ሥራ 
እየሠራን ያለነው ኢቭን ፕሬዚዳንት አመራረጥ ምናምን 
ያለውን ነገር እንደገና እየቀየርን ነው ያለነው፡

ከዚያ ጋር በተያያዘ አዲስ መመሪያዎች እያዘጋጀን 
ነው::  ከዚያ ባሻገር ግን ኢቭን በመንግሥት ደረጃ 
ለምሳሌ ገንዘብ ሚኒስቴር ሦስት ጊዜ መጥፎ ኦዲት 
ካለው ግን እኛ ያንን ዩኒቨርሲቲ ረን የሚያደርጉ ሰዎች 
ከቦታቸው መነሳት አለባቸው::  በሕግ የሚጠየቁበት ነር 
ካለ በሕግ ይጠየቃሉ ሲስተም ውስጥ አድሚኒስትሬተር 
መሆን አይችሉም የሚል ሕግ አለ::  

እሱን እየተከተልን ሦስት ጊዜ አድቨርስ የሆነ 
ግኝት ካለባቸው ጠቅላላ አድሚኒስትሬሽኑን ነው 
የምንቀይረው::  የጋምቤላ ዩኒቨርሲቲ አድሚኒስትሬሽን 
ቀይረናል::  የወላይታ ዩኒቨርሲቲ ሙሉ አድሚኒስትሬሽን 
ቀይረናል::  አሁን ላይን ላይ ያሉ አሉ::  አሁን እዚህ 
ቀላል ቁጥር አይደለም::  ሦስት አድቨርስ በቀጥታ 
ከኦዲት ጋር የተገናኘ ስለሆነ ኦፊሻሊ በመንግሥት 
መመሪያ መቀየር አለባቸው ስለሚል ቀላል ነው::  

ግን ደሞ የራሳችንን ጥናት አርገን ከገንዘብም ውጪ 
አድሚኒስትሬቲቭ ድክመት ማለት ገንዘብ ማበላሸት 
ብቻ አይደለም::  ጥሩ ኳሊቲ ትምህርት እስካልሰጡ 
ድረስ አሁን የምናያቸው ብዙ ጉዳዮች አሉ፡፡

ከኤግዚት ኤግዛም ስንት ነው የሚያሳልፈው ምን 
አይነት ትምህርት እየሰጡ ነው::  ኤግዚት ኤግዛም 
ለግል ትምህርት ቤቶች ብቻ የመንግሥትን ሀብት ይዞ 
የሚያስተምረው ተማሪ 20 ፐርሰንት 30 ፐርሰንት 
ከሆነ ያ ዩኒቨርሲቲ አይደለም::  ሶ ዊ ሀቭ ቱ ጎ እሱን 
እንተርፊር  አርገን ትምህርቱ የሚሻሻልበትን መንገድ 
እኛ ብዙ ሰፋ ያሉ ክራይቴሪያዎች ነው የምናደርገው፡፡

ዩኒቨርሲቲ ፕሬዚዳንት መሆን የሚችሉ ካፓሲቲ 
ያላቸው ሰዎች ብለን እግረ መንገዳችንን ግን ምልክት 
እየላክን ነው::  የወላይታ ዩኒቨርሲቲ ፕሬዚዳንት 
ለመሆን የወላይታ ሰው አይደለም ችሎታ ያለው 
የትም ያለ ሰው ውጭም ያለ::  ዩኒቨርሲቲዎች እንደዛ 
ናቸው ዩኒቨርሳል የሆነ የእውቀት የምትማርባቸው 
ቦታዎች ናቸው::  ሶ አሁን የዩኒቨርሲቲዎች ምደባን 
በሚመለከት እኛ ሀገር ያለው እኮ ከዘር ብቻ አይደለም 
ከመንደር እኮ ነው ዩኒቨርሲቲዎች ከመንደር ጋር ነው 
ዩ ኖው የደብረማርቆስ ዩኒቨርሲቲ እንትን ለማድረግ 
ከምሥራቅ ጎጃም ነው ሰው መሆን ያለበት::  የምዕራብ 
ጎጃም ልትሆን አትችልም አማራም መሆን አይበቃም፡፡

በቃ እየወረድክ እየወረድክ ነው የሄደው ይሄ 
ተቀባይነት የለውም ብለን ሲግናል እያረግን ነው::  
ካሁን በኋላ ዩኒቨርሲቲ ፕሬዚዳንቶች የሚሆኑት 
ኮምፕቲሽኑ በደንብ ውድድር ተደርጎ ራስ ገዝ 
በሚሆኑ ጊዜ ኢንተርናሽናል ኮምቲሽን እንዲኖር ነው 
የሚፈለገው::  ዲያስፖራ ውስጥ ያሉ እንዲሳተፉበት 
ሌሎችም ደመወዙ ብዙ አይደለም ፈረንጅ ላይወዳደር 
ይችላል በት ተወዳድሮ ያንን ዩኒቨርሲቲ ትልቅ ቦታ ላይ 
ለማድረስ የምንችለው::  አዲስ አበባ ዩኒቨርሲቲም ዝም 
ብሎ ይህንን ሁለት ዓመት በተጠባባቂ ፕሬዚዳንት 
ያደረግነው ባንድ ጊዜ ማድረግ የሚቻል አይደለም፡፡

ብዙ ብዙ የታወቁ ነገሮች ውስጡ ስላሉ 
መጀመሪያ መጥራት አለበት::  ኤኒ ሌላ ሰው አምጥተህ 
እንዲስተካክል ብትጠብቅ ውስጡን የማያውቀው 

አይችለውም::  ኤ ሚን ምን አይነት ዋሻ እና ጫካ 
እንደሆነ እኮ ማመን ነው የሚያቅተው ቢኮዝ ለብዙ 
ጊዜ የቆየና ብዙ የተሳሰረና ኔትወርክድ የሆነ እንትን 
ስላለው እነሱን ቀስ እያሉ መበጠስና ማኅበረሰቡን 
በችሎታ በብቃት ብቻ ነው የሚልን ነገር ቀስ 
እያሉ ውስጡ እንዲገባ ማድረግ ያስፈልጋል::  ግን 
ዩኒቨርሲቲዎቹን ሙሉ ለሙሉ እንቀይራቸዋለን የጊዜ 
ጉዳይ ነው::  ምንም ወደ ኋላ የሚባል ጉዳይ የለም ፡፡

አዲስ ዘመን፡- ምዘናና ፈተናን በሚመለከት 
የ12ኛ ክፍል ፈተና ፈተናውን ያዘጋጃችሁትና 
ሥርዓቱን የቀየራችሁት ችግሩን ለማወቅ ነው 
ለችግሩ መፍትሔ ለመስጠት ነው?

ፕሮፌሰር ብርሃኑ፡- በርግጥ ሦስት አብሮ 
የሚመጡ ነገሮች አሉ::  አንደኛ መጀመሪያ ችግሩን 
ማወቅ ነው፣ መጀመሪያ ፈተና የሚሰጥህ ምን ደረጃ 
ላይ እንዳለ ኢፍ ለማጭበርበርና ከእንትን ነፃ የሆነ 
ፈተና ብንፈትን ምን ያህል ተማሪዎችን ከፍ ወዳለ 
ትምህርት ገብቶ ለመማር የሚያስችል ዝግጅት 
እና ብቃት አላቸው የሚለውን ያሳያል::  እውቀት 
ለመጀመሪያ መፍትሔ ፍለጋ የመጀመሪያው ነው::    

ሁለተኛው ልየታ ነው::  ያንን የሚደርግልህ 
ከተማሪዎች ውስጥ ወደ ከፍተኛ ትምህርት ለመሄድ 
የሚችለውንና የማይችለውን በሌላ መንገድ ሄዶ 
በስርቆትና በማጭበርበር ሳይሆን በችሎታው 
ትለየዋለህ ማለት ነው::  ወደዛ ወደ ከፍተኛ ቦታ 
ወደ ከፍተኛ ትምህርት የምታስገባው ሰው የከፍተኛ 
ተቋምን ትምህርት መቋቋም የሚችል እውቀት ይዞ 
ነው ወይ የመጣው የሚለውን ይለይልሃል፡፡

ሦስተኛውና በጣም ጠቃሚው ከመፍትሔውም 
ጋር የተያያዘው መሠረታዊ የሆነ ግብረ-ገብነት 
በትምህርት ማኅበረሰቡ ውስጥ ይፈጥርልሃል::  ያ 
ማለት ምን ማለት ነው ተማሪው አጭበርብሮ፣ ሰርቆ፣ 
ኮርጆ ማለፍ እንደማይችል ማወቅ፤ አስተማሪው 
እንደበፊቱ ፈተና ወይ ሰርቄ ወይ አስኮርጄ ተማሪዎችን 
አሳልፌ ጎበዝ አሳለፍክ እባላለሁ ሳይሆን አስተምሬ 
ካበቃሁ ብቻ ነው ማለት ሲጀምር፣ የትምህርት 
ቤት ዳይሬክተሮችና በየቦታው ያሉ የትምህርት ቢሮ 

“ዩኒቨርሲቲዎች ራስ ገዝ መሆን ያለባቸው...
ኃላፊዎች የልጆቻቸው ማለፍና አለማለፍ የእነሱ የሥራ 
ችሎታና ብቃት የሚመዘነው ምን ያህል ተማሪዎች 
በደንብ አስተምረን እናሳልፋለን በሚለው ማድረጉ 
እነዚህ ሦስቱ ከልየታም ባሻገር ለነገ እንዲመጣ 
ለምንፈልገው ትምህርት ለውጤቱ ትልቅ አስተዋፅዖ 
አለው::  እና አንዳንድ ጊዜ የማይገባኝ ፓርቱ ይሄ ነው::  
ይጠይቃሉ አንዳንድ ሰዎች አሁን በፈተና የሚገኝ ስንት 
ጊዜ የተበላሸ ትምህርት በአንድ ጊዜ ፈተና በመስጠት 
ብቻ ይሻሻላል ብለው ያምናሉ  ወይ ይሉናል::  ሁለተኛ 
ማንነው እንደዚህ ብሎ የሚያውቀው? ፈተና ከሰጠን 
ማግስት ጀምሮ የኢትዮጵያ ትምህርት ጥራት ይሻሻላል 
ያለ የትምህርት ሚኒስቴር ሠራተኛ ካለ አማኑኤል ነው 
የምናስገባው::  ምክንያቱም አንድም ሰው እንደዚህ 
ያለ የለም::  ስለትምህርት የሚያውቁ ሰዎች እኮ ነው 
ያሉት፡፡

ዋናው ቅድም እንዳልኩት እንለይ መጀመሪያ 
የትምህርት ሥርዓታችን ያለበትን ደረጃ እንወቀው::  
ሁለተኛ የደረሰብንን የሞራል ስብራት እናስተካክለው::  
ጉዳዩ ከትምህርትም በላይ ነው::  ልጆቻችን በዋናነት 
የወደፊት እጣ ፋንታቸው የሚወሰነው በራሳቸው 
ችሎታ ጥረት እንጂ በአቋራጭ የሚገኝ ነገር የለም 
የሚለውን ማስተማር እንደማኅበረሰብ በጣም 
አስፈላጊ የሆነ የሞራል ትምህርት ነው::  ይህን 
ከያዙ ከዛ በኋላ የምታመጣቸው የትምህርትን 
ጥራት ለማሻሻል የምታደርጋቸው አስተማሪዎችን 
ማሠልጠን፣ ዳይሬክተሮችን ማሠልጠን፣ ካሪኩለሙን 
በደንብ ማሻሻል የትምህርት ቤቶችን ደረጃ ማሻሻል 
ጥሩ መሬት ላይ ነው የምትሠራቸው::   በጭንቅላት 
ደረጃ ግልጽ የሆነ በአቋራጭ አገኛለሁ ሳይሆን  
አጥንቼ ተምሬ አውቄ አድጋለሁ የሚል መሠረት የያዘ 
ተማሪ ይዘህ ስትመጣ የትምህርት ጥራትን ለማሻሻል 
የምታደርጋቸው ሪፎርሞች ውጤታማ ይሆናሉ፡፡

ይሄ ፈተና ያስደነገጠን ይመስለኛል፤ ብዙውን 
ሰው አስደንግጦታል::  ስትደነግጥ ግን መፍትሔው 
ጉም መጨበጥ አይደለም::  ስትደነግጥ ምን እንደሆነ 
ምክንያቱ በደንብ አጥርተህ እንዴት ነው ያንን ነገር 
ማሻሻልና ማስተካከል የምችለው ብለህ ማሰብ እንጂ 
ለድንጋጤህ ሰበብ መፈለግ ለደረሰው ስብራት ሰበብ 
መፈለግ አይሆንም::  ሰበብ አይሆንም መፍትሔ 
መፈለግ::  መፍትሔ ለመፈለግ ደግሞ ያለህበትን ሁኔታ 
ማወቅ አለብህ በስርቆትና በማጭበርበር ነበር ያን ሁሉ 
እንትን እንትን ስንል የነበረው፡፡

እውነቱ ምንድነው የሚለውን ማወቅ አለብን::  
እውነቱን አወቅን::  እውነቱን ካወቅን በኋላ እዛ ፈተና 
ውስጥ ያሉት ከዛም በኋላ ለሚመጡት ለካ ሳላጠና 
ሳልማር ማለፍ የሚባል ነገር የለም ማለት ሲጀምር 
አብሮ ቤተመጽሐፍት ሲሰለፍ ታገኘዋለህ፡፡

የሁለተኛ ደረጃ ተማሪዎች አሁን ከየቦታው 
እንደምንሰማው ቤተመጽሕፍት መግባት ማንበብ 
ተጀምሯል፡፡

ይሔ ለማሻሻል ለሚደረገው ሥራ በእጅጉ ጠቃሚ 
ነው::  ፈተናው የመጀመሪያው ሂደት ነው::  ያለንበትን 
ደረጃ እንድናውቅና ከገባንበት የሞራል ስብራት 
አውጥተን የተሻለ ትምህርት ለልጆቻችን ለማቅረብ 
የተሻለ ትምህርት ብቻ አይደለም የተሻለ ሰው 
እንዲሆኑ፣ የተሻሉ አዋቂዎች ብቻ ሳይሆን የተሻሉ 
ከሰው ጋር መኖር የሚችሉ ጨዋ ልጆች እንዲሆኑ 
ግብረገብነት ያላቸው እንዲሆኑ በሥራ የሚያምኑ 
እንዲሆኑ በታታሪነት የሚያምኑ እንዲሆኑ ማድረግ  
ከቻልን ለእኔ በጣም ትልቅ ውጤት ነው::  

አዲስ ዘመን፡- በዘንድሮ ዓመት የሚፈተኑት 
ተማሪዎች ከአምናው የተሻለ ውጤት ያመጣሉ 
ብለው ያስባሉ?

ፕሮፌሰር ብርሃኑ፡- በእኔ ግምት የ12ኛ ክፍል 
ማለፊያ ውጤት ከፍ ሊል የሚችለው ከታች ጀምረው 
በአዲሱ ሥርዓተ ትምህርት የተማሩት ተማሪዎች ላይ 
ሲደርስ ነው::  በዘንድሮ ዓመት የ12ኛ ክፍል የማለፊያ 
ውጤት ከባለፈው ዓመት በተወሰነ መልኩ ሊጨምር 
ይችላል፡፡

አዲስ ዘመን፡- ስለሰጡን ማብራሪያ 
እናመሰግናለን፡፡

ፕሮፌሰር ብርሃኑ፡- እኔም አመሰግናለሁ፡፡

ከ9ኛው ገጽ የዞረ

ማህበራዊ

ራስን ማወቅ፡- የሕይወት ዘመን እንቆቅልሽ 
አስናቀ ፀጋዬ

በዚህ ዓለም ራስን ማወቅ የሚያክል አቋራጭ 
መንገድ የለም:: ራስህን ስታውቅ ፍፁም የሚያስቀና ሰው 
ትሆናለህ:: ራሱን የሚያውቅ ሰው ለምን እንደተፈጠረ፣ 
ለምን እንደሚማር፣ ለምን እንደሚሠራ ያውቃል:: ማንን 
ጓደኛ፣ ማንን ፍቅረኛ፣ ማንን የትዳር አጋር ማድረግ 
እንዳለበት ጠንቅቆ ይረዳል:: በምን አይነት መልኩ ሰዎችን 
መቅረብ እንዳለበትም ይገነዘባል:: የተረጋጋና ስክን ያለ 
ሕይወት ይመራል:: አንተም ብትሆን ራስህን ስታውቅ 
የአዕምሮ ሠላም አለህ:: ለመሆኑ ራስን ማወቅ ሲባል ምን 
ማለት ነው?

ራስን ማወቅ ማለት ምን አይነት ሰው ነኝ?፣ ምን 
አይነት ፀባይ አለኝ?፣ ምንድን ነው የሚያስደስተኝ? 
ምንድን ነው የሚያስጠላኝ? ምንድን 
ነው ፍላጎቴ? የሚለውን መመለስ 
ነው:: እነዚህን ጥያቄዎች መመለስ 
ግን ራስን አውቆ መደምደም ማለት 
አይደለም:: ይህ በሆነበት ቅፅበት ሌላ 
ማንነትን አይቶ መደንገጥ ይመጣል:: 
ስለዚህ ራስን ማወቅ የሕይወት ዘመን 
እንቆቅልሽ ነው:: 

እዚህ ጋር ራስህን ካላወክ ዝም 
ብለህ ትባክናለህ:: የማትወደውን ሥራ 
ትሠራለህ:: ወይ ትማርና ‹‹ድሮም እኮ 
አልወደውም ነበር›› ትላለህ:: አልያም 
ደግሞ የፍቅር ግንኙነት ውስጥ ትገባና 
‹‹እኔ ከማልግባባው ሰው ጋር አስከመቼ 
እዘልቃለሁ›› ትላለህ:: አንተ ራስህን 
በቅጡ ስላልተረዳኸው ‹‹ሰዎች እኮ 
አይረዱኝም›› ትላለህ:: መኖር ከተባለ 
ትኖራለህ:: መሥራት ከተባለም እንዲሁ እየሠራህ 
ትኖራለህ:: ታዲያ ራስህን የምታውቀው እንዴት ነው?

በዚህ ጽሑፍ ስለ አራት አይነት ሰዎች ይነገርሃል:: 
ስለአራቱ ሰዎች የሚነገርህ ፀባያቸውን አስመልክቶ ነው::  
ከነዚህ አራት ፀባዮች ውስጥ አንዱ ወይ ሁለቱ ያንተ 
ሊሆን ይችላል:: ‹‹እንዴ! እውነትም ይህ ፀባይማ የኔ 
ነው›› ልትልም ትችላለህ:: ስለማንነትህ ካወክ በኋላ ምን 
ማድረግ እንዳለብህም ለመወሰን ጽሑፉ ይረዳሃል:: እነሆ 
ጽሑፉ ……

የአስራዎቹ የእድሜ ክልል በአብዛኛው በትምህርት 
ያልፋል:: ሳታውቀው እንደንፋስ ሽው ብሎ ሃያዎቹ 
ይመጣል:: በሃያዎቹ ደግሞ ትምህርት አለ፤ ሥራ አለ፤ 
ሕይወት አለ:: በሦስት አቅጣጫ ትበተናለህ:: በርካታ 
አዳዲስ ነገሮችን ታያለህ:: አንድ ዓመት ስትጨምር ብዙ 
ዓመት የገፋህ ይመስልሃል:: ያረጀህ ይመስልሃል:: እንደው 
ጊዜው ቆሞ ቢቀር ብለህ ሁሉ ትመኛለህ:: ሰዎች ስላንተ 
የሚያስቡት ነገር ያሳስብሃል:: ስለዚህ የምታውቀውንም 
የማታውቀውንም ሰው ለመማረክ ስትል በውጫዊ ነገሮች 
ላይ አብዝተህ ትጨነቃለህ:: ገንዘብህን፣ ጉልበትህንና 
ጊዜህን ታጠፋለህ:: 

ትለብሳለህ፣ ትዘንጣለህ፣ ትዝናናለህ፣ ከሰው 
ማነስ አትፈልግም፣ የፍቅር ግንኙነት ውስጥ ትገባለህ፣ 
ገንዘብ በጣም ታጠፋለህ፣ ወጣት ነህ፣ ስሜት አለ፣ 
ሥራ አለ ብዙ ነገር ትሞክራለህ:: በዚህ ውስጥ አንድ 
የተለየ ፀባይ ግን አለህ:: በፍጥነት ለውጥ ትፈልጋለህ:: 
ሠላሳዎቹ እድሜ ደግሞ ከተፍ ይላል:: በዚህ እድሜ 
ትንሽ ሩጫህን ትቀንሳለህ:: የሚያሳስብህ ቤት መከራየት፣ 
ማግባት፣ መውለድ … ብቻ ኃላፊነቶች ይበዙብሃል:: 
መዝናናት ትቀንሳለህ:: ከድሮ ጓደኞችህ ጋር ትጠፋፋለህ:: 
ትራራቃለህ:: 

በጣም የሚያስጨንቅህ ነገር ያባንክ አካውንትህ 
ውስጥ ያለው ገንዘብ ነው:: አንድ ነገር ግን ይቆጭሃል:: 
‹‹በሃያዎቹ እድሜዬ ምን ስሠራ ነበር? አይ ልጅነት!›› 
ትላለህ:: አርባዎቹ እድሜ ደግሞ በተራው ይመጣል:: 
ወርቃማው ግዜ! ብስለት ከወጣትነት ጋር የሚጣመሩበት 
ወቅት:: ትረጋጋለህ:: የማይጠቅምህ ነገር ላይ መሮጥ 
ታቆማለህ:: አብዝተህ የምታተኩረው ሀብት መገንባት፣ 
ትዳርህን ማሳመርና ልጆችህን ማሳደግ ላይ ነው:: አንድ 
ነገር ግን ይቆጭሃል:: 

ሠላሳዎቹና ሃያዎቹ ላይ ‹‹ምን ሳደርግ ነበር፤ ስባክን 

ነበር?›› ትላለህ:: ሳታስበው ሃምሳዎቹ እየፈረጠጠ 
ይመጣል:: በዚህ የእድሜ ክልል ይበልጥ ሰከን ትላለህ:: 
ሕይወትና እድሜ የሰጠህ ብስለት አለ:: ስለዚህ ስሜታዊ 
ሳይሆን ምክንያታዊ ትሆናለህ:: ያለህን ማስጠበቅ ላይ 
ነው የምታተኩረው:: ቢያበሳጩህ ራሱ ሥራ መልቀቅ 
አትፈልግም:: የት እሄዳለሁ፣ የት እወድቃለሁ፣ ማን 
ይቀጥረኛል፣ ልጆቼን ምን አበላለሁ ትላለህ:: በትዳርህ 
ደስተኛ ባትሆን እንኳን ለልጆችህ ስትል ታግሰህ 
ትኖራለህ:: አሁንም አንድ ነገር ግን ያንገበግብሃል:: ብዙ 
ነገር መሞከር የምችለው ያኔ በሃያዎቹና በሠላሳዎቹ 
እድሜዬ ነበር፤ አሁንማ አልችልም! ትላለህ:: 

ስልሳዎቹ እድሜ ይመጣል:: ምንም አዲስ ነገር የለም:: 
ምን አልባት ልጆችህ ያገባሉ:: የልጅ ልጅ ታያለህ:: ግን 
አሁንም ወደ ኋላ ሄደህ ስታስብ ወጣቶችን ታይና ‹‹አይ 
ልጅነት! ያኔ ነበር መቀየር የነበረብኝ›› ትላለህ:: ካደረከው 
ይበልጥ ያላደረከው ነገር ይቆጭሃል:: በርግጥ ይህ 
የአብዛኛው ሕይወት ሊሆን ይችላል እንጂ የሁሉም ሊሆን 
አይችልም:: ይህን ለማወቅ ደግሞ በዙሪያችን ያሉትን 
ሰዎች ማየት ብቻ በቂ ነው:: 

እንደ አብዛኛው ሰው ለመሆን ከፈለክ ራስህን ማወቅ 
አይጠበቅብህም:: እንዲሁ መኖር በቂ ነው:: የተሻለ ሰው 
መሆን፣ የተሻለ ቦታ ላይ መድረስና ደስተኛ መሆን ከፈለክ 
ግን ራስህን ማወቅ አለብህ:: ስለዚህ በቀላሉ በሕይወትህ 
ተግብረሃቸው መፍትሔ ሊያመጡ የሚችሉ ራስን 
የማወቂያ መንገዶችን ማወቅ ይኖርብሃል:: 

አራት አይነት ሰዎች አሉ:: የመጀመሪያዎቹ 
‹‹ወረተኞች›› ናቸው:: እነዚህ ሰዎች ምንም ነገር ሲጀምሩ 
በሚገርም ስሜትና ተመስጦ ነው:: ጉልበታቸው በጣም 
ደስ ይላል:: ሥራ ሲጀምሩ ከማንም በፊት ማልደው 
ይገባሉ:: ከማንም በኋላ አርፍደው ይጨርሳሉ:: የፍቅር 
ግንኙነትንም ሲጀምሩ በሚገርም ተመስጦ ነው:: 
ትምህርታቸውን ሲጀምሩም እንደነሱ የሚለፋና የሚጥር 
የለም:: የትኛውንም ለውጥ ሲጀምሩ የት ይደርሳሉ 
የሚያስብሉ ናቸው:: ምን ያደርጋል እነዚህ ሰዎች በዚህ 
አይቀጥሉም:: 

ለውጥ አልመጣ ካለና ነገሮች መበላሸት ከጀመሩ 

የጀመሩትን ያቆማሉ:: ‹‹በቃኝ! ድሮም እኮ እንደጠበኩት 
አይደለም›› ብለው ያቆማሉ:: እንደዛ የጓጉለት ሥራ 
ከልፋቴ አንፃር እኮ ገቢው ትንሽ ነው ብለው ማርፈድ 
ይጀምራሉ:: አልፎ አልፎ ደግሞ ይቀራሉ:: የድሮውን 
ጥረታቸውን ያቆማሉ:: በፍቅር ግንኙነትም እንደጠበኳት 
አይደለችም፤ እኔ እኮ ድሮም ሰው አይወጣልኝም ይልና 
የድሮ እንክብካቤውን ያቆማል:: ትምህርቱ፣ ቋንቋው፣ 
ስፖርቱና አዲስ ልማዳቸው ላይ ለውጥ ካላዩ እርግፍ 
አድርገው ይተውታል:: በጉጉት የተጀመረው ለውጥ 
በመሰልቸት ይደመደማል:: ሁሌም አዳዲስ ነገሮች 
ያጓጓቸዋል:: ግን እስከመጨረሻው አይጓዙም:: 

ሁለተኛቹ ሰዎች ‹‹የትም ፍጪው ዱቄቱን 
አምጪው›› ናቸው:: ከመጀመሪያዎቹ ሰዎች ጋር አንድ 
የሚለያቸው ነገር ቢኖር ውጤቱንና ለውጡን ሳያገኙ 
ንቅንቅ አለማለታቸው ነው:: አንድ የፈለጉት ነገር እስኪሳካ 
አብዝተው ያስባሉ:: ትምህርት ጀምረው ተማሪው ሲበተን 
እነርሱ ወደ ኋላ ቀርተው ከአስተማሪው ጋር ተግባብተው 
ሲወያዩ ይታያሉ:: ጥረታቸው አስገራሚ ነው:: በጣም 
ያነባሉ:: ካስፈለጋቸው የማይገዙት የመጽሐፍ አይነት 
የለም:: ጎበዝ ተማሪዎችን ሁሉ ጓደኛቸው ያደርጋሉ:: 
ቶሎም ለውጥና ውጤት ያመጣሉ:: 

እነዚህ ሰዎች እንደመጀመሪያዎቹ ተስፋ ቆርጠው 
የጀመሩትን አያቆሙም:: ጥረታቸውን ይቀጥላሉ:: እልኸኛ 
ናቸው:: ለውጥ ይፈልጋሉ:: ሥራቸውንም በጥሩ ተነሳሽነት 
ነው የሚሠሩት:: በቶሎ ለውጥ ያያሉ፤ ጥሩ ውጤት 
ያመጣሉ:: በፍቅር ግንኙነታቸውም እንደዛው ናቸው:: 
እልህ ጨመር አድርገው የፍቅር ግንኙነታቸውን የተሻለ 
ያደርጋሉ:: 

ከባዱ ነገር እንዲህ እየደጋገሙ ለውጥና ውጤት 
ለማምጣት ቢጥሩም የሆነ ሰዓት ላይ ግን ተስፋ 
ይቆርጣሉ:: ላስቲክ ተወጥሮ፤ ተወጥሮ የሆነ ሰዓት ላይ 
ብጥስ እንደሚል ሁሉ የትም ፍጪው ∙ ∙ ∙ ሰዎች በቃኝ 
ብለው ያቆማሉ:: ብዙ ሞክረው፤ ብዙ ጥረው ያ የጣሩለት 
ነገር ሳይሳካ ሲቀር በቃኝ ይላሉ:: ለምን? እነዚህ ሰዎች 
ለውጥ ካላዩ መቆየት አይችሉም:: የለውጥና የውጤት 
ሱሰኞች ናቸው::

ስለዚህ የትም ፍጪው ዱቄቱን አምጪው ስለሆነ 
ዱቄቱ ከሌለ እነርሱም የሉም::  በቃኝ ይላሉ:: ሁልግዜ 
ጥረታቸውን እየጨመሩ ግን የጠበቁትን ያህል ገቢ 
ካልመጣ ሥራው እንደሞተ ያስባሉ:: ሕይወት በከፍታና 
በዝቅታ የተሞላች እንደሆነ ይረሳሉ:: እነዚህ ሰዎች 
ውጤቱ ብቻ ስለሚያሳስባቸው እስከመጨረሻው 
አይቀጥሉም:: ያቆማሉ:: 

ሦስተኞቹ ሰዎች ‹‹እንቅልፋም›› ናቸው:: ለውጥ 
ቢኖርም ባይኖርም ግድ የላቸውም:: ደህንነት ነው 
የሚፈልጉት:: እንደው ሥራ ያግኙ እንጂ፣ ይቀጠሩ 
እንጂ፣ ቋሚ ገቢ ይኑራቸው እንጂ ትንሽ ትንሽ በየዓመቱ 
እየጨመረ ቢሄድና እዛው ተቀጥረው ቢያረጁ ግድ 
አይሰጣቸውም:: ከሰው አይነሱ እንጂ፣ ትዳር ይኑራቸው 
እንጂ ደስተኛ መሆናቸው ላይ ችግር የለባቸውም:: እነዚህ 

ሰዎች በየቤቱ አሉ:: የዛሬ አስር ዓመትም ዛሬም አንድ 
አይነት ናቸው:: አልተቀየሩም፤ ምንም ነገር አልጨመሩም:: 
በየእለቱ የሚያደርጓቸው ነገሮች አንድ አይነት ናቸው:: 
እነዚህን እየደጋገሙ ዓመቱ ይገፋል፤ ይሮጣል:: እነርሱ 
ግን ተኝተዋል:: 

ሰው ሲለወጥ በጣም ይገርማቸዋል:: እድለኛ ካልሆነ 
ሰው የሚለወጥ አይመስላቸውም:: ሕልመኛ መሆን 
ይፈራሉ:: የሆነ ነገር መጠየቅ ይፈራሉ:: ምክንያቱም 
ጠይቀው የማያገኙ ስለሚመስላቸው ከመጀመሪያውኑም 
አይጠይቁም:: ጥንቁቅ ናቸው፤ የራሳቸውን ደህንነት ነው 
የሚፈልጉት:: እንቅልፋም ናቸው:: አዲስ ነገር መሞከር 
እንደ ጦር ነው የሚፈሩት:: በነገራችን ላይ አንተ በሁሉም 
ፀባይህ አንድ ምድብ ላይ ላትወድቅ ትችላለህ:: በሥራህም፣ 
በትምህርትህም፣ በፍቅር ግንኙነትህም፣ በገንዘብ ጉዳይም 
እንቅልፋም ላትሆን ትችላለህ:: ምን አልባት በትዳር ጉዳይ 
እንቅልፋም ሆነህ በሥራህ ጉዳይ ግን ወረተኛ ወይም 
የትም ፍጪው ልትሆን ትችላለህ:: ዋነው ነገር ያንተ 
ፀባይ በዚህኛው በኩል የቱጋር እንደሚወድቅ ማወቅ 
ነው:: ዋናው ዓላማ በሽታህን እንድትለይ ነው:: ቀጥሎ 
መድኃኒቱን ማግኘት በጣም ቀላል ነው:: 

አራተኞቹ ሰዎች ‹‹ንቁዎች›› ይባላሉ:: እነዚህ ሰዎች 
እንደማንኛውም ሰው ለውጥ ይፈልጋሉ:: ግን በአንድ 
ግዜ ካልሆነ አይሉም:: ከውጤቱ በላይ እንደውም 
ሂደቱን ይወዱታል:: ስፖርት ሠርተው ክብደታቸው 
መቀነሱና ቅርፅ በቅርፅ መሆናቸውን ሳይሆን 
ስፖርት መሥራታቸውን በራሱ ይወዱታል:: ሥራው 
ከሚያመጣው ገቢ በላይ ስራውን ራሱ ያጣጥሙታል:: 
ሂደቱ ደስ ይላቸዋል:: ስለዚህ ለውጥ አልመጣም ብለው 
ጥረታቸውን አያቆሙም:: እንደውም ለውጥ አልመጣ 
ሲል ነገሮች ሲበላሹና ድብልቅልቅ ሲሉ ረጋ ብለው 
ያስባሉ:: ‹‹ምንድን ነው ያጠፋሁት፣ ምን ላስተካክል›› 
ብለው ይማሩበታል:: 

እነዚህ የሕይወት ዘመን ተማሪዎች ናቸው:: ብቁ ነኝ፤ 
ብዙ ነገር አውቃለሁ ብለው አይዘናጉም:: እንደንቁዎች 
ሕይወት የገባው የለም:: ሕይወት በከፍታና በዝቅታ 
ውስጥ የተሞላች እንደሆነች ያውቃሉ:: ምንም ነገር 
የሚመጣው ሊያልፍ እንደሆነ ይረዳሉ:: ችግር ቢመጣ 
እንኳን ሊያቆማቸው ሳይሆን ሊያስተምራቸው እንደሆነ 
ይረዳሉ:: ነግደው ቢከስሩ ይማሩበታል እንጂ እኔ ለንግድ 
አልተፈጠርኩም ብለው ተስፋ አይቆርጡም:: ምንድነው 
ያጠፋሁት ብለው ጥረታቸውን ጨምረው ይቀጥላሉ:: 
በፍቅር ግንኙነታቸውም እንደዛው:: ሁልግዜ ኃላፊነት 
ይወስዳሉ:: ሰው ላይ ችግሩን አይጥሉም፤ ሰበበኛም 
አይደሉም:: 

እንተም እንደንቁዎቹ በአንዴ ላትሆን ትችላለህ:: 
ነገር ግን ምን እንደሆንክ ካወክ፣ የራስህን ምድብ ከለየህ 
በኋላ ንቁ ለመሆን ጥረትህን መቀጠል አለብህ:: አንድን 
ነገር አጥብቀህ የምትፈልገውና የምትወደው ከሆነ ለውጥ 
ሲጠፋና ነገሮች ሲበላሹ ማቆም አይደለም ያለብህ:: ረጋ 
ብለህ ምን ላስተካክል ነው ማለት ያለብህ::   

 

 

አንድን ነገር አጥብቀህ 
የምትፈልገውና የምትወደው 
ከሆነ ለውጥ ሲጠፋና ነገሮች 
ሲበላሹ ማቆም አይደለም 
ያለብህ:: ረጋ ብለህ ምን 

ላስተካክል ነው ማለት ያለብህ   



ሰሚራ በርሀ እና በለጥሻቸው ልዑልሰገድ 

ጊዜው የዲጂታል ዘመን ነው:: ‹‹ዓለም በእጃችን 
ላይ ናት፣ አንድ መንደር ሆናለች›› አይነት አባባሎች 
እየተለመዱ መጥተዋል:: በዚህ ዘመን ሰዎች ኑሯቸውን 
የሚያቀሉበት፤ የሚፈልጓቸውን መረጃዎች በቀላሉ 
የሚያገኙበት፤ ለትምህርት እና ለሥራም ጭምር 
ቴክኖሎጂን የሚጠቀሙበት ሆኗል:: ወቅቱም አዳዲስ 
ፈጠራዎችን የምንተዋወቅበት እየሆነ በመምጣቱ 
አንዳንድ በቴክኖሎጂ ያደጉ ሀገራት በእነዚህ 
ቴክኖሎጂዎች ራሳቸውን አበልጽገው የኑሯቸው አንድ 
አካል አድርገውታል:: 

ተንቀሳቃሽ ስልክ፣ በሥራ ቦታችን የምንጠቀማቸው 
ዴስክቶፕ ኮምፒውተሮች፣ ታብሌቶች፣ በየቤታችን 
ውስጥ የምንጋራው ቴሌቪዥን በእለት ተዕለት 
ሕይወታችን ውስጥ የምንጠቀማቸው የቴክኖሎጂ 
የፈጠራ ውጤቶች ናቸው:: ታዲያ እነዚህ የቴክኖሎጂ 
ውጤቶች ሕይወታችንን ተቆጣጥረውታል ማለት 
በሚቻል መልኩ ረጅም ሰዓትን በስክሪን ላይ 
እናሳልፋለን:: 

ይህ ልማድ ከጠቃሚነቱ ባሻገር ሰዎች ረጅም 
ሰዓት ስልካቸው ላይ በማሳለፍ ሥራቸው ላይ ተፅዕኖ 
ከመፍጠሩና ማኅበራዊ ሕይወታቸውን ከመጉዳት 
ባለፈም ጤናቸውን ሲጎዳ ይስተዋላል:: ስክሪን ላይ 
ረጅም ጊዜ በማሳለፍ ሱስ የተጠመዱ ወላጆችም ሆኑ 
ልጆቻቸው ለምደውት እና በዚሁ ሱስ ተጠምደው 
ቀላል የማይባል ጊዜን ስክሪን ላይ ያሳልፋሉ:: የሰው 
ልጅ የአዕምሮ እድገትና አቀባበል እንደየእድሜው 
የሚለያይ ሲሆን፣ ሕጻናት ስክሪን ላይ የሚያሳልፉት ጊዜ 
ከአዋቂዎች በላቀ መልኩ የሚኖራቸው የአዕምሮ እድገት 
ላይ የራሱ የሆነ አዎንታዊም፣ አሉታዊም ተፅዕኖ አለው:: 
በዛሬው የማኅደረ ጤና ዓምዳችን ሕጻናት ስክሪን ላይ 
የሚያሳልፉት ጊዜ ጤናቸው ላይ ስለሚያመጣው ጉዳት 
እና ወላጆች ማድረግ ስለሚገባቸው ጥንቃቄዎች ጠቅላላ 
ሐኪምና ሁለንተናዊ የሕጻናት እድገት ባለሙያ ከሆኑት 
ዶክተር ቱሚም ጌታቸው ጋር ያደረግነውን ቆይታ 
እንደሚከተለው አቅርበናል:: 

ዶክተር ቱሚም ሕጻናት ስክሪን ላይ የሚያሳልፉት 
ጊዜ ምን ማለት እንደሆነ ሲያስረዱ ልጆች በቴሌቪዥን፣ 
በታብሌት፣ በስልክ አልያም ዘመን አመጣሽ የስክሪን 
ቴክኖሎጂዎች ላይ የሚያጠፉት ጊዜ ልንለው እንችላለን 
ይላሉ::  

ጤናማ የሕጻናት የስክሪን ጊዜ 
ያለንበት ዘመን የዲጂታል ቴክኖሎጂ ዘመን በመሆኑ 

ልጆች ከስክሪን እንዲርቁ ማድረግ አይቻልም የሚሉት 
ዶክተር ቱሚም፤ የወደፊት የሥራ ሁኔታቸው በዚህ 
የቴክኖሎጂ ምርቶች ላይ የተመረኮዘ ሊሆን ይችላል:: 
ስለሆነም ከስክሪን፣ ኤሌክትሮኒክስ፣ ዲጂታል ቴክኖሎጂ 
ሙሉ ለሙሉ መራቅ አለባቸው ማለት አንችልም:: ነገር 
ግን አጠቃቀማቸው እንዴት መሆን አለበት የሚለውን 
ጉዳይ ወላጆች ለይተው ማወቅ እና አፅዕኖት መስጠት 
ይኖርባቸዋል ይላሉ::

ዶክተር ቱሚም እንደሚያስረዱት ከሆነ ሕጻናት 
ስክሪን ላይ የሚያሳልፉት ጤናማ የሚባል የስክሪን 
ጊዜ እንደየዕድሜያቸው ይለያያል:: እድሜያቸው 
ከሁለት ዓመት በታች የሆኑ ሕጻናት ምንም አይነት 
ስክሪን ባይመለከቱ ይመረጣል:: ከሁለት ዓመት እስከ 
አምስት ዓመት ላሉ ሕጻናት ግን ስክሪን ላይ የሚቆዩበት 
ጊዜ ከአንድ ሰዓት ያልበለጠ እንዲሆን ይመከራል:: 
ከአምስት አመት በላይ ለሆኑ ሕጻናት ደግሞ ከሁለት 
ሰዓት ያልበለጠ እና የቤተሰብ ክትትል ሳይዘነጋ ማየት 
ይችላሉ:: ልጆች ስክሪን ላይ የሚያሳልፉትን የሰዓት 
መጠን ከመቆጣጠር ባለፈ ወላጆች እንዲሁም የቤተሰብ 
አካላት ሕጻናቱ የሚመለከቱትን ርዕሰ ጉዳይ መምረጥ 
ይኖርባቸዋል:: እድሜያቸው ትንሽ የሆኑ ሕጻናት 
በስክሪን ላይ የሚያሳልፉት ሰዓት በበዛ ቁጥር የሚኖረው 
ጉዳት ከፍ እያለ ይመጣል:: 

ያለነው  የዲጂታል ዘመን ላይ በመሆኑ ሕጻናቱ 
ሲያድጉም በዚህ መንገድ ካሉ የኤሌክትሮኒክስ ሲስተሞች 
ጋር የተላመዱ እንዲሆኑ ይጠበቃል:: በመሆኑም 

ማህደረ ጤና  
ማህበራዊ

ከልጅነታቸው ጀምሮ ስክሪን እንዲለምዱና እንዲያውቁ 
ሁኔታዎች ግድ ይላሉ:: ለትምህርታቸው የሚያግዛቸው 
መሆኑም የግድ የማለቱ አካል ነው:: 

አንዳንድ ሕጻናት ከቴክኖሎጂ ፈጠራ ጋር የተገናኙ 
ፍላጎቶች ስለሚኖራቸው ወላጆች የልጆቻቸውን 
ፍላጎት በመረዳት ከቴክኖሎጂዎች ጋር እንዲተዋወቁና 
እንዲላመዱ ማድረግ እና ቴክኖሎጂው የሚሰጠውን 
መልካም እድል ተጠቅመው ልጆቻቸውን ከዘመኑ ጋር 
ከሚያራምዱ እውቀቶች ጋር ማስተዋወቅ ይችላሉ:: 

ስክሪን ላይ ረጅም ወይንም ያልተገደበ ሰዓት ማሳለፍ 
በአዕምሮ እድገት ላይ የሚኖረው ተፅዕኖ በሀገራችንም 
ሆነ በአፍሪካ ብዙም ጥናት የተደረገበት ባይሆንም፤ ባደጉ 
ሀገራት በሕጻናት የስክሪን ቆይታ ላይ በተደረጉ ጥናቶች 
ላይ እንደተመለከተው፣ ማኅበራዊ፣ ሥነልቦናዊ እና 
የጤና ጉዳትን ያስከትላሉ:: 

ወላጆች ልጆችን ወደ ሕይወታቸው በሚያመጡበት 
ጊዜ ልጆቻቸው ሊመለከቷቸው የሚችሏቸውን ልጆች 
ተኮር የሆኑ ይዘቶች ያላቸውን የቴሌቪዥን ፕሮግራሞች፣ 
ድረ-ገጾች አስቀድመው ይመለከታሉ የሚሉት ዶክተር 
ቱሚም፤ ልጆቻቸውም አካባቢያቸውን ማስተዋል 
ከሚጀምሩበት የጨቅላነት ጊዜያቸው ጀምረው 
እነዚህን ድረ-ገጾች ያስተዋውቋቸዋል:: ለሕጻናት 
ተብለው የሚዘጋጁ ይዘቶች ደግሞ ሳቢ እንዲሆኑ 
ተደርገው የሚዘጋጁ በመሆናቸው ሕጻናት ከስክሪን 
ጋር የሚኖራቸው ቅርርብ በእነዚህ ይዘቶች አማካኝነት 
ይገነባል ይላሉ ጠቅላላ ሐኪሟ::

ሕፃናት በተደጋጋሚ ስክሪን ላይ ጊዜያቸውን ባሳለፉ 
ቁጥር ስክሪን በራሱ ሱስ የመሆን እድሉ ሰፊ በመሆኑ 
ሰዓታቸው ያልተገደበ እየሆነ እና እየተላመዱ በሚሄዱበት 
ወቅት ከዛ መላቀቅ እንዳይችሉ ያደርጋቸዋል:: ለዚህም 
ይመስላል አንዳንድ ሕጻናት ከልጅነታቸው ጀምሮ 
በጣም በመላመዳቸው ምክንያት በሚከለከሉበት ወቅት 
ትልቅ ነገር እንደተከለከሉ ሆነው ያለቅሳሉ፤ በጠዋት 
ተነስተው ስልክ ይፈልጋሉ፤ ሲበሉ እጃቸው ላይ ስልክ 
አብሯቸው ይሆናል:: ወላጆችም ከማስለመዳቸው የተነሳ 
ሕጻናት በሌላ ጉዳይም ቢሆን በሚያለቅሱበት ወቅት 
እንደማባበያም ይጠቀሙበታል። ይህ ልክ እንዳልሆነ 
ነው ዶክተር ቱሚም የሚያስረዱት:: 

እንደ ዶክተር ቱሚም ሙያዊ ገለፃ፤ ሕጻናት በስክሪን 
ላይ የሚኖራቸው ቆይታ እና በተደጋጋሚ የሚመለከቱት 
ይዘት ባሕሪያቸውንም በእጅጉ ይቀይረዋል:: አብዝተው 
ስክሪን የሚጠቀሙ ሕጻናት ነጭናጫና ስሜታዊ 
እንዲሆኑ ያደርጋቸዋል:: የባሕሪያቸው መቀያየር ደግሞ 
ማኅበራዊ ሕይወታቸውን ይጎዳዋል:: 

ዶክተሯ ሕጻናት እንደየእድሜያቸው አዕምሯቸው 
የዳበረ እና ማመዛዘን የሚችሉበት እድሜ ይለያያል:: 
በመሆኑም በስክሪኑ ላይ የሚያዩዋቸው ፊልሞች፣ 
ሙዚቃዎች ላይ የሚመለከቱትን ነገር ለመምሰልና 
ለመሆን ይጥራሉ:: ከስክሪን ጋር በተላመዱ ቁጥርም 

በዙሪያቸው ካሉ ሰዎች ጋር የማያወሩ፣ ከሰው መቀላቀል 
የማይፈልጉ እና የሚኖራቸው ማኅበራዊ መስተጋብር 
ደካማ ይሆናል በማለት ነው የሕፃናትን የስክሪን ላይ 
የረጅም ሰዓት ቆይታ ጉዳት የሚገልፁት:: 

ሕጻናት ምግብ መመገብ የሚገባቸው አልያም 
የሚችሉበት እድሜ ላይ ሲደርሱ ወላጆች የሚቸግራቸው 
በቂ ምግብ እንዲመገቡ ማድረግ ነው:: ታዲያ ወላጆች 
ይህንን ችግር ለመቅረፍ ምግብ በሚመገቡበት ወቅት 
ስክሪን እየተመለከቱ መብላት እንዲለምዱ ያደርጋሉ:: 
ይህንን የለመዱ ሕጻናት ስክሪን እየተመለከቱ ካልሆነ 
መመገብ እንዳይችሉ ይሆናሉ:: ይህ በሚሆንበት ወቅት 
ሕጻናት የሚመገቡትን ምግብ ምንነቱንና ጣዕሙን 
ሳያውቁትና ሳይለዩት ይመገባሉ:: በሚመገቡበት ሰዓትም 
ትኩረታቸው ወደ ስክሪኑ ስለሚሆን የሚበቃቸውን 
መጠን ባለማወቅ በቃኝ አይሉም፤ አልያም ስክሪኑ ላይ 
የሚመለከቱት ነገር ላይ ለማተኮር ሲሉ በበቂ ሁኔታ 
ሳይመገቡ በቃኝ ይላሉ:: 

ከስክሪን ጋር በእጅጉ የተላመዱ ሕጻናት ስልካቸውን 
ይዘው በአንድ ቦታ ይቀመጣሉ፤ እንደሌሎች ልጆችም 
እንቅስቃሴ አያደርጉም። ይህ ደግሞ በከፍተኛ ሁኔታ 
የሰውነታቸው ክብደት እንዲጨምር እና ጥንካሬ 
እንዳይኖራቸው እንደሚያደርጋቸውም ዶክተር ቱሚምን 
ይናገራሉ። 

“በተጨማሪም″ ነው የሚሉት ዶክተር ቱሚም፣ 
በተጨማሪም ስክሪን ላይ ረጅም ሰዓት በሚያሳልፉበት 
ወቅት በሚጠቀሙት ኤሌክትሮኒክስ ላይ የሚኖረው ብሉ 
ላይት (blue light) “ሰማያዊ ጨረር” ለምንለው የጨረር 
አይነት ስለሚጋለጡ አብዛኛውን ጊዜ ኮምፒውተር 
ላይ በማሳለፍ የሚመጣውን “Computer Vision 
Syndrome” የሚሰኝ ረጅም ሰዓት በኮምፒውተር ላይ 
በማሳለፍ የሚመጣ የዓይን ድርቀት፣ የአንገትና ማጅራት 
አካባቢ ሕመም፣ አይንን ማሳከክ፣ የእይታ መደብዘዝ፣ 
ሌሎች ተጓዳኝ የሆኑ የዓይን ችግሮችን ሊያመጣ ይችላል::

እንደ ዶክተር ቱሚም አስተያየት፣ ልጆች ባሉበት 
የእድሜ ክልል ያሉበትን ሁኔታም ሆነ ትክክል እና 
ትክክል ያልሆነውን የሚያመዛዝኑበት እድሜ ላይ 
አልደረሱም:: በሀገራችን የሚገኙ ሕጻናት በስክሪን ላይ 
የሚመለከቷቸው መማሪያም ሆኑ መዝናኛ ላይ ያተኮሩ 
ይዘቶች ሀገር በቀል ሳይሆኑ በሌላው ዓለም ለሚገኙ 
ሕጻናት የተዘጋጁ ናቸው:: በመሆኑም ለሕጻናት ተብለው 
የሚዘጋጁ የሌላ ሀገራት ርዕሰ ጉዳዮች ከኛ ባሕል፣ 
አስተሳሰብ እና ሃይማኖት ጋር የሚቃረኑ እና የማይገናኙ 
ሊሆኑ ይችላሉ:: አንዳንድ መልዕክቶችንም በሕጻናት 
አዕምሮ ውስጥ ለማስረጽ ሆን ተብለው ስለሚዘጋጁ ወጣ 
ያሉ አስተሳሰቦችን እና በኛ ባሕል የተወገዙ፤ የሚቃረኑ 
አመለካከቶችን ትክክል አድርገው ሊቆጥሯቸው 
ይችላሉ:: በመሆኑም በስክሪን ላይ የሚያሳልፉት ሰዓት 
ብቻ ሳይሆን የሚመለከቱት ይዘት በራሱ አዕምሯቸው 
ላይ ተፅዕኖ ሊኖረው ይችላል::

ሕጻናት የልጅነት እድሜያቸው ላይ የሚያደርጓቸው 
እንቅስቃሴዎች የአዕምሯቸው እድገት ላይ ትልቅ ተፅዕኖ 
እንደሚኖራቸው የሚናገሩት ዶክተር ቱሚም፤ ከዚህም 
ባሻገር የቋንቋ ክሂሎታቸውን ለማሳደግና ለማዳበር 
ትልቅ አስተዋፅዖ አለው:: ነገር ግን በዚህ እድሜያቸው 
ላይ ሰፊ ጊዜያቸውን በስክሪን ላይ በሚያሳልፉበት ሰዓት 
በቅርባቸው ካለ ሰው ጋር በመግባባት ሊያዳብሩት 
የሚችሉበትን እድል ያጣሉ፤ የቋንቋ እድገታቸውም ዝቅ 
ይላል:: ምክንያቱም ስክሪን ማየትን ብቻ የሚያካትት 
በመሆኑና መስማት ባለመሆኑ ነው:: አንዳንድ 
ወላጆችም ይህንን ባለማስተዋል ልጆቻቸው ቶሎ 
አፍ ባለመፍታታቸው ምክንያት በሌላ በሽታ የተጠቁ 
እስኪመስላቸው ድረስ ወደ ጤና ተቋማት ልጆቻቸውን 
ይዘው እንደሚመጡ ዶክተር ቱሚም ገለፃ ያስረዳል:: 

እንደ ዶክተር ቱሚም ማብራሪያ፣ ዩኒሴፍ እ.ኤ.አ 
በ2021 ባጠናው ጥናት ታዳጊ የምንላቸው ሕፃናት 
በሚጠቀሟቸው የማኅበራዊ ድረ-ገጾች አማካኝነት 
በሠራው ጥናት እድሜያቸው ከ12 ዓመት እስከ 17 
ዓመት ያሉ ሴት ታዳጊዎች በሚጠቀሟቸው የማኅበራዊ 
ድረ-ገጾች እና በሚፈሯቸው፤ ነገር ግን፣ በአካል 
በማያውቋቸው ሰዎች አማካኝነት ዲጂታል ፆታዊ ጥቃት 

እየደረሰባቸው እንደሚገኝ ጠቅሷል::
ያለንበት ዘመን ከጥቃቅን እስከ ትልቅ የሚባሉ 

እንቅስቃሴዎቻችን ከቴክኖሎጂ ጋር የተያያዙ 
በመሆናቸው፤ ልጆች ደግሞ በጣም ፍላጎት ስላላቸው 
ለዚህ የቴክኖሎጂ ዘመን የቀረቡ ከቴክኖሎጂው እና 
ከአዳዲስ የቴክኖሎጂ ፈጠራዎች ጋር ተላምደው 
ከወላጆቻቸው እጅግ በልጠው ይገኛሉ:: ታዲያ 
ወላጆች ልጆቻቸው በስክሪን ላይ የሚያሳልፉትን ጊዜ 
ለመቆጣጠርም ሆነ ከልጆቻቸው ጋር ለመግባባት 
ራሳቸውን ከጊዜው ቴክኖሎጂ ጋር በተቻለ መልኩ 
ማራመድ ይኖርባቸዋል የሚለውም የዶክተሯ አስተያየት 
ነው::  

በተጨማሪም ወላጆች ራሳቸው ስክሪን ላይ 
የሚያሳልፉትን ሰዓት እና የሚያዩትን ጉዳይ በተመለከተ 
ለልጆቻቸው አርዓያ መሆን ይገባቸዋል:: ምክንያቱም 
ልጆች ወላጆች የሚናገሩትን ሳይሆን ድርጊታቸውን 
የመከተል ባሕሪ አላቸው:: በመሆኑም ወላጆች በስክሪን 
አጠቃቀማቸው ላይ ራሳቸውን ማረቅ፣ መገደብ፣ 
ከልጆቻቸው ጋር በቂ ጊዜን ማሳለፍና ማውራት 
እንደሚገባቸውም ዶክተር ቱሚም ያሳስባሉ::

ሕጻናትን ሙሉ ለሙሉ ከስክሪን እንዲለዩ ማድረግ 
የማይቻል በመሆኑም ስክሪን የሚመለከቱበትን፣ 
የሚያጠኑበትን እና የሚዝናኑበትን ሰዓት በተመለከተ 
የቤት ውስጥ ሕግ ማውጣት ይኖርባቸዋል:: ሕጉም 
በሚወጣበት ጊዜ ልጆችን ያማከለ እና የተስማሙበት 
ቢሆን ይመረጣል:: ሕጉን አክብረው እና ተከትለው 
ካልተገኙ የሚጠብቃቸውን ቅጣትም አያይዘው 
ማስቀመጥ ይገባቸዋል:: ጊዜው የትምህርት ወቅት 
በመሆኑም ይህ የቤት ውስጥ ሕግም  የጥናት ሰዓታቸውን 
እና ስክሪን ላይ የሚያጠፉትን ጊዜ በመለየት ወደ 
ትምህርት ቤት የገቡ ልጆች ትምህርታቸው ላይ 
የሚኖራቸውን ትኩረት እንዲለዩ ያደርጋቸዋል ሲሉም 
ነው የሚመክሩት::

ዶክተር ቱሚም እንደሚናገሩት ከሆነ ልጆች 
የሚኖራቸውን የስክሪን ጊዜ ከመቆጣጠር ባለፈም 
የሚመለከቷቸው ርዕሰ ጉዳዮች ላይ ወላጆች  ቁጥጥር 
ሊያደርጉ ይገባል:: ሥነ-ምግባራቸውን የሚያርቅ 
ከቴክኖሎጂ ጋር ከመላመድ አንጻር እንዲሁ ወላጆች 
ልጆች ወደ ፊት መሆን የሚፈልጓቸውን ነገሮች 
በመረዳት ፍላጎታቸውን መሠረት ያደረጉ ጉዳዮችን 
ሊያዳብሩ የሚችሏቸውን ሀሳቦች መርጠው በማሳየት 
ሊያበረታቷቸው ይችላሉ:: ቴክኖሎጂ ላይ የተመረኮዘ 
ፍላጎት ያላቸው ልጆች አጠቃቀሙን ማወቅ ስለሚገባቸው 
ከልጅነታቸው ጀምሮ ቢያውቁት የተሻለ ይሆናል:: 

አብዛኛውን ጊዜ ወላጆች ስክሪን ላይ የምናሳልፍ 
በመሆናችን ልጆች ከትምህርት ቤት ሲመለሱ፣ ከጥናት 
ሰዓታቸው በኋላ ለመዝናናት ሲሉ ስክሪን ላይ ብቻ 
ጊዜያቸውን ያሳልፋሉ:: ወላጆች ልጆች ከስክሪን የተሻለ 
አዕምሯቸውን ሊያዳብሩ የሚችሉ እንቅስቃሴዎችን 
መፍጠር ይገባል:: የተለያዩ ጨዋታዎችን በቤት ውስጥ 
በመፍጠር ልጆች እንዲጫወቱ ማድረግ፣ ከቤት ውጪ 
አብረው ወክ (ሽርሽር) በማድረግ ልጆች እንቅስቃሴ 
እንዲያደርጉ ማድረግ አስፈላጊ መሆኑንም ነው ዶክተር 
ቱሚም የሚያስረዱት::

በተጨማሪም፣ እንደ ሥዕል፣ እጃቸውን 
እንዲያፍታቱ የሚያደርጉ ጨዋታዎችን መፍጠር፣ 
ከልጆች ፍላጎት ጋር አብረው የሚሄዱ ጨዋታ መሰል፤ 
ነገር ግን አዕምሯዊም አካላዊም እንቅስቃሴያቸውን 
እና ችሎታቸውን ሊያዳብሩ የሚችሉ ምቹ ሁኔታዎችን 
መፍጠር ያስፈልጋል፤ ከወላጆችም ይጠበቃል:: ለልጆች 
ተብለው የተዘጋጁ ማዘውተሪያዎች መውሰድ ልጆች 
ስክሪን ላይ የሚያሳልፉትን ጊዜ መቀነስም ሆነ መገደብ 
የሚቻል በመሆኑ እነዚህ እና መሰል ሥራዎች ከወላጆች 
የሚጠበቁ ስራዎች ናቸው::  ልጆች የሚያዩትን ነገር 
የመሆን ፍላጎት ስለሚያድርባቸው የሚያዩትን ብቻ 
ሳይሆን ወላጆች ራሳቸው በቤት ውስጥ ልጆች ባሉበት 
የሚከፍቱትን ርዕሰ ጉዳይ አስመልክተውም መጠንቀቅ 
ይኖርባቸዋል:: ይህም ልጆች አድገው ነገ ለሚኖራቸው 
ባሕሪ እና ስብዕና ትልቅ አስተዋፅዖ አለው ሲሉም 
ሐኪሟ ያጠቃልላሉ:: 

የልጆች የስክሪን ጊዜና ልብ ያልተባለው አሉታዊ ተፅዕኖው

ዶክተር ቱሚም ጌታቸው

ዓለም አቀፍ 

ዋለልኝ አየለ 

በ19ኛው እና በ20ኛው ክፍለ ዘመን በነበረ 
የጂኦግራፊ ፅንሰ ሀሳብ የአካባቢ ውሳኔ (Environmen-
tal determinism) የሚባል ነበር፡፡ አካባቢ (ተፈጥሮ) 
የሰውን ልጅ ሕይወት ሲቆጣጠር ማለት ነው፡፡ የዚህ 
ተቃራኒ ደግሞ አካባቢን መቆጣጠር (Environmen-
tal Possibilism) ይባል ነበር፡፡ የሰው ልጅ ተፈጥሮን 
ሲቆጣጠር ማለት ነው፡፡ 

ዓለም እየዘመነ፣ ነገሮች እየተለወጡ፣ የሰው 
ልጅ ሥልጣኔ እያደገ ሲሄዱ ተፈጥሮ የሰውን ልጅ 
ከሚቆጣጠረው ይልቅ የሰው ልጅ ተፈጥሮን 
የሚቆጣጠረው በለጠ፡፡ የሰው ልጅ ተፈጥሮን 
መቆጣጠር (Environmental Possibilism) ያደጉ እና 
የበለጸጉ አገራት የሚጠቀሙበት ነው፡፡ ገና በማደግ 
ላይ ያሉ እና ያላደጉ አገራት ግን ዛሬም ተፈጥሮ ናት 
የምትቆጣጠራቸው፡፡ ተፈጥሮ በሰጠቻቸው ነገር ብቻ 
ነው የሚኖሩት፡፡ 

ወደ አገራችን ኢትዮጵያ እንምጣ፡፡ ኢትዮጵያ 
በተፈጥሮ የታለደች አገር ናት፡፡ ተስማሚ አየር እና 
ለምለም ምድር ያላት ናት፡፡ ችግሩ ግን እኛ ሰዎቿ 
ለሥልጣኔ ቅርብ አይደለንም፡፡ ይህ ምቹ አየርና ተፈጥሮ 
ሲራቆት ምን እንደሚውጠን ያስፈራል፡፡ እየኖርን 
ያለነው ተፈጥሮ በሰጠችን ፀጋ ብቻ ነው፡፡ ተፈጥሮ 
የምታስከትላቸውን ጉዳቶች መቋቋምና መከላከል 
የሚያስችሉ ዘመኑ የፈጠራቸውን ነገሮች መጠቀም 
አልቻልንም፡፡ ይህ ማለት ተፈጥሮ እየተራቆተች በሄደች 
ቁጥር ድህነታችን እየባሰበት ይሄዳል ማለት ነው፡፡

ብዙ የዓለም አገራት የአየር ንብረታቸው እንደ 
ኢትዮጵያ ምቹ አይደለም፡፡ ዳሩ ግን ተፈጥሮን 
በቁጥጥራቸው ሥር ስላደረጉ በሰው ሰራሽ ኃይል 
ምቹ እንዲሆን አድርገውታል፡፡ ከፍተኛ ቅዝቃዜ 
ያለባቸው አገራት የአየር ማሞቂያ አላቸው፡፡ 
ከፍተኛ ሙቀት ያለባቸው አገራት የአየር ማቀዝቀዣ 
አላቸው፡፡ ማሞቂያውም ሆነ ማዝቀዣው በክፍል ውስጥ 
ብቻ አይደለም፤ እንደ ስቴዲየም ያሉ ሰፋፊ ቦታዎችን 

በጋዜጣው ሪፖርተር

የዩክሬኑ ፕሬዚዳንት ቮሎድሚር ዜሌንስኪ የሀገራቸው 
ጦር ኃይል ዋና አዛዥ የሆኑትን ጄነራል ቫላሪ ዛሉዢኒ 
ከስልጣን ሽረዋል።

ይህ የፕሬዚዳንቱ ውሳኔ ከመሰማቱ አስቀድሞ 
በዜሌንስኪ እና በጄኔራል ዛሉዢኒ መካከል የተካረረ ልዩነት 
ተፈጥሯል የሚሉ ‘ወሬዎች’ ሲናፈሱ ነበር።

በውጊያ ሜዳ የካበተ ልምድ እንዳላቸው የተነገረላቸው 
ጄነራል ኦሌክሳንደር ሲሪሲክ የተባረሩትን ጄነራል 
መተካታቸው በፕሬዚዳንታዊ አዋጅ ይፋ ሆኗል።

በ2014 ዓ.ም የካቲት ወር ሩስያ ዩክሬን ላይ ወረራ 
ከከፈተች በኋላ ይህ ዓይነቱ ከፍተኛ ወታደራዊ ሹም ሽር 
አልተካሄደም ነበር።

ከፍተኛው ዕዝ “መታደስ” አለበት ያሉት ፕሬዚዳንት 
ዜሌንስኪ የተሻሩት ጄነራል “በቡድኑ ውስጥ እንደሚቆዩም” 
ገልጸዋል።

ፕሬዚዳንቱ ትናንት ሀሙስ “ከዛሬ ጀምሮ፣ አዲስ 
የአመራር ቡድን የዩክሬንን ጦር ኃይሎች ስልጣን ይረከባል” 
ብለዋል።

ከስልጣናቸው የተነሱት ጄኔራል ዛሉዢኒ በዩክሬን 
ወታደሮች እና ህዝብ እምነት የሚጣልባቸው ሲሆን ልክ 
እንደ ብሄራዊ ጀግናም ይታያሉ።

በቅርቡ በተሰበሰበ የህዝብ አስተያየት ለተሰናባቹ 
ጄነራል የተሰጠው ደረጃ ከፕሬዚዳንት ዜሌንስኪ የሚልቅ 
ነው።

ዜሌንስኪ ከጄነራሉ ጋር ሠራዊት ውስጥ ለውጥ 
እንደሚያስፈልግ “ግልጽ ንግግር” አድርገናል ያሉ ሲሆን፤ 
ላበረከቱት አስተዋጽኦም አመስግነዋቸዋል።

ፕሬዚዳንቱ ጨምረውም አዲሱ የጦር አዛዥ ጄነራል 
ሲሪስኪ በጦር ሜዳ በማጥቃትም በመከላከልም በቂ ልምድ 
አላቸው ብለዋል።

ሰውዬው ሩስያ ጦርነት ስትጀምር የዩክሬን ዋና ከተማ 
ኪዬቭን የሚከላከለውን ጦር መርተዋል።

ቀጥሎም የዩክሬን በካሪቪ የተፈጸሙ ድንገተኛ እና 
ውጤታማ የመልሶ ማጥቃት ውጊያን መርተዋል። ከዚያ 
በኋላ የምሥራቃዊ ዩክሬን የኦፕሬሽን ኃላፊ ነበሩ።

ይህንን ዓመት “ወሳኝ ማድረግ አለብን” ያሉት ዜሌንስኪ 
“ወሳኝ የምናደርገው የዩክሬን የጦርነት ግብ በማሳካት ነው” 
ሲሉ ተደምጠዋል።

የተደረገው ለውጥ ፖለቲካዊ አይደለምም ሲሉ 
አክለዋል።

ጨምረውም በዚህ ዓመት ከሩስያ ጋር ያለውን ጦርነት 
ዕውነታ የሚያሳይ ዝርዝር የጦርነት ዕቅድ እንደሚጠብቁ 
ጠቅሰው፤ በጦር ሜዳ አመራር፣ በክተት ዝግጀት እና 
በወታደር ምልመላ ላይ የተለየ መንገድ መኖር አለበት 
ብለዋል።

ውሳኔው ባለፈው ዓመት ዩክሬን መልሶ ለማጥቃት 
የተጠቀመችበትን ዘዴ እንደሚገመግም የፕሬዚዳንቱ ቢሮ 
ገልጿል ሲል የዘገበው ቢቢሲ ነው።

ጨምሮ በሁሉም የአገልግሎት ቦታዎች ነው፡፡ 
በኢኮኖሚ ደረጃ እንደ አገር ከፍተኛ ዕድገት 

የሚያስመዘግቡ አገራት ከፍተኛ የተፈጥሮ ሀብት ካላቸው 
የአፍሪካ አገራት በዕድገት በልጠዋል፡፡ እምቅ የተፈጥሮ 
ሀብት ያላቸው የአፍሪካ አገራት በተፈጥሮ ውሳኔ ላይ 

ብቻ የሚኖሩ ስለሆነ ድሃ ናቸው፡፡ ተፈጥሮን መቆጣጠር 
የቻሉት ግን ምድረ በዳ ሆነው ሳለ ምቹ ኑሮ ያለው ግን 
ከእነርሱ ጋር ነው፡፡ 

በነገራችን ላይ የዘርፉ ምሁራን እንደሚሉት ተፈጥሮን 
መቆጣጠር አሉታዊ ጎኖችም አሉት፡፡ ከተፈጥሮ መገኘት 
ያላበትን ይዘት ያሳጣል፡፡ ራሱ ተፈጥሮን እያመነመነ 
ይሄዳል፡፡ ለምሳሌ፤ የፋብሪካ ምግብ እና በልማዳዊ 
መንገድ ከሚዘጋጀው የእህል ወይም አትክልትና ፍራፍሬ 
ምግብ የሚገኘው ይዘት እኩል አይሆንም፡፡ ሳር እና 
ለምለም ዛፎች ያሉበት ቦታ ላይ የሚገኘውን ቅዝቃዜ 
በማሽን ማቀዝቀዛ ማግኘት አይቻልም፡፡ በቬንትሌተር 
ከመቀዝቀዝ በዋርካ ጥላ ሥር መቀዝቀዝ ይሻላል፡፡ 
በዘመናዊ ማሽን ቤትን ማሞቅ ፀሐይ እንደመሞቅ ሊሆን 
አይችልም፡፡ 

ይህንንም ለማግኘት ግን ተፈጥሮን መንከባከብ 
ያስፈልጋል፡፡ ተፈጥሮን መንከባከብ ደግሞ ተፈጥሮን 
መጠቀም ማለት ነው፡፡ ተፈጥሮ በራሱ ጊዜ ይወድቃል፤ 
ያንን መንከባከብ የሰው ልጅ ድርሻ መሆን አለበት፡፡ 
ለምሳሌ፤ ተክሎችን ውሃ ማጠጣትና መንከባከብ ጥቅሙ 
ለተክሎች ብቻ ሳይሆን ለሰው ልጅ ጭምር ይሆናል ማለት 
ነው፡፡ ተክሎች ሕይወት ቢኖራቸውም ነፍስ ስለሌላቸው 
መጎዳታቸውና መጎሳቆላቸው አይሰማቸውም፤ ስለዚህ 
ጠቀሜታው የበለጠ ለሰው ልጅ ይሆናል ማለት ነው፡፡

እንደ ኢትዮጵያ ያሉ አገራት ግን ምቹ አየር፣ እምቅ 
የተፈጥሮ ሀብት ይዘው ተፈጥሮ በምትወስንላቸው ብቻ 
ይኖራሉ፡፡ ያ ደግሞ የሕዝብ ብዛት እየጨመረ በሄደ ቁጥር 
እየተመናመነ ይሄዳል፡፡ የሰው ልጅ ጥበበኛ ነው፤ አሳቢ 
ነው፡፡ ስለዚህ ወደፊት ምን ሊሆን እንደሚችል ማሰብ 
አለበት፣ አስቦም መሥራት አለበት፡፡ ስለዚህ እንዴት 
ይህን ማሰብ አልቻልንም?

በየቦታው የምናየው ነገር አደገኛ አየር ሊፈጥር 
የሚችል ቆሻሻ መጣል ነው፡፡ የተፈጥሮ ተረፈ ምርቶችን 
በየመንገዱ በመጣል ለበሽታ የሚያጋልጡ ነገሮችን 
ማስፋፋት ነው፡፡ በተፈጥሮ የበቀሉትን መንከባከብ 
ሲገባን ጭራሽ የሚጎዳ ነገር እናደርግባቸዋለን፡፡ ታዲያ 
የሰው ልጅ ጥበበኛ እና አሳቢነታችን የቱ ነው?

የሰው ልጅ ከእንስሳት የሚለየው አሳቢ በመሆኑ 
ነው፤ ስለዚህ ነገውን ማሰብ አለበት፡፡ ነገን ለማሰብ 
ደግሞ ተፈጥሮን በምትመቸው ልክ መቆጣጠር 
አለበት፡፡ ለምሳሌ፤ ያደጉት አገራት ከፍተኛ የሕዝብ 
ቁጥር የላቸውም፡፡ ከፍተኛ የሕዝብ ቁጥር ያላቸው 
ያላደጉት አገራት ናቸው፡፡ ለነገ እያሰቡ አይደለም ማለት 
ነው፡፡ ከዘመን ወደ ዘመን የሚያሸጋግሩት ድሃ ሕዝብ 
ነው፡፡ የአውሮፓ አገራት ግን ወጥነት ያለውና ያልተቆሳቆለ 
ሕዝብ ከትውልድ ወደ ትውልድ ያስተላልፋሉ፡፡ 
የሥልጣኔ ደረጃቸው ሲጨምር የሕዝብ ቁጥራቸውን 
ግን ይመጥናሉ፡፡ ይህ የሚሆነው በትዕዛዝ ሳይሆን 
እያንዳንዱ ዜጋ በሚሰማው ግላዊም ሆነ አገራዊ ኃላፊነት 
ነው፡፡ ያላደጉት አገራት ግን የሕዝብ ቁጥራቸው በከፍተኛ 
ፍጥነት ይጨምራል፣ ተፈጥሮን አይንከባከቡም፣ ይባስ 
ብሎ በተፈጥሮ ቁጥጥር ሥር ከመሆናቸውም ባሻገር 
ተጨማሪ ጥፋቶችን ያጠፋሉ፡፡ 

ብዙዎቻችን ዝግመተ ለውጥ ሲባል አካላዊ ብቻ 
ይመስለናል፡፡ የሰው ልጅ በዋሻ ውስጥ ይኖር በነበረበት 
ዘመን ያለው አካላዊ ቅርጽ እና ዛሬ ላይ ያለው አካላዊ ቅርጽ 
ሌላ ፍጥረት እስከሚመስል ድረስ በብዙ ይራራቃል፡፡ 
ይህ ዝግመተ ለውጥ ነው፡፡ ዝግመተ ለውጥ ግን በአካላዊ 
ቅርጽ ብቻ ሳይሆን በስነ ልቦና (አስተሳሰብ) ጭምር 
ነው፡፡ የሰው ልጅ በዋሻ ውስጥ ይኖር በነበረበት 
ዘመን ያለው አስተሳሰብና የዛሬው በእጅጉ 
ይለያያል፡፡ የአስተሳሰብ ለውጥ ስላመጣ ነው ዛሬ 
ላይ ያለውን የረቀቀ ቴክኖሎጂ መፍጠር የቻለው፡፡ 
የአስተሳሰብ ለውጥ ስላመጣ ነው ተፈጥሮን በከፍተኛ 
ደረጃ መጠቀም የቻለው፡፡ 

በዚህ ተፈጥሯዊ ሂደት መሰረት ከዛሬ 100 እና 1000 
ዓመታት በኋላ የሰው ልጅ በቁጥርም በአኗኗር ሁኔታም 
ሌላ መልክ ይይዛል፡፡ ስለዚህ ተፈጥሮን ማስቀጠል እና 
ለቀጣዩ ትውልድ እንዲያመች ማድረግ አለብን፡፡ ችግኝ 
መትከል ብቻ ሳይሆን መንከባከብ፣ የተፈጥሮ ሀብቶችን 
መጠበቅ፣ የተፈጥሮ አደጋዎችን መቋቋም የሚያስችል 
ሥርዓት መዘርጋት ∙ ∙ ∙ የዚህ ትውልድ ኃላፊነቶች ናቸውና 
ተፈጥሮን እንታደግ!!! 

ተፈጥሮን የሚቆጣጠሩ እና ተፈጥሮ የምትቆጣጠራቸው

ፕሬዚዳንት ዜሌንስኪ የዩክሬን ጦር 
ዋና አዛዥን አባረሩ

ጄነራል ኦሌክሳንደር ሲሪሲክ አዲሱ የዩክሬን 
ጦር አዛዥ ሆነዋል

በጋዜጣው ሪፖርተር 

የአሜሪካው ፕሬዚዳንት ጆ ባይደን የማስታወስ 
ችሎታቸው ‘በጉልህ’ ቀንሷል መባሉን ተከትሎ በብስጭት 
“የማስታወስ ችሎታዬ ምንም አልሆነም” ሲሉ መለሱ።

ባይደን ከዓመታት በፊት ምክትል ፕሬዚዳንት ሳሉ 
ከወታደራዊ እና የውጭ ጉዳይ ፖሊሲ ጋር የተያያዙ 
ምስጢራዊ ሠነዶች አያያዛቸውን በተመለከተ የወጣ 
የምርመራ ሪፖርት ላይ የ81 ዓመቱ ፕሬዚዳንት ቁልፍ 
የሚባሉ ቀናትን ዘንግተዋል ብሏል።

የፍትሕ ቢሮ አማካሪ የሆኑት ሮበርት ሁር ፕሬዚዳንቱን 
ለአምስት ሰዓታት የዘለቀ ጥያቄዎችን ከጠየቋቸው በኋላ 
ባይደን ምክትል ፕሬዚዳንት ሆነው ያገለገሉባቸውን 
ዓመታት፤ እንዲሁም ልጃቸው ሕይወቱ ያለፈበትን ዓመት 
ማስታወስ ተስኗቸዋል ብለዋል።

መርማሪው ይህን ካሉ በኋላ ባይደን ብስጩ ሆነው 
ለጋዜጠኞች ሲናገሩ፤ “የማስታወስ ችሎታዬ ደህና ነው” 
ካሉ በኋላ ልጃቸው ሕይወቱ ያለፈበትን ቀን አያስታውሱም 
መባላቸው “በምን ድፍረቱ ነው ስለዚህ ጉዳይ የሚያወራው” 
ብለዋል።

ፕሬዚዳንቱ በመርማሪው የግል ሕይወታቸውን 
የተመለከቱ ጥያቄዎችን ሲጠየቁ፤ “ምን አግብቶት ነው ይህን 
የሚጠይቀኝ እያልኩ እራሴን ስጠይቅ ነበር” ካሉ በኋላ 
“ልጄ ሕይወቱ ያለፈበትን ጊዜ ማንም እንዲያስታውሰኝ 
አልፈልግም” ብለዋል።

ባለ 345 ገጹ ሪፖርት ፕሬዚዳንቱ የምስጢራዊ 
ሠነድ አያያዛቸው ከሕግ አግባብ ውጪ ቢሆንም ክስ ግን 
አያስመሰርትባቸውም ተብሏል።

ጆ ባይደን አምስት ሰዓታት የሚረዝመው ቃለ መጠይቅ 
የተደረገላቸው ሐማስ በእስራኤል ላይ ድንገተኛ ጥቃት 
ከሰነዘረ በኋላ ባሉት ሁለት ተከታታይ ቀናት መሆኑን 

ፕሬዚዳንት ባይደን ለቀረበባቸው 
ትችት “የማስታወስ ችሎታዬ ምንም 

አልሆነም” ሲሉ መለሱ

አስታውሰው “ትኩረቴ በሙሉ በዓለም አቀፍ ጉዳዮች ላይ 
ነበረ” ብለዋል።

ባይደን ሕዳር 2017 ዓ.ም. በሚደረገው ምርጫ 
ዴሞክራቶችን ወክለው እንደሚወዳደሩ ይፋ ከሆነ 
በኋላ የፕሬዚዳንቱን ዕድሜ የተመለከቱ ጥያቄዎች ሲነሱ 
ቆይተዋል።

ፕሬዚዳንቱ ግን ትንናት ሐሙስ ምሽት ላይ ለሪፖርተሮች 
መግለጫ ሲሰጡ ሀገሪቱን ለሁለተኛ ዙር ለመምራት አቅሙ 
አለኝ ብለዋል።

“የምሠራውን አውቃለሁ። በዕድሜ የገፋሁ አዛውንት 
ነኝ፤ ነገር ግን የማደረገውን አውቃለሁ። ይህን ሀገር መልሼ 
በሁለት እግሩ እንዲቆም አደርጌያለሁ። የእርሱ ምክር 
አያስፈልገኝም” ብለዋል።

ባይደን የፍትሕ ቢሮ አማካሪ በሆኑት ሮበርት ሁር 
ምርመራ የተደረገባቸው ምስጢራዊ ሰነዶች ዴልዌር 
በሚገኘው መኖሪያ ቤት መገኘታቸውን ተከትሎ ነው።

ባይደን ሠነዶቹ በቤታቸው የተገኙት በአንድ ሠራተኛ 
ምክንያት መሆኑን ተናግረው፤ ሠነዶቹ በመኖሪያ ቤታቸው 
እንደነበሩ እንደማያውቁ ተናግረዋል።

 

የአስተሳሰብ ለውጥ ስላመጣ 
ነው ዛሬ ላይ ያለውን የረቀቀ 

ቴክኖሎጂ መፍጠር 
የቻለው፡፡ የአስተሳሰብ ለውጥ 

ስላመጣ ነው ተፈጥሮን 
በከፍተኛ ደረጃ መጠቀም 

የቻለው



መልካምሥራ አፈወርቅ

በርካቶች ስለሰላም  ያላቸው እሳቤ ትርጓሜው 
ኃያል  ነው:: ሰላምን  ያለ አንዳች ማወላወል  በበጎነት  
ይገልጹታል:: ያለምንም  ጥርጣሬ   ግምቱን   ያጐሉታል:: 
ማንም  ቢሆን  ከሰላም  ይልቅ  ጦርነትን  አይመርጥም::  
መቼም  ቢሆን    በሰላም  ውሎ ማደርን፣   በቸር   ወጥቶ   
መግባትን  ይሻል:: 

ከጦርነት፣ ከአመጽና  ሽብር   የጸዳ አካባቢ  አውሎ  
ለሚያሳድረው   ሕዝብ  የሚኖረው ቱርፋት  የበዛ  ነው:: 
በእንዲህ   ዓይነቱ  ስፍራ የሚገኝ  ነዋሪ ለትውልዱ  
የሚተርፈው  ተስፋ  በገንዘብ   አይተመንም:: ምንጊዜም  
አትራፊ ነውና    ዋጋው   የበዛ  እሴቱ  የገዘፈ  ነው::

ይህ ዓይነቱ  ማኅበረሰብ   ሁሌም   ስለነገ   
የሚሰንቀው   ትልምና   ጉዞ በየሰበቡ  አይከሽፍም::  
በኮሽታ  አይደናቀፍም:: አስተማማኝ  ሰላም  ካለው 
የሃሳቡን  ይሞላል፣ የዕለት   ዕቅዱን  ይከውናል:: ረጅሙን 
መንገድ በስኬት ተጉዞ ያጠናቅቃል::

የሰላም አስፈላጊነት  ለሰው  ልጆች  ብቻ   አይደለም::  
ለምድር   ፍጥረታት ሁሉ በእጅጉ ወሳኝ ነው:: ኑሯቸው   
በዱር  ገደል  የሆነ  አራዊቶች   ደኑና   ጋራው፣ ጫካና  
ጥሻው  ቢነካባቸው  አይወዱም:: በአንዳች ምክንያት 
የህልውና፣  የእስትንፋሳቸው  መገኛ  ሰላሙ  ቢናጋ፣  
ቅጥሩ  ቢነቃነቅ   በስፍራው  አይገኙም::  ቦታውን  
ጥለው፣  አካባቢውን  ርቀው  ይሰደዳሉ.:: እግራቸው  
ሰላም ካለበት፣ እፎይታ  ከሚኖርበት  ስፍራ  ይገኛል::

ይህ እውነት  የሰላምን  ወሳኝነት  ያመላክታል::  ማንም  
ሕይወት ያለው  ፍጡር ስለመኖር  ሰላምን  ሊላበስ ፣ ግድ  
ይላልና:: ከምንም በላይ ግን የሰውልጅ ስለራሱ በሰላም  
መኖር፣ ያለመኖር  ቁልፉን በእጆቹ  ጨብጧል:: የሰላም 
ትርጓሜ  በወጉ   በገባው ጊዜ  ቃሉን  በተግባር ይኖረዋል:: 

ሰላም ይሉትን   ኃያልነት  የኋሊት ከርችሞ  ጆሮ ዳባ 
ሲል ደግሞ  የእጆቹ ቁልፎች  ለጥፋት  ይዘጋጃሉ:: የሰላም 
ትርጓሜው የሚጎላው በጦርነት፣ በግጭትና ሁከት  መሀል 
በሚፈጠር እውነታ ነው:: ጦርነት ባለበት ስፍራ ሰላም 
በእጅጉ  ይናፍቃል:: ግጭትና  ሁከት ልምድ  በሆነበት  
አካባቢም  ይህ ታላቅ እሴት ብርቅ  መሆኑ አይቀሬ ነው:: 

ጦርነት ያየው፣ ግጭት  የበዛበት  ዓለም  ሁሌም  
ከሰላም  ሕይወት  የራቀ ነው:: በዚህ  ስፍራ  የሚያድግ   
ኢኮኖሚ፣  የሚበለጽግ   የሀገር ሀብት   አይታሰብም:: 
ተምሮ፣ መለወጥ፣ ሀገር   ወገንን  ማሻሻል  ይሉትም   
ዘበት  ሆኖ  ይቀጥላል::

   ሰላም  በጠፋ፣ እፎይታ  በራቀ ጊዜ፣ ጦርነት 
እግሩን ይሰዳል፣ ግጭት ተስፋፍቶ ወንጀል  ይዳብራል:: 
ግለኝነት፣ ራስ  ወዳድነት  ሕጋዊ  መልክ ይላበሳል:: ይህ 
ዓይነቱ  ውጤት  ለሰውልጆች  ሕይወት  አደጋው የከፋ 
ነው:: ሰዎች በነፃነት  ፣ ወጥተው  እንዳይገቡ፣  ሠርተው 
እንዳያድሩ  ሳንካ ይሆናልና::   

ብዙዎች እንደሚያምኑት  ሰላም  የህሊና  እረፍት 
ነው::  ውስጠትን  በእፎይታ ያሳርፋል:: ለማንነት  
የማይሻር  ሀሴትን  ያሻግራል::  ከሁከት  ከሽብርና 
ጦርነት የራቀ ትውልድ  ሲኖር  ከዓላማው  ይገናኛል:: 
ሰላም ባለበት  ሁሉም አለና  ያሻን  ለመፈጸም፣ በነፃነት 
ለመራመድ  መንገዱ ግልጽና  ሰፊ ነው:: 

አንድ ሰው በውስጡ የሚያዳብረው ጤናማ ስሜት 
ለሌሎች  ሲጋባ  ሰላማዊ ግንኙነት  ይዳብራል:: ይህ  
እውነት  ከማንም ጋር በፍቅርና በአንድነት ተግባብቶ 
እንዲኖር ምክንያቱ ነው:: ሰላምን ይዞ በሰላም መራመዱም  
ትርጉሙን  መልካም አድርጎ ፍሬውን  ያሳምራል::

ሰላም ይሉት ታላቅ ጉዳይ ኃያልነቱ  የሚጎላው 
ከችግርና   ሁከት፣ ከጦርነትና ስደት በኋላ  ያጣጣሙት 
ጊዜ ነው:: አንዳንዴ  በእጅ እንደያዙት ወርቅ ሆኖ 
አጠገባችን ለኖረው  ሰላም  ዋጋ ላንሰጥ  እንችላለን:: 
በአንዳች አጋጣሚ እፎይታችን ሲነጠቅ፣ ሰላማችን  ሲነሳ  
ግን  የዚህ  ታላቅ  እሴት  ውድነት  በእጅጉ  ይገባናል::

ዛሬ የዓለማችንን መልክ  ከለወጡት  ምክንያቶች አንዱ 
እንደዋዛ  ባለመግባባት  የሚከሰቱ  ጦርነቶችና  አደገኛ   
ግጭቶች  ናቸው:: እነዚህ እውነታዎች  አስቀድመው  
የሰዎችን  ሰላም  ለመንጠቅ  የመነሻ ምክንያት ይሆናሉ:: 
የሰላም  እጦትን ተከትሎ  በሚነሱ መፈናቀሎችም   የሰው 
ልጆች ከሀገር ቀያቸው  ርቀው ይሰደዳሉ:: 

በክፉ ቀናት  ሴቶች፣ ሕፃናት፣ አረጋውያንና 
አካል ጉዳተኞች  ርቀው ለመሄድ፣ ሮጠው ለማምለጥ 
ይሳናቸዋልና  የችግሩ ሰለባ ከመሆን አያመልጡም:: 

ርዕሰ አንቀፅ
አዲስ ዘመን   ቅዳሜ የካቲት 2 ቀን 2016 ዓ.ም

ከለውጡ  ማግስት ጀምሮ በኢትዮጵያ የፖለቲካ  ምህዳር ውስጥ የሚታዩ መሠረታዊ ለውጦች  
የሀገሪቱን የቆዩ የፖለቲካ ስብራቶችን  ከማከም  እና ከመጠገን  ባለፈ፣ እንደ ሀገር አዲስ የፖለቲካ ባህል  
በመፍጠር  የሀገሪቱን ነገዎች  እና  የመጪ ትውልዶችን  ዕጣ ፈንታ ብሩህ ማድረግ የሚያስችሉ ጅማሬዎች 
እንደሆኑ ይታመናል። 

ለውጦቹ እንደ ሀገር ለዘመናት አብሮን የተጓዘውን በኃይል እና በሴራ፤ በአሸናፊ ተሸናፊ  ትርክት ላይ 
የተመሠረተው  የፖለቲካ ባህላችን ትውልዶችን ያስከፈለው  ያልተገባ ዋጋ ዛሬ ላይ መካስ የሚያስችሉ፤ 
ከእኛም አልፎ  በተመሳሳይ የፖለቲካ  ጥፋት አዙሪት ውስጥ  ለሚገኙ አፍሪካውያን ወንድሞቻችን  
ተምሳሌት ሊሆን የሚችል ነው። 

ድህነትና ኋላ ቀርነት መገለጫቸው  በሆኑ ሀገራት  የሚገኙ ባለትልቅ አዕምሮዎች፤ በፖለቲካ አስተሳሰብ  
ልዩነት  በሚፈጥር  ፍረጃ፤  በሀገራቸው ጉዳይ የበይ ተመልካች  የሚሆኑበት፤ ከዚያም አልፈው የያዙትን  
ከፍ ያለ ዕውቀትና ክህሎት ይዘው  ለስደት  የሚበቁበት  ሁኔታ የተለመደ እና ዓመታትን እያስቆጠረ ያለ  
ነው።

እነዚህ ባለ አዕምሮዎች ሀገራቸውንና ሕዝባቸውን ለማገልገል ያላቸው  የተነቃቃ ማንነት  በጊዜ 
ሂደት  ውስጥ  እየተቀዛቀዘ፤ እስከ መሻታቸው ሲያልፉ ማየት እንግዳ ጉዳይ አይደለም። ይህም በሀገራቸው 
የአዕምሮ ግንባታ ውስጥ ከሚፈጥረው ክፍተት  ባላነሰ፤ አዕምሮው ሊፈጥረው የሚችለውን  ሀገራዊ አቅም  
የዜሮ ድምር ያደርገዋል።

ሀገራችንም  በዚህ በኩል  ከፍተኛ  ዋጋ ለመክፈል ከተገደዱ  ሀገራት በዋነኛነት ተጠቃሽ ናት። ባለፉት 
ስድስት አስርት ዓመታት በለውጥ ስም  በተለያዩ ወቅቶች በተካሄዱ  ኃይልን መሠረት ያደረጉ የፖለቲካ  
ንቅናቄዎች፤ በአመለካከታቸው ምክንያት  ብዛት ያላቸው  ባለ ምጡቅ አዕምሮዎች ለስደት፤ የተቀሩትም 
ሀገር ቤት ተቀምጠው፤ በሀገራቸው ጉዳይ የበይ ተመልካች ለመሆን የተገደዱበት ሁኔታ ሰፊ ነበር።

አብዛኞቹ ሀገራቸውንና ሕዝባቸውን የማገልገል ጥልቅ ፍላጎት ቢኖራቸውም፤ ሀገሪቱ ውስጥ ከነበረው 
የፖለቲካ እሳቤ የተነሳ ማድረግ የፈለጉትን ማድረግ ሳይችሉ እንደወጡ የቀሩ  ቁጥራቸው ብዙ ነው። በሀገር 
ውስጥ ሆነውም በብዙ ቁዘማ ዘመናቸውን የጨረሱም  ጥቂት የሚባሉ አይደሉም።

ይህ ከአሮጌው የፖለቲካ አስተሳሰባችን የተቀዳውንና ሀገርና ሕዝብን ብዙ ዋጋ ያስከፈለውን የፖለቲካ 
ባህል ለመለወጥ የለውጥ ኃይሉ  ወደ ሥልጣን ከመጣ ጀምሮ  የሄደበት  እና እየሄደበት ያለው  አዲስ  
የፖለቲካ እሳቤና እሳቤው  የፈጠረው  ተጨባጭ እውነታ በዘርፉ የነበረውን ሀገራዊ ስብራት በመጠገን 
ሂደት ውስጥ ትልቅ  አቅም እንደሚሆን ይታመናል። 

ይህ የመንግሥት/የብልጽግና አዲስ የፖለቲካ መንገድ አቅም ያላቸውን ዜጎች በፖለቲካ አስተሳሰባቸው 
ምክንያት ከመሰደድና በሀገራቸው ጉዳይ የበይ ተመልካች ከመሆን ወጥተው ባላቸው አቅም  ለከፍተኛ  
ለመንግሥት ኃላፊነት የሚበቁበትን፤ ሀገራቸውንና ሕዝባቸውን ባላቸው እውቀትና ክህሎት  
የሚያገለግሉበትን  ዕድል  መፍጠር  ያስቻለ ነው ። 

ለዚህም በቀደመው ጊዜ  የተፎካካሪ ፓርቲ አባል የሆኑትን፤ ከኢዜማ፣ ፕሮፌሰር ብርሃኑ ነጋን  
የትምህርት ሚኒስትር ፤ ከአብን ፣ ዶ/ር በለጠ ሞላን  የኢኖቬሽንና ቴክኖሎጂ ሚኒስትር፤ ከኦነግ አቶ ቀጀላ 
መርዳሳን የባህልና ስፖርት ሚኒስትር  አድርጎ መሾሙ፤ በዚህም አዲስ የፖለቲካ ባህል  መጀመሩ ይታወሳል።

ከዚህም ባለፈ ከትናንት በስቲያ የብልጽግና ፓርቲ አባል ያልሆኑትን  አምባሳደር ታዬ አጽቀሥላሴን 
የውጭ ጉዳይ ሚኒስትር፤ ዶ/ር መቅደስ ዳባን የጤና ሚኒስትር አድርጎ በመሾም ፤ ባላቸው ከፍ ያለ እውቀትና 
የዳበረ  ልምድ  ሀገራቸውን እንዲያገለግሉ  የሚያስችል  ተጨማሪ አዲስ የፖለቲካ ባህል ተግባራዊ አድርጓል። 

ውሳኔው ከፓርቲ ታማኝነት ባለፈ ዜጎች  ለሀገራቸውና ለሕዝባቸው ታማኝ በመሆን፤ ሕዝባቸውንና 
ሀገራቸውን  ማገልገል  የሚያስችላቸውን  ዕድል መፍጠር ያስቻለ የብልጽግና /የገዥው ፓርቲ  አዲስ 
አካሄድ፤ ብዙ አቅም ኖሯቸው  ሀገራቸውን ማገልገል ለሚሹ ዜጎች ትልቅ ብስራት ይዞ የመጣ ነው።

ይህ እያደገ የመጣ የፖለቲካ ባህል የሀገሪቱን የቀደመ የመገፋፋትና በጠላትነት የመተያየት  የፖለቲካ 
ባህል በመለወጥ፤ የሀገር ዕድገት የሁሉም ዜጋ ኃላፊነት መሆኑን በተጨባጭ ማሳየት ያስቻለ፤ ዜጎችም 
ሀገራቸውን ባላቸው አቅም  በማገልገል፤ ከዚህ የሚገኘውን ደስታ እንዲያጣጥሙ የሚያስችል  ነው !

ሹመቱ  ሀገር ከፖለቲካና ከፓርቲ 
በላይ መሆኗን ያሳየ ነው! ረጅሙን  ጉዞ   በሰላም  ጎዳና …

ለትውልድ መሠረት የሆኑት  እነዚህ ወገኖች በውስጣቸው 
ከሚኖር ታሪክ ጋር ለመባከናቸው  ሰበቡ ደግሞ  የሰላም 
ርሃብና  ጥም ነው::

ሁሌም  ሰላምን የሚሹ  የዓለም  ሀገራት  በጠረጴዛ  
ዙሪያ  ለስምምነት  ይቀመጣሉ፣ የሀገር  መሪዎችም  
ድርድርን   ይይዛሉ::  ምንጊዜም    የሰላም   ዋጋው ከፍ 
ያለ ነውና   ጦርነትን ያሸንፋል፣ ሁከት ግጭትን ይንዳል:: 
ሰላም ባለበት ሁሉ  አሸናፊነት  ከራስ ጋር ይሆናል::  

ለመላው ዓለም  በነጭ  ርግብ  የሚመሰለው   
የሰላም እሴት  ጨለማ   የሚያላብሰውን ፣  አለመግባባት  
አስወግዶ  ፍጹም  ሰላምን  ለማስፈን  ጉልበቱ  ኃይል  
አለው:: መቼም  ቢሆን   ሰላም ካለ  የልማት  መንገዱ  
ይሰፋል፣ የትምህርት  ዕድሉ  ይቃናል::  የመኖር  ዋስትና   
ዕውን ሆኖ  ለመላው  ዓለም  ይዳረሳል::

የሰላም ዋጋው ሲጎላ  በመተሳሰብና፣ በፍቅር  
የተመሠረተ ማንነት ይዳብራል:: ዜጎች ወንዝ ተሻግረው፣ 
ባህር አቋርጠው  ቢሄዱ  ከልካይ  የላቸውም:: ሰላም  ባለ 
ጊዜ  ጨለማው  ብርሃን ነው:: ጥሻ ገደሉ  አያስፈራም:: 
ጫካ ተራራው አያሰጋም:: በሰላም ጊዜ አላፊ  አግዳሚው  
ወዳጅ  ዘመድ  ነው::  ኮሽታ  አያስደነብርም፣ ጥርጣሬ፣ 
ውሎ አያድርም:: ሁሌም  በሰላም  ጎዳና ተጓዥ  መንገደኛ  
አይመረጥም ::  ማንም  በእኩል  ይራመዳል::

የሰላም እጦት ችግሩ  የበዛ ነው:: ሀገር ያፈርሳል፣ ወገን 
ያራርቃል፣ የነበረን መልካምነት  አስወግዶ  ስምን  በክፉ  
ይተካል:: ይህ  ዓይነቱ ሀቅ በሰፋ ጊዜ   ርሃብ  ስደትና   
መከራን    ሊያስከትል  ግድ  ነው::  እንዲህ  በሆነ ጊዜ 
የሰው ማንነት   ትርጉም የለውም::   መኖር   ይሉት  ወግ   
ይዛባል፣  ሕይወት  ይባል ታሪክ ይጠፋል::

 ሰላም  በሌለበት   እንኳን  ሰው  ወፍ  አታድርም::  
ሀገር ምድሩ  በስጋት ይሞላል:: በዚህ ጊዜ  ሠርግ፣ ለቅሶ፣ 
ደስታ  ኀዘን፣ ዕድር፣ ማኅበር፣ ታሪክ ናቸው:: ነግቶ በመሸ 
ቁጥር  እንቅልፍ ብርቅ ይሆናል:: የጎረሱትን ለመዋጥ ጊዜ 
ይጠፋል:: ሰላም ከሌለ ሁሉም  ምንም  ነው:: የዘንድሮን  
መሥራት፣ የከርሞን ማቀድ፣ ዘበት ነው:: 

ሰላም ካለ ግን መንገዱ ቀና ነው:: የተዘራው 
ይታጨዳል:: ሀገር ምድሩ ገበያ፣ መንደሩ ፣ ከምኞቱ  
ይገናኛል:: ሰላም ካለ   የደረሰ   ጉብል   ይዳራል፣ የተዳረው 
ሙሽራ  ወልዶ   ይስማል፣ ያልተማረው ፊደል በወጉ 
ይቆጥራል:: በሰላም ጊዜ የቋንቋው ቀለም ደማቅ ነው:: 
ሁሉም በአንድ ይስማማል:: በእኩል ዓይን ይግባባል::

ሰላም ካለ በምድር፣ በባህር በሰማዩ  መንገድ አለ:: 
ይህ  ዕውን ይሆን ዘንድ ሁሉም ቢያብር  ቢተባበር ደግሞ  
ትውልድ  ያለ  ዕንቅፋት፣   ሀገር ያለችግር ትሻገራለች:: 
የሰላም እጆች  ሲጣመሩ  ድህነት፣ ድንቁርና፣ ጉስቁልና 
ታሪክ ይሆናል:: ሁሉም የሰላም ጽዋን ቢያነሳ ለበሽታው  
ፈውስ  ያገኛል:: ማርከሻ መድኃኒቱ  በመሀል እጁ  ነውና::   

 

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

ሰላም  በሌለበት   እንኳን  
ሰው  ወፍ  አታድርም::  ሀገር 

ምድሩ  በስጋት ይሞላል:: በዚህ 
ጊዜ  ሠርግ፣ ለቅሶ፣ ደስታ  ኀዘን፣ 
ዕድር፣ ማኅበር፣ ታሪክ ናቸው:: 
ነግቶ በመሸ ቁጥር  እንቅልፍ 

ብርቅ ይሆናል

ከአዲስ አበባ ሴቶች ሕፃናትና ማህበራዊ ጉዳይ ቢሮ 
ጋር በመተባበር በየሳምንቱ የሚታተም

ሰላማዊት ውቤ
 
የማኅበራዊ ችግር ተጋላጭ እና ተጎጂ የኅብረተሰብ 

ክፍሎችን መንግሥት በየተቋማቱ በሚመድበው በጀት 
መድረስ አይቻልም፡፡ በመሆኑም ጥናት ላይ የተመሠረቱ 
ፕሮጀክቶችን ቀርጾ መንግሥታዊ በሆኑና ባልሆኑ 
ድርጅቶች በሚተገብሯቸው ፕሮጀክቶች እንዲደገፉ 
ይደረጋል፡፡

ይሄን መሠረት በማድረግ የአዲስ አበባ 
ሴቶች፤ ሕፃናትና ማኅበራዊ ጉዳይ ቢሮ የፕሮጀክት 
ዝግጅት ክትትልና ሀብት ማፈላለግ ዳይሬክቶሬት 
አቋቁሟል፡፡ ዳይሬክቶሬቱ ከተቋቋመ ጀምሮ በአዲስ 
አበባ ለሚኖሩ የማኅበራዊ ችግር ተጋላጭ እና ተጎጂ 
የኅብረተሰብ ክፍሎችን ድጋፍ እያደረገ ይገኛል፡፡ ለዛሬም 
በዚህ ጉዳይ ላይ የፕሮጀክት ዝግጅት ክትትልና ሀብት 
ማፈላለግ ዳይሬክተር አቶ ያሬድ ክብረትን አነጋግረናል፡፡

አዲስ ዘመን፦ስለ ፕሮጀክት ዳይሬክቶሬቱ 
አደረጃጀት፣ አወቃቀርና ስለሚሠራቸው ሥራዎች 
ቢያብራሩልን? 

አቶ ያሬድ፦ ይህ ዳይሬክቶሬት በሁለት ቡድኖች 
የተዋቀረ ነው፡፡ መጀመሪያው ጥናትን መሠረት አድርገው 
በተዘጋጁ ፕሮጀክቶች በማዘጋጀት ለችግር ተጋላጭ ለሆኑ 
የማኅበረሰብ ክፍሎች ተደራሽ የሚሆን ሀብት በማሰባሰብ 
ተጠቃሚ ማድረግ ሲሆን ሁለተኛው ቡድን ሕጋዊ ቅድመ 
ሁኔታዎችን አሟልተው የሚመጡ ድርጅቶች ፕሮጀክቶችን 
ከቢሮው ጋር ስምምነት ተፈራርመው በልፅገው በፀደቁ 
በሲቪል ማኅበረሰብ ድርጅቶች የሚታቀፉ ተጋላጭ 
የኅብረተሰብ ክፍሎችን የክትትል፣ ድጋፍና ግምገማ 
ሥርዓትን  በማጠናከር ተደራሽ የሚያደርግ ነው፡፡ 

ዳይሬክቶሬቱ አደረጃጀቱ በከተማ አስተዳደሩ 
የአስፈፃሚ አካላት መልሶ ያደራጀበት አዋጅ 74/2014 

‹‹ከ20 ሚሊዮን ብር በላይ ሀብት በማሰባሰብ ወገኖች እንዲታገዙ ተደርጓል››

ሴቶች፣ ሕፃናትና ማኅበራዊ ጉዳይ ቢሮ በመሰኘት በአዲስ 
መልክ ሲዋቀር ነው፡፡ መንግሥት የድጋፍ ፕሮጀክቶች 
እንዲተገበሩ የሚያግዙና አደረጃጀታቸውን የሚያጠናክሩ 
አዋጆችን ማሻሻሉም ወደ ሥራ ለመግባት መደላድል 
ፈጥሮለታል። የቢሮው አንዱ ክንፍ ሲሆን ወደ ሥራ 
ከገባ ጀምሮ ከዳይሬክቶሬቶቹ እንደ አንዱ እያገለገለ 
ይገኛል። እንዲህ ዓይነት ፕሮጀክቶች በተደራጀና ወጥነት 
ባለው መልኩ ባይሆንም ቀድሞም በተቋማት የሲቪል 
ማኅበረሰብ ድርጅቶች የሚያመጧቸውን ፕሮጀክቶች 
ከትምህርት፤ ከጤና፤ ከቴክኒክና ሙያና ከሌሎች ሴክተር 
ቢሮዎች በተናጠልም በጋራም ሲሠራባቸው ነበር። የአሁኑ 
አደረጃጀት ፕሮጀክቶቹ ጥናትን መሠረት አድርገው 
በመቅረጽ የሚዘጋጁም ናቸው፡፡ ሀብት ያፈላልጋሉ፤ 
የተሰባሰበውን ሀብትም የማኅበራዊ ችግር ተጋላጭ ለሆኑና 
በመዲናችን አዲስ አበባ ለሚኖሩ የኅብረተሰብ ክፍሎች 
ይሰራጫሉ። 

አዲስ ዘመን፦አስፈላጊነታቸው ምንድነው?  
አቶ ያሬድ፦ አዲስ አበባ ከሁሉም የሀገራችን ክፍሎች 

የሚመጣውን ጨምሮ በርካታ ሕዝብ የሚኖርባት ናት። 
ከዚህ የተነሳ ባላት ውሱን ሀብት ፍትሐዊ የኅብረተሰብ 
ተጠቃሚነትን ተደራሽ በሆነ መልኩ ለማረጋገጥ 
ትቸገራለች። ከእጅ ወደ አፍ እንኳን የሚሆን ምግብ 
ያጡና እጅግ ዝቅተኛ በሆነ ኑሮ ውስጥ ያሉ የኅብረተሰብ 
ክፍሎች ጭምር የሚኖርባት ናት። ምግብ፤ መጠለያ፤ 
አልባሳትና ሌሎች መሠረታዊ ፍላጎቶች ያልተሟሉላቸው 
አሉ። መንግሥት በውስን ሀብቱ እነዚህን  ችግሮቻቸውን 
በመፍታት፤ ክፍተቶቻቸውንም ለመሙላት ሙሉ በሙሉ 
ይደርሳቸዋል ተብሎ አይታሰብም፡፡ በመሆኑም የተለያዩ  
ግብረ ሠናይ ድርጅቶች፤ የሌሎች አካላቶችና የኅብረተሰብ 
ክፍሎች፤ የባለሀብቶች ጣልቃ ገብነትና ድጋፍ 
ያስፈልጋል፡፡ እነዚህ መንግሥት ያልደረሳቸውን 
ክፍተቶች በጥናት እየለዩ መሙላትና ማኅበረሰቡን 
ማገልገል አለባቸው። ተደራሽ የሚያደርጉት ደግሞ 
በእንዲህ ዓይነቶቹ ፕሮጀክት ነው፡፡ ፕሮጀክቱን አስፈላጊ 
የሚያደርገው ይሄ ነው።

አዲስ ዘመን፦ዓላማው ምንድነው? 
አቶ ያሬድ፦ ዓላማው ከአስፈላጊነቱ ብዙም የተለየ 

አይደለም። ለማህበራዊ፤ ኢኮኖሚያዊና ሥነ ልቦናዊ 
ችግር ተጋላጭ የሆኑ ዜጎችን ተጠቃሚነት ማረጋገጥ፤ 
የመንግሥት ልማት ፖሊሲን ለይቶ ማገዝ ነው፡፡

አዲስ ዘመን፦ድጋፉ ምን ያህል ተደራሽ እየሆነ 
ነው?

አቶ ያሬድ፦ ፕሮጀክቱ ወደ ትግበራ ከገባ ጀምሮ 
ለማኅበራዊ ችግር ተጋላጭ የሆኑ እጅግ በርካታ ቁጥር 
ያላቸው የኅብረተሰብ ክፍሎችን በጊዜያዊና ቋሚ ድጋፍ 
ተደራሽ ማድረግ ችሏል። በተለይ ባለፈው ዓመት ክረምት 
በዝቅተኛ የኑሮ ደረጃ የሚገኙና ለተለያየ ማኅበራዊ ችግር 
የተጋለጡ የከተማዋን ነዋሪዎች መሠረታዊ ፍላጎቶች 
በማሟላት ዓይነተኛ መሣሪያ በመሆን አገልግሏል። 

ማዕድ ከማጋራት ጀምሮ የአልባሳት፤ የቁሳቁስና  የተለያዩ 
የዓይነት ድጋፎችን አድርጓል፡፡

አሁንም ተመሳሳይ ድጋፎችን እያደረገ ይገኛል። 
ባለፉት ስድስት ወራትም ድጋፉ ተጠናክሮ ቀጥሏል። 
ለምሳሌ በቅርቡ ቢሮው ከሞያሌ፤ ከአዋሽና ከሐዋሳ 
ቅርንጫፎች ከጉምሩክ ኮሚሽን በተሰጠው ከ17 ሚሊዮን 
ብር በላይ የሚያወጣ  አልባሳት ለተለያዩ የኅብረተሰብ 
ክፍሎች አከፋፍሏል። ለአብነትም በቅርቡ ቢሮው 
ከጎዳና ካነሳቸው ውስጥ ለ5 ሺህ ዜጎችን የአልባሳት 
ድጋፍ ተደርጓል። በስድስት ወር ውስጥም ቢሮው 
በፕሮጀክቱ አማካኝነት 20 ሚሊዮን 315 ሺ 652 ብር 
የሚገመት በዓይነት ሀብት ሰብስቧል፡፡ ከዚህ ውስጥ 
የተወሰነው በስድስት ወራቱ ለማኅበራዊ ችግር ተጋላጭ 
የኅብረተሰብ ክፍል አሰራጭቷል፡፡ ቀሪውን ለ70 ሺህ 
የማኅበራዊ ችግር ተጋላጭ ወገኖች በተለይም የቀጥታ 
ድጋፍ ተጠቃሚዎች ለማሰራጨት ዝግጅት ላይ 
ይገኛል፡፡ 

አዲስ ዘመን፦ የዚህ ድጋፍ ተጠቃሚዎች 
አድራሻና ሁኔታ እንዲሁም የአጠቃቀም አግባብ 
እንዴት ይገልጻል ድጋፉ በቂ ነውስ ማለት ይቻላል?

አቶ ያሬድ፦ ተጠቃሚዎቹ የአካል ጉዳተኞች፤ 
በተለያየ ምክንያት ጎዳና ሕይወት የተዳረጉ፤ አቅመ 
ደካሞችና  እጅግ  ዝቅተኛ በሆነ የኑሮ ሁኔታ ውስጥ 
የሚገኙ የኅብረተሰብ ክፍሎች ናቸው፡፡ ሁሉም አዲስ 
አበባ ከተማ ውስጥ የሚኖሩ ሲሆኑ በየወረዳቸው 
አማካኝነት ልየታ ተደርጎ የተመለመሉ ናቸው 
ድጋፉን እንዲያገኙ የሚደረገው፡፡ ድጋፍ ጊዜያዊ ነው 
በድጋፍ ብዙ ነገራቸው ይስተካከላል የሚል እምነት 
የለኝም፡፡ በእኔ እምነት ዘላቂ ለውጥ ሊያመጣ የሚችል 
ድጋፍ መደረግ አለበት ብየ 
አስባለሁ፡፡ ለዚህም ሁሉም የየራሱን ኃላፊነት መወጣት 
አለበት ብዬ አምናለሁ፡፡

አዲስ ዘመን ፦በዝግጅት ክፍሉ ስም 
እናመሰግናለን፡፡

አቶ ያሬድ፦እኔም በቢሮዬ ስም አመሰግናለሁ፡፡ 
                                                                       

 

እንዲህም ይኖራል
ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል። ከመውረድ ውስጥም በትጋት መውጣት ይቻላል። አግኝቶ ማጣት እንዳለ ሁሉ አጥቶም ይገኛል። 

ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ። የህይወትን ፈተናዎችም ያውቃሉ። በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ። ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ። በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ። ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ። 

ማህበራዊ

መልካምሥራ አፈወርቅ

     የልጅነት አቀበቶች… 
የተወለዱት አዲስ አበባ፣ መሀል ሰንጋተራ 

ነው፡፡ እናታቸውን እንጂ ወላጅ አባታቸውን በአካል 
አያውቋቸውም፡፡ አባት  በሞት የተለዩት ገና ጨቅላ ሳሉ 
ነበር፡፡ እናት ከባላቸው ሞት በኋላ ልጃቸውን ለማሳደግ 
ጎንበስ ቀና ማለት ያዙ፡፡ የእናትነት ድርሻቸውን ሊወጡ 
ሌት ተቀን  ባተሉ፡፡ ትንሹ ይልማ ግን ለወላጆች ፍቅር 
አልታደሉም፡፡ ጥቂት የልጅነት ጊዜያትን  እንዳለፉ 
እናታቸውን ሞት ነጠቀባቸው ፡፡

 ከዚህ በኋላ የይልማ ዕጣ ፈንታ በሌሎች እጅ 
ሆነ፡፡ ለቁም ነገር ያልደረሱትን የሙት ልጅ ብዙዎች 
ሊንከባከቧቸው ሞከሩ፡፡ አጋጣሚው ከበርካቶች ቤት 
ያደርስ፣ ያመላልሳቸው ያዘ፡፡ ይልማ በዕድሜያቸው 
ከፍ ማለት ሲጀምሩ ራሳቸውን  ሊችሉ ሞከሩ፡፡ 
ይህ ሀሳብ በጉልበታቸው አሳድሮ ከሰዎች ቤት ሥራ 
አስጀመራቸው፡፡ ለሁሉም እየተላኩ፣ እየታዘዙ  ቀናትን  
ገፉ፡፡

 አሁን ‹‹እከሌ›› የሚሉት ዘመድ ከጎናቸው 
አይጠራም፡፡ ያላቸው ምርጫ በየሰዉ ቤት ተቀጥሮ 
የዕለት ጉርስን ማግኘት  ነው፡፡ ትንሹ ይልማ ለዚህ 
ትግል አልሰነፉም፡፡ ‹‹አቤት፣ ወዴት››  ብሎ  ማደርን  
አወቁበት፡፡ 

ከቀናት በአንዱ ትንሹ ይልማ ከአንዲት  ወይዘሮ  

ዓይን  ገባ፡፡ ወይዘሮዋ  ልጁን አሻግረው እያዩ  ብዙ ማሰብ 
ጀመሩ፡፡ እሳቸው በዚህ ዕድሜ ለመኖር ስለሚታገለው 
ታዳጊ ከልብ አዝነዋል፡፡ ይህ ልጅ ጠዋት ማታ ይሮጣል፣ 
ይታዘዛል፡፡  እንዲያም ሆኖ ኑሮ  በወጉ አልተመቸውም፡፡

ይህ ሐቅ  የወይዘሮዋን ልብ አሸንፎ ለመርታት ጊዜ 
አልፈጀም፡፡ ደጋግመው ስለእሱ እያሰቡ አማራጮችን  
ፈለጉ፡፡ ይልማን  ከነበሩበት አስወጥተው ከአንድ ታዋቂና 
መልካም ሰው ቤት አስገቧቸው፡፡ ሰውዬው በዘመኑ ብዙ 

ርስትና ቤተሰብ  ነበራቸው፡፡ ከእሳቸው  እንደደረሱ 
ነገሮች ለይልማ መልካም ሆኑ፡፡ የቄስ ትምህርት ቤት 
ገብተው ፊደል መቁጠር፣ ቀለም መለየት ቻሉ፡፡

ዳዊት ደግመው እንደጨረሱ በወቅቱ ‹‹ስብስቴ 
ነጋሲ››ይባል ከነበረው  ትምህርት ቤት ገብተው የቀለም 
ትምህርት ጀመሩ፡፡ ከፍ እስኪሉ በአሳዳጊያቸው ቤት 
የቆዩት ልጅ ውሎ አድሮ ዕድሜ ይፈትናቸው ያዘ፡፡ 

     ወቅቱ የንጉሡ ዘመን ነበርና ለውጥን የሚሹ፣ 
ከእሳቸው ከፍ ያሉ ወጣቶች ጥያቄ ያነሱ፣ አመጽ 
ይቀሰቅሱ ነበር፡፡ መኪና በመስበር፣ ድንጋይ በመወርወር 
ለሚታገሉት ወጣቶች ይልማ አጋርና ታዛዥ ሆኑ፡፡ 
ድንጋይ በመወርወር አብረው በመጮህ አጋር፣ ረዳት 
ሆኑ፡፡ ረብሻው ሲሰፋም፣ ችግሩ ሲብስ ከየትምህርት 
ቤቱ የሚለቀሙ ተማሪዎች ቁጥር ጨመረ፡፡ ይህኔ ስለ 
ይልማ የአሳዳጊያቸው ልብ በስጋት ተሞላ፡፡

  ቀጭን ትዕዛዝ …
አንድ ቀን ይልማ ሳያስቡት ከአሳዳጊያቸው ቀጭን 

ትዕዛዝ ደረሳቸው፡፡ ሁኔታቸውን ያልወደዱት ትልቅ ሰው 
በአስቸኳይ አዲስ አበባን ለቀው ወደ አርሲ እንዲሄዱ 
ወሰኑ፡፡ ይልማ ትዕዛዙን አልተቃወሙም፡፡ ሀሳባቸውን 
በእሺታ ተቀበሉ፡፡  በልጃቸው አድራሽነት አርሲ የገቡት 
ታዳጊ ሕይወትን በአዲስ መልክ ሊጀምሩ ተዘጋጁ ፡፡

ይልማ  አርሲ፣ ጢቾ እግራቸው በረገጠ  ግዜ  
ሕይወት እንደከተማው አልሆነላቸውም፡፡ በኑሮ 
ጊዜያትን ቢፈጁም የገጠሩን ውሎና አዳር በቀላሉ 
አለመዱም፡፡ ከብት መጠበቁ፣ በኩራዝ መጨናበሱ፣ 

በጭቃና በአፈር መራመዱ  ከበዳቸው፡፡ 
ጥቂትም ቢሆን ፊደል መቁጠራቸውን ሲያስቡት 

ደግሞ እልህና  ቁጭት ገባቸው፡፡ የቀድሞው አስተዳደግ 
በዓይናቸው ውል እያለ ተቸገሩ፡፡ ይልማ ያለ ምቾት ቀሪ 
ጊዜን መውሰድ አልፈለጉም፡፡ አካባቢውን  ጥለው ሊሄዱ  
ከራሳቸው  ጋር  መከሩ፡፡

አንድ ቀን ይልማ በድንገት ሰፈር ቀየውን ትተው 
ራቁ፡፡ በየደረሱበት በየዛፉ ስር እያደሩም ካሰቡት 
ደረሱ፡፡ ከተማ ደርሰው ድሬዳዋ  በተሻገሩ  ግዜ 
ስለኑሯቸው መታገል ነበረባቸው፡፡  ሕይወታቸው ግን  
ከትናንቱ  ፈቅ አላለም፡፡ መልሰው  ከአንድ  ታዋቂ  ገበሬ 
ዘንድ በሠራተኝነት  ተቀጠሩ  ፡፡ 

    ተጓዝ ያለው እግር … 
  ይልማ አሁንም  ኑሮ  አልደላቸውም፡፡ ርቆ  

መሄድን እያሰቡ  ውሰጣቸው ተነሳሳ ፡፡ አንድ ቀን ዳግም 
ጓዛቸውን  ሸክፈው ለመንገድ ተዘጋጁ፡፡  ከጊዜያት በኋላ 
አዲስ አበባ ሲገቡ ልባቸው ብዙ እያቀደ ነበር፡፡ አሁንም  
‹‹እከሌ›› የሚሉት  የቅርብ ዘመድ  ጎናቸው የለም፡፡ 
ከቀድሞ አሳዳጊያቸው ቤት ደፍረው አልሄዱም፡፡ በረንዳ 
እያደሩ ቀናትን ገፉ፡፡ እንዲያም ሆኖ ከትናንቱ በተሻለ 
ስለራሳቸው ብዙ ወጠኑ፡፡  

 አሁን የንጉሡ ዙፋን በወታደራዊው የደርግ አገዛዝ 
ተተክቷል፡፡ ለውጥ፣ አብዮት፣ መሬት ላራሹ፣ ይሏቸው 
እውነቶች  በየቦታው ይሰማሉ፡፡ ይልማ ስለራሳቸው 
ደጋግመው እያሰቡ ነው፡፡ አእምሯቸው ከብዙ እያደረሰ 

ሕይወትን በዜማ

ወደ ገጽ 17 ዞሯል

አቶ ይልማ ዘለቀ

- አቶ ያሬድ ክብረት 



ሕይወትን...
ይመልሳቸዋል፡፡ በየመንገዱ የሠራዊቱ የሙዚቃ ማርሽ 
ደምቆ ይሰማል፡፡ ይህ ድምጸት ለይልማ ጆሮ ልዩ ትርጉም 
አለው፡፡ ቆም ብለው ባደመጡት ቁጥር ውስጣቸው 
ይማረካል፣ ከልብ ደስ ይላቸዋል፡፡

አሁን በአንድ ጓደኛቸው ሰበብ ብስክሌት መንዳትን 
ለምደዋል። እሱን እያከራዩ ገቢ ማግኘት እንደሚቻል 
እየገባቸው ነው፡፡ አሁንም ስለትምህርት ማሰባቸውን 
አልተዉም፡፡ ጥቂት ቆይተው ካዛንቺስ  ‹‹ልቤ ፋና›› 
ትምህርት ቤት ገብተው ያቋረጡትን ትምህርት ከስድስተኛ 
ክፍል ቀጠሉ፡፡ ውሎ አድሮ የራሳቸው ብስክሌት 
ኖራቸው፡፡ እሱን እያከራዩ  አናጺነትን  ጀመሩ፡፡

ይልማ በአንድ ወቅት ሥራው፣ ትምህርቱና  
የብስክሌት ማከራየቱ ተጋጭቶባቸው እረፍት አልባ ሆነው 
ነበር፡፡ ከትምህርት መልስ ከዕንቅልፍ እየታገሉ በብስክሌት 
ሲጓዙ ዕንቅልፍ አድክሟቸው የከፋ የመኪና አደጋ  
ደርሶባቸዋል፡፡ አጋጣሚ  ሆኖ ያለ አንዳች ጉዳት በሕይወት  
ቢተርፉም ዛሬም ድረስ በትዝታ ያወጉታል፡፡

ሰውዬው በአናጺነቱ አልሰነፉም፡፡ 
ሙያውን አዳብረው ‹‹ኤካፍኮ›› ከተባለ ድርጅት 
ተቀጠሩ፡፡ በዚህ ቦታ ከብዙዎች ተገናኝተው  ስለማንበብ፣ 
ስለመወያያት ጥቅም ተረዱ፡፡ ይህ ተሞክሯቸው በአንድ 
አላቆያቸውም፡፡ የተሻለ ከሚሉት ስፍራ ገብተው ሥራውን 
ቀየሩ፡፡ ብሔራዊ መሐንዲስ፣ በርታ ኮንስትራክሽን፣ ቫርኔሮ 
ከተባሉ መሥሪያ ቤቶች ተዘዋውረው በኮንስትራክሽኑ 
የአናፂነት እጃቸውን አስመሰከሩ፡፡

  ራስን ፍለጋ… 
አሁን ይልማ የሁለተኛ ደረጃ ትምህርታቸውን 

ለመጨረሰ እየታገሉ ነው፡፡ በዚህ መሐል ውል የሚላቸው 
የሙዚቃ ፍቅር ከእሳቸው ጋር ውሎ ያድራል፡፡ በልጅነታቸው 
የሰሙት የሠራዊቱ  ሙዚቃ፣ በዚህ ተነሳስተው ውትድርናን 
የተመኙበት  ጊዜ፣  በጥምቀት  በዓል  የተጫወቱት አርሞኒካ 
ሁሉ ትዝታቸው  ነው፡፡

የአርሞኒካው ልምድና ፍቅር ይልማን ወደ ሙዚቃው 
ይመራቸው ይዟል፡፡ ካሉበት የአናፂነት ሙያ ጎን  ለጎን  
ክራር  እያነሱ  መደርደር  ልምዳቸው ሆኗል፡፡ የእሳቸው  
ክራር  ከተለመደው  ስድስት  ክር  በሁለት ጨምሮ ስምንት 
ሆኖ  ይቆጠራል፡፡ ይህን ያደረጉት ራሳቸው በፈጠሩት ዘዴና 
አዲስ መላ ነበር፡፡

ይልማና ክራራቸው እያደር በእጅጉ  

ተዋደዱ፡፡ ማንጎራጎር  በፈለጉ ግዜ  ክራሯ እንደልባቸው 
ትሆናለች፡፡  ከበሮ፣ መሰንቆና   ዋሽንቱን  ተክታ  ያሻቸው  
ታደርሳቸዋለች፡፡ ክራር ለይልማ ጎዶሎን  የምትሞላ፣ 
ሕይወትን የምታያሳይ፣ መስታወት  ነች፡፡ በፈለጓት ጊዜ 
ከእሷ እየተያዩ ያወጓታል፡፡

ይልማ በዘመነ ደርግ በአኢወማ ተሳትፎ የሙዚቃ 
ልምድ አዳብረዋል። የታዋቂ ዘፋኞችን ሙዚቃ በመጫወት፣ 
ዜማና ግጥም ይደርሱ ነበር፡፡ ይህ መንገድ ቆየት ብለው 
ለገቡበት የሙዚቃ ሕይወት አስተዋፅዖ አበርክቷል፡፡ ዛሬም 
ድረስ የካዛንቺሱን  ቀበሌ 23 መድረክና አካባቢውን ከልብ 
ያመሰግናሉ፡፡

    ትዳር - በአንድ ሳምንት …  
ይልማ ሕይወታቸውን በወጉ መምራት ሲይዙ 

ቤት አግኝተው ኑሮን ጀመሩ፡፡ የቀበሌው ቤት ክፍያ 
አልከብዳቸውም፡፡ ቤት የሚሰረስሩ፣ በር የሚሰብሩ ሌቦች 
ግን ስጋት ሆኑባቸው፡፡ ለዚህ መፍትሔው ምግብ እያበሰለች 
ቤት የምትጠብቅ ሠራተኛ  መፈለግ ነበር፡፡ በአንድ ወቅት 
ታዲያ አንዲት ሴት ቤታቸውን እየጠበቀች ምግብ ለማብሰል 
ተስማማች፡፡ ይህች ሴት የተገኘችው በቅርብ ባልንጀራቸው 
ፍለጋ ነበር፡፡

 በደሞዝ ተቀጥራ ጥቂት ቀናትን እንዳለፈች ውል 
ይሉት ጉዳይ ተረስቶ ስምምነቱ  ታጠፈ፣ ሁለቱ  በአንድ  
አድረው አንሶላ  ተጋፈፉ፡፡ ፍቅር  ጸና፣ መዋደድ መጣ፡፡  
ሥራ  በጀመረች  ልክ  በሳምንቱ  በቤታቸው  ወዳጅ  ዘመድ 
ተጠርቶ፣ ግብዣ ሆነ፡፡ ውሉ ታስሮም  ጋብቻቸው  ድል  
ባለ  ሠርግ   ተፈጸመ፡፡

ይልማ ሳያስቡት የገቡበት ትዳር ጎጇቸውን 
አሞቀው፡፡ የመኖር ወግ ደርሷቸው ‹‹ቤቴ፣ ባለቤቴ›› ማለት 
ያዙ፡፡ ሚስት  አስቀድሞ አንድ ልጅ ነበራትና በይልማ 
ይሁንታ ከቤት እንዲመጣ ሆነ፡፡ እንደ ልጃቸው ተንከባክበው 
አሳደጉት፡፡ ልጁ ስማቸውን ወርሶ በእሳቸው ተጠራ፡፡ 
እንዲህ በሆነ ጥቂት ጊዜያት በኋላ ለእሳቸው የመጀመሪያውን 
ወንድ ልጅ ታቀፉ፡፡ ቤታቸውን ደስታና ፍስሐ ሞላው፡፡  

ይልማ የአናፂነት ሙያቸውን ቀጠሉ፡፡ አሁን 
አብሯቸው የኖረው የሙዚቃ ፍቅር ከክራራቸው ተዛምዶ 
ዜመኛ  አድርጓቸዋል፡፡ ባገኙት አጋጣሚ ሁሉ ባለ ስምንት 
ክሯን ክራር አንስተው የውስጣቸውን ያወጣሉ፡፡ ሁሌም  
በርካታ ዓይኖችና ጆሮዎች ያተኩሩባቸዋል፡፡  ክራራቸውን 
በያዙ ጊዜ በአምስት የተለያዩ የአገር ውስጥ ቋንቋዎች በጎ 
መልዕክቶችን  ለማስተላለፍ  ይጥራሉ፡፡ የመልዕክታቸው 

አብዛኛው ዓላማ በትውልዱ  ላይ  ያተኮረ ነው ፡፡
 ይህ ትውልድ ባሕሉን እንዲጠብቅ፣ ነባር ወጉን 

እንዳይለቅ፣ ጨዋነቱን እንዲያከብር ብለው ባሰቡ ግዜ 
ክራራቸውን ይጠቀማሉ፡፡ የሙዚቃን ፍቅር፣ የሙያውን  
ክብር  በዜማቸው ያሰማሉ፡፡

አንዳንዴ ከክራራቸው ጋር ያላቸው  ቁርኝት  የቤተሰብን  
ጊዜ  ይሻማል፡፡ ይህ አይነቱ አጋጣሚም ከሚስታቸው 
እያጋጨ ያነታርካቸዋል፡፡ ይህኔ ይልማ ‹‹ፀባይ፣ ጥርስና 
ጸጉር የለኝም›› እያሉ በራሳቸው ይቀልዳሉ፡፡ ሁኔታቸውን 
በማሳቅ  አሳልፈውም  ክፉ ነገሮችን ያመልጣሉ፡፡

‹‹ጉልቤው ይልማ›› 
አንዳንዴ ደግሞ ይልማ ጉዳያቸውን በጉልበት 

ለመፍታት ይሞክራሉ፡፡ ይህ ኃይለኝነታቸው ታዲያ በሌሎች  
ዘንድ  ‹‹ጉልቤ›› የሚል ስያሜ አሰጥቷቸዋል፡፡ ብዙ ግዜ 
እንዲህ  አይነቱ  ባሕሪያቸው  የሚገለጸው  ሰዎች  ሲበደሉና 
ሲጠቁ ባዩ ግዜ ነው፡፡ ይልማ  መቼም  ቢሆን  ኅዘንና ዕንባን  
ማየት አይሹም፡፡ መፍትሔ  በመሰላቸው  ግዜ  ከግልግል  
ድብድብ  ምርጫቸው ይሆናል፡፡

ይልማና የሙዚቃ ፍቅር በክራር ብቻ 
አልተገደበም፡፡ ፍላጎታቸውን ለማሳየት ከመጀመሪያዎቹ 
እስከ ቅርብ ጊዜያቱ የሙዚቃ አይዶል ውድድሮችን 
የመሳተፍ ዕድል አግኝተዋል፡፡ እንዳሰቡት ሆኖ አሸናፊነት 
ከእሳቸው ባይሆንም ችሎታቸውን  አሳይተዋል፡፡

ይልማ ዓመታትን ከክራር ጋር ሲወዳጁ የአናፂነት 
ሙያቸውን አልተዉም፡፡ ዛሬም በዕድሜያቸው 
ማምሻ የተገኘውን እየሠሩ ያድራሉ። በዚህ ሙያቸው 
ብዙ አይተዋል፣ ችግርን አልፈው ከዕንቅፋቶች 
ተጋፍጠዋል፡፡ ከአስር ዓመታት በፊት በሥራ ላይ ሳሉ 
የደረሰባቸው የኤሌክትሪክ አደጋ መላ ሰውነታቸውን  
ጨምሮ ጭንቅላታቸው ላይ ጉዳት አስከትሏል፡፡ ይህ ሕመም  
ዛሬ ቁስሉ ባለመሻሩ ከሐኪም ቤት  ደጃፍ እያመላለሳቸው 
ነው፡፡

   ክራር እንደ እንጀራ …
ዛሬ ይልማ ዕድሜያቸው ገፍቷል፡፡ ለመሥራት ፍላጎት 

ባያጡም እንደቀድሞው እንደ ትናንቱ ሮጥ ብለው፣ 
በአናፂነት ሙያቸው ሥራ አይገኙም፡፡ ክራራቸው 
ግን አሁንም ፍቅራቸው ናት፡፡ ባሻቸው ግዜ አንስተው 
የውስጣቸውን  ያዜሙባታል፡፡  ከባለ ስምንት ክሯ  ክራር 
ጋር  ጎዳና  መሐል  በተገኙ  ግዜ  ተመልካቻቸው ብዙ ነው፡፡

ይልማ ተመልካች በርከት ብሎ በሚገኝበት አራት 

ኪሎ፣ ጎላጎል፣ ካዛንቺስ፣ መናኸሪያ ሆቴል አካባቢ የመገኛ 
ቦታቸው ነው፡፡  እሳቸው  እነዚህን  ቦታዎች  ‹‹ስቱዲዮ›› ሲሉ 
ይጠሯቸዋል፡፡ ክራራቸውን  አንስተው  ባዜሙ፣ ባንጎራጎሩ  
ጊዜ ቆም  የሚሉ መንገደኞች እያደነቁ ይሸልሟቸዋል፡፡ 
በርካቶቹም  በሥራቸው ተደስተው ያበረታቷቸዋል፡፡

ይህ አይነቱ አጋጣሚ በአዛውንቱ ይልማ ውስጥ ታላቅ 
ኃላፊነትን አድርቷል፡፡ እሳቸው ሙዚቃቸው ይጣፍጥ፣ 
አይጣፍጥ፣ ለውበቱ አይጨነቁም፡፡ ካላቸው አጉድለው፣ 
ከለመዱት ሸራርፈው መታየትን ግን አይሹም፡፡ የጎዳናው 
አንጎራጎሪ  በተገኙበት ስፍራ  ሁሉ ተመልካቾችን ለማስደሰት 
ይጥራሉ፡፡ ለዚህ ደግሞ  ድምፀ መልካሟ ክራራቸው 
ባለውለታቸው  ናት፡፡

 ይልማ የክራራቸውን ክሮች ከስድስት ወደ ስምንት 
ባሳደጉ ጊዜ ዕዝራ አባተና ሙላቱ አስታጥቄን የመሳሰሉ 
ታዋቂ የመዚቃ ሰዎችን አማክረዋል፡፡ እነሱ የቁጥሩ 
መጨመር በድምፀቱ ላይ የሚሳየው የከፋ ለውጥ አለመኖሩን 
በበጎነት አይተው አረጋግጠውላቸዋል።

ዛሬ ይልማ በከተማዋ የተለያዩ ቦታዎች አረፍ እያሉ 
ከክራራቸው ጋር ማዜምን ቀጥለዋል፡፡ ክራራቸው፣ ቋሚ 
መተዳደሪያቸው ሆናለች፡፡ በአድናቆት የሚሰጣቸውን 
ሽልማት ይቀበሉባታል፡፡ ሁሌም  በአንደበታቸው ዜማ  በጎ  
ምክር እየዘሩ ለትውልዱ ያደርሳሉ፡፡

አሁንም ያልደከሙ ጣቶቻቸው፣ ከክራራቸው 
ተዋደው ብዙዎችን  እየተጣሩ፣ እየማረኩ 
ነው፡፡ ሕይወትን፣  ኑሮን፣  ፍቅርን  የሚሰብከው የጎዳና 
ላይ  ሙዚቃ  ፈተናዎች  ቢኖሩትም  ይልማ  ጠንክረው 
በመጋፈጥ ማሸነፍ  እንደሚቻል  ያምናሉ፡፡

በእርግጥ እንዲህ  አይነቱ  ልምድ  በሌሎች አገራት 
ክብርና ዕውቅና  እንዳለው ጠንቅቀው ያውቃሉ፡፡ ይህ 
አይነቱ  እውነት በሀገራቸው ዕውን ሆኖ ፈጣን ለውጥ 
እንዲያመጣ አይጠብቁም፡፡ ይሁን እንጂ የውጭውን ዓለም 
ማድነቅ  ብቻ ሳይሆን የራስን አክብሮ በመሥራት ማሸነፍ 
እንደሚቻል ግን ፈጽሞ  አይጠራጠሩም፡፡

የጎዳናው  አንጎራጎሪ መልዕክት …
ይልማ እንደ ማሊ ያሉ ሀገራት ማሲንቆን  አዘምነው  

በማራቀቅ ዓለም የሚያደንቀውን ድምፀት መፍጠራቸውን 
ያደንቃሉ፡፡ በእኛም ሀገር ባሕላዊ የሙዚቃ መሣሪያዎችን 
በማራቀቅ ጆሮ ገብ ሙዚቃን መፍጠር ይቻላል የሚል 
ዕምነት አላቸው፡፡

ይህን ሙከራ አብራቸው በምትዞረው ክራራቸው 
ተግብረው ለመላው ዓለም የሀገራቸውን የሙዚቃ ቀለምና 
አቅም ማሳየት ሕልማቸው ነው፡፡ የጎዳናው አንጎራጓሪ  
አንጋፋው ይልማ ዘለቀ፡፡

ከኢፌዴሪ ግብርና  ሚኒስቴር ጋር በመተባበር
በየአስራ አምስት ቀኑ የሚታተም   

ተዋበ ጫኔ 

ኢትዮጵያ ከሰሜን እስከ ደቡብ፣ ከምስራቅ እስከ 
ምዕራብ ባሉት ሁሉም ክፍሎቿ ተፈጥሮ ያላትን 
ገፀ-በረከቶች አጎናፅፋታለች፡፡ የቀደምት የሥልጣኔ 
ምንጭ አሻራ ያረፈባት ድንቂቱ ምድር ለግብርናው 
ዘርፍ ተስማሚ የአየር ንብረትና መልክዓ-ምድራዊ 
አቀማመጥንም ተላብሳለች፡፡ ይሄም ሁሉንም ዓይነት 
አዝርዕቶች የምታበቅልና ለእንስሳት ዘርፍ ልማቱም 
ምቹ ምድር እንድትሆን አድርጓታል፡፡

አሁን ላይ ይሄን ሀብት፤ ያላትን ፀጋና እምቅ አቅም 
በአግባቡ ለመጠቀም እንዲቻል ዘርፉን የማልማትና 
የማዘመን ሥራዎች እየተከናወኑ ይገኛሉ፡፡ በሁሉም 
የሀገሪቱ ክፍሎች ያለውን የእንስሳት ሀብት አቅም 
በመጠቀም ሀገሪቱን ለማሳደግና የዜጎችን ተጠቃሚነት 
ለማረጋገጥ እየተሠራ ይገኛል፡፡ 

ሥራዎቹ እየተሠሩባቸው ካሉ አካባቢዎች አንዱ 
የደቡብ ኢትዮጵያ ክልል ነው፡፡ ክልሉ ዘርፈ ብዙ 
የተፈጥሮ ፀጋና ተስማሚ አግሮ ኢኮሎጂ (የግብርና 
ሥነ-ምሕዳር) ካላቸው የአገሪቱ ክፍሎች አንዱ 
ነው፡፡ በእርሻው ዘርፍ የቡና ልማት፣ አትክልትና 
ፍራፍሬ እንዲሁም ቅመማ ቅመም ለማልማት ሰፊ 
አቅም አለው፡፡ በእንስሳት ዘርፉም እንደዛው፡ 

በክልሉ የእንስሳት ዘርፍ ልማትን ለማሳደግ 
እየተተገበሩ ካሉ ሥራዎች መካከል የሌማት ትሩፋት 
መርሐ ግብር አንዱ ነው፡፡ የሌማት ትሩፋት የእንስሳት 
ዘርፉን ምርትና ምርታማነት በማሳደግ የሥርዓተ 
ምግብ ሽግግርና የሥራ እድልን ይፈጥራል፡፡ የወጪ 
ንግድን ለማስፋፋት እንዲቻልም ከመደበኛው 
የእንስሳት ልማት ጎን ለጎን በተመረጡ የወተት፣ 
እንቁላልና ዶሮ፣ ንብና ዓሣ ምርታማነትን ለማሳደግ 
እየተተገበረ ይገኛል፡፡ 

በክልሉ የእንስሳት ሀብት ምርታማነትን ለማሻሻል 
የሌማት ትሩፋት መርሐ ግብር ከ2015 እስከ 2018 
በጀት ዓመት የሚዘልቀውን ሀገራዊ መርሐ ግብር 
መነሻ በማድረግ እየተሠራ ይገኛል፡፡ የሌማት ትሩፋት 
የዘርፉን ምርታማነት በመጨመር የምግብና ሥርዓተ 
ምግብ ዋስትናን ማረጋገጥ፣ የወጪ ንግድ ገቢ ማሳደግ፣ 
ከውጭ የሚገባ ምርትን መተካትና ሰፊ የሥራ ዕድል 
ለመፍጠር ስለሚያስችል በልዩ ትኩረት እየተሠራበት 
ይገኛል፡፡ 

በክልሉ የእንስሳት ዘርፉን ከማዘመን አንፃር 
የሌማት ትሩፋት ትርጉም ያለው ውጤት እያመጣ 
ይገኛል፡፡ ሥጋን ጨምሮ የወተት ላም ዝርያ ማሻሻል፣ 
የአንድ ቀን ጫጩት ስርጭት፣ ዘመናዊ የንብ ቀፎዎችን 
ማሰራጨትና የዓሣ ሃብት ልማቱን ማስፋፋት ላይ 
ተጨባጭ ለውጥ መጥቷል፡፡ የሌማት ትሩፋት 
ፕሮግራም የእንስሳት ልማት መንደሮችን በመፍጠር 
ትብብርን፣ መቀራረብንና ተነሳሽነትን እየፈጠረ ሲሆን 
የእውቀትና ልምድ ልውውጥ እንዲሁም የመረጃ ፍሰትን 
በማጠናከር ወጪ ቆጣቢ ቴክኒካዊ ድጋፍ አቅርቦትን 
ያሳልጣል፡፡ 

በተጨማሪም አርቢዎች በመንደር መደራጀታቸው 
የዝርያ ማሻሻያ፣ የመኖ ልማትና አመጋገብ፣ ክትባትና 
ሌሎች የጤና አገልግሎቶች እንዲሳለጡ፣ የቴክኖሎጂ 
ሽግግርንና ግብዓት አቅርቦት እንዲቀላጠፍና ምርት 

ግብይት ትስስርን አቀናጅቶ ለማከናውን ረድቷል፡፡ 
በደቡብ ኢትዮጵያ ክልል በወተት፣ በሥጋ፣ 

በዶሮና እንቁላል፣ በማር እና በዓሣ ሀብት ልማት 
በ2016 በጀት ዓመት 2ሺህ 348 የእንስሳት መንደሮች 
ለማደራጀት እየተሠራ ይገኛል፡፡ እስካሁን 1ሺህ117 
መንደሮች ተደራጅተው የልማቱ ሥራ ተደራሽ መሆን 
ችለዋል፡፡ ይህም በአራት ዓመት ውስጥ በክልሉ 12ሺህ 
634 መንደሮች ለማድረስ የተያዘውን ዕቅድ ለማሳካት 
የሚያስችል የእንስሳት ልማት ሥራ ነው፡፡

የተያዘውን ግብ ለማሳካት ከክልል እስከ ልማት 
ጣቢያ ያለውን ትስስር በማጠናከር እየተሠራም 
ነው፡፡ ሥራው በሌማት ትሩፋት መርሐ ግብር ላይ 
በማኅበረሰቡ ዘንድ ግንዛቤ በአግባቡ እንዲሰርፅ 
የሚደረገውንም አካትቷል፡፡ 

በደቡብ ኢትዮጵያ ክልል የሌማት ትሩፋት 
ውጤታማ ከሆነባቸው ዞኖች መካከል የጋሞና የጌዲዮ 
ዞኖች ይጠቀሳሉ፡፡ በእነዚህ ዞኖች ለዘርፉ ምርታማነት 
ካላቸው አቅምና የማልማት ቁርጠኝነት በመነሳት 
የሌማት ትሩፋት መርሐ ግብር በእንቁላልና ዶሮ፣ ማር 
ምርት እንዲሁም በወተትና ዓሣ ምርት ትልቅ ለውጥ 
ማምጣት ተችሏል፡፡  

በዞኖቹ ከዚህ በፊት በእንስሳት ዘርፍ የሚሠሩ 
ሰፊ ሥራዎች ያሉ ቢሆንም ከዚህ ቀደም ይሠራበት 
ከነበረው በተለየ መልኩ በሌማት ትሩፋት መርሐ ግብር 

የእንስሳት መንደሮችን የመፍጠር 
ሥራ እየተሠራበት ነው፡፡ እነዚህ 
የእንስሳት መንደሮች የባለሙያ ድጋፍ፣ 
የቴክኖሎጂ ስርፀት፣ የዝርያ ማሻሻያ 
ሥራ፣ የመኖ ልማት ሥራና አመጋገብ 
እንዲሁም የእንስሳት ጤና አጠባበቅ 
ሥራ በወቅቱና ባስፈላጊው ቦታ 
ይሰጥባቸዋል፡፡   

በወተት እርባታ በአገር በቀል 
ላሞች የተጀመሩ ሥራዎች በተሻሻሉ የወተት ላም 
ዝርያዎች በመተካት ልማቱ ወደ ዘመናዊ የምርት ሂደት 
እየተቀየረ ይገኛል፡፡ ከዚህ በፊት በወተት እርባታ 
ሥራ የተሰማሩ አርቢዎች ተበታትነው ይሠሩ ስለነበር 
አሠራሩን ውስብስብ አድርጎባቸው ቆይቷል፡፡ አሁን 
ግን ልማቱ በመንደር በመታቀፋ የተሻሻሉ ዝርያዎችን 
ለማግኘትና በቂ ሥልጠና ለመውሰድ አስችሏቸዋል፡፡

የሌማት ትሩፋት ከማምረት ባሻገር የተመረተውን 
ምርት ከኢንዱስትሪ ጋር በማገናኘት እሴት መጨመርና 
ምግብነቱ ሳይበላሽ እንዲቆይ ጭምር ያስችላል፡፡
በመሆኑም የወተት ልማቱን ለማሳደግ ከዝርያ ማሻሻል 
ባለፈ የወተት ምርትን በአግሮ ፕሮሰሲንግ ለመደገፍ 
እየተሠራም ነው፡፡ ከወተት በተጨማሪ በእንቁላልና 
ዶሮ፣ ዓሣና የማር ምርት ላይ ተመሳሳይ ሥራዎች 
እየተሠሩ ይገኛሉ፡፡

ግብርናው በተግባር ሰፊ የሥራ ዕድል እየፈጠረና 
ኑሮን እየለወጠ ነው ማለት ይቻላል፡፡ በሌማት 
ትሩፋት በክልሉ የታዩ ምርጥ ተሞክሮዎችና ልምዶችን 
በማስፋት አቅሞችንና ፀጋዎችን በመጠቀም መሥራት 
ይገባል፡፡

የሌማት ትሩፋት ልማቱ የሥራ ዕድል የመፍጠር፣ 
የገቢ ምርትን የመተካት፣ የወጪ ንግድን የማሳደግና 
የሥነ ምግብ ዋስትናን ለማሳካት መንገዱን ጀምሯል፡፡

ሰፊ አቅምና ዓይነተ ብዙ የእንስሳት ሀብት በሌማት ትሩፋት

ነፃ ሃሳብ
   አዲስ ዘመን    ቅዳሜ  የካቲት  2  ቀን 2016 ዓ.ም

ፖለቲካ እና ልዩ ልዩ 

ታሪኩ ዘለቀ

ኢትዮጵያ ለፓን አፍሪካኒዝም እንቅስቃሴ መሠረት 
የጣለችው ከዓድዋ ጦርነት ጀምሮ ነው:: የጦርነቱ 
ውጤት ጥቁር ሕዝብ በጎራዴ ተዋግቶ ነፃነትን፣ ክብርን 
ማስመለስ፣ የራስ የሆነውን ሀብትንና መኖሪያ ሀገርን 
ማስከበር ይቻላል የሚለው መንፈስ እንዲሠራጭ 
አድርጓል:: ቢጫውም፣ ነጩም፣ ጥቁሩም የሰው ልጅ 
እኩል ነው የሚለውን አስተሳሰብ አምጥቷል:: የአፍሪካ 
ወንድሞቻችንና እህቶቻችን ይሄ ነገር ይቻላል ማለት ነው 
ብለው እንዲነቁ አድርጓቸዋል:: 

የዓድዋ ጦርነት ድል፤ ቀደም ባለው ጊዜ  በምዕራብ 
አውሮፓ፣ በአሜሪካ፣ በካረቢያን  የሚገኙ ጥቁር ሕዝቦች 
በተናጠል ያደርጉት የነበረው የነፃነት ንቅናቄ፤ ከፍ ወዳለ 
የነፃነት እሳቤ  (የፓን አፍሪካኒዝም አድጎ   ወደ  ተቋማዊ) 
ወደ አፍሪካ አንድነት ድርጅት ሊያድግ የቻለበትን  
መልካም አጋጣሚ መፍጠር ችለዋል::  

ሀገራችን  ለፓን አፍሪካኒዝም አስተሳሰብ ትልቅ 
አቅም የሆነውን የዓድዋን ድል በብዙ መስዋዕትነት  
እውን ከማድረግ   ባለፈ፤ በአፍሪካ አንድነት ድርጅት 
ምስረታ ላይም የማይተካ ሚና እንደተጫወተች የታሪክ 
መዛግብት በደማቅ ቀለማት ያሰፈሩት እውነታ ነው።

በወቅቱ ኅብረቱን ለመመስረት በተሰባሰቡ 32 ነፃ 
ሀገራት መካከል የነበሩ የአተያይ ልዩነቶች  የሚጠቡበትና 
ወደ መስማማት የሚመጣባቸውን መንገዶች በጥበብ 
በማጥበብ የዛሬው የአፍሪካ ኅብረት (የቀድሞውን 
አፍሪካ አንድነት ድርጅት) እንዲመሠረት ረጅም ርቀት 
ተጉዛለች።  

ከዚህም ባለፈ፤ በቅኝ ግዛት ውስጥ  ለነበሩ  
አፍሪካውያን ወንድሞቻችን ፤  ነፃነታቸውን እንዲያገኙ 
ወታደራዊ ሥልጠናዎችን እና የሎጂስቲክ ድጋፎችን 
ከማቅረብ  ጀምሮ  በዓለም አቀፍ መድረኮች ጠንካራ 
ዲፕሎማሲያዊ ድጋፎችን አድርጋለች። በዚህም የብዙ 
አፍሪካውያን ወንድሞቻችን ባለውለታ ነች። 

 አፍሪካ አንድነት ድርጅትን በመመስረት ሂደት 
ውስጥ በወቅቱ የኢትዮጵያ  ንጉሠ ነገሥት የነበሩት፣ 
ቀዳማዊ አፄ ኃይለሥላሴ፣ የሀገራቱን መሪዎች እዚሁ 
አዲስ አበባ መሰባሰብን እንደመልካም አጋጣሚ 
በመጠቀም  ‹‹የአፍሪካን አንድነት የሚመሠረትበትን 
ቻርተር ሳናጸድቅ ልንበተን  አይገባም:: አንድ የአፍሪካ 
ድርጅት እንዲቋቋም ሳናደርግ ልንለያይ   አይገባም:: 
ይህን ሳናደርግ ብንቀር ኃላፊነት ለሰጡን ፣ እምነታቸውን 
ለጣሉብን ሕዝቦቻችን ያለብንን  አደራ  እንዳልፈፀምን 
የሚያስቆጥር ይሆናል›› በሚል በወቅቱ ያደረጉት ንግግር 
የፈጠረው  ጫና  ለኅብረቱ መመስረት  ታሪካዊ  ተደርጎ 
የሚወሰድ ነው::

በቀደመው  ዘመን /በነፃነት ትግሉ ወቅት አፍሪካውያን 
ማንነታቸው ተከብሮ በዓለም አደባባይ ቀና ብለው 
መራመድ እንዲችሉ በጋራ ተንቀሳቅሰዋል:: በዚህም 
በኅብረት መንቀሳቀስ ምን ያህል አቅም እንደሚሆን 
በተጨባጭ ማየት ችለዋል።   በሂደትም  የጋለውን 
የአንድነት መንፈስ በማስቀጠል በኩል የኢትዮጵያ ስም  
በትልቁ ተፅፎ ይገኛል:: 

ለዚህ ነው ዛሬም  ኢትዮጵያ በአህጉሪቱ ሆነ  
በኅብረቱ ውስጥ  ከፍ ያለ  ስምና ቦታ ያላት:: ለዚህም ነው 
በአፍሪካ   ነባራዊ እና ታሪካዊ ሂደቶች ውስጥ ኢትዮጵያ 
ያበረከተችው አስተዋፅኦ ተጨምሮ ፣ የሰላም ማዕከል 
መሆኗ፣ ከተለያዩ ኃያላን ሀገራት ጋር ያላት ግንኙነትና 
ተሰሚነት፣ በዓለም አቀፍ ደረጃ የነበራት ቦታ ታሳቢ 
ተደርጎ  የኅብረቱ መቀመጫ እንድትሆን የተመረጠችው:: 

የአፍሪካ ኅብረት ዛሬ ላይ 55 ሀገራትን በአባልነት 
አቅፎ፤ መቀመጫውንም እዚሁ መዲናችን አድርጎ 
አመታትን   አስቆጥሯል:: በጉዞው ታዲያ አንድ የሆነች 
አፍሪካን እውን ለማድረግ ብዙ ጥረቶችን አድርጓል:: 
በዚህ ውስጥ ከሕዝብ ለሕዝብ ግንኙነቱ እስከ ንግዱ 
ዓለም የዘለቁ የጋራ ትብብሮች በሀገራቱ መካከል 
እንዲፈጠሩ ሲያደርግ ቆይቷል:: ይህ አንጋፋ ድርጅት ዛሬ 

ስድስት አስርት አመታትን አስቆጥሯል::
በቅርቡም የአፍሪካ ኅብረት የመሪዎች ጉባኤ 

በመዲናችን አዲስ አበባ ይካሄዳል:: ጉባኤው በአመት 
ሁለት ጊዜ የሚካሄድ ነው:: አንደኛው ከአዲስ አበባ 
ውጪ የሚካሄድ ሲሆን ሁለተኛው በጥር ወር ኢትዮጵያ 
ውስጥ የሚካሄድ ነው:: ከጥር ውጪ የሚካሄደውን ጉባኤ 
አንዳንድ ጊዜ ሀገራት ማስተናገድ ሲያቅታቸው ኢትዮጵያ 
ያንንም ጭምር ተቀብላ በአመት ሁለት ጊዜ ጉባኤውን 
ታስተናግዳለች::

የአፍሪካ አንድነት ድርጅት ግቦቹንና ዓላማዎቹን 
አሳክቶ የአፍሪካ ሀገራት ከቅኝ ግዛት ነፃ የመሆን 
ህልማቸውንም እውን አድርጎ ዱላውን ለአፍሪካ ኅብረት 
አቀብሏል:: የዱላ ቅብብሉ ተረኛ የአፍሪካ ኅብረት ታዲያ 
በሚፈለገው ፍጥነትና በሚፈለገው ጊዜ 
ዓላማዎቹን ከግቡ ለማድረስ ሩጫውን 
ቀጥሏል፤ ምንም እንኳ በርከት ያሉ 
መሰናክሎች ቢኖሩበትም::

እርግጥ ነው ኅብረቱ ባለፉት 
አመታት በርከት ያሉ ሥራዎችን 
ለመከወን ከፍተኛ ጥረት አድርጓል:: 
የሠራቸውም፣ ያልተሳኩም፣ 
በሚቀጥሉት አመታት ሊሳኩ የሚችሉ 
ትልሞች ይዞ ወደፊት እየሄደ ነው:: 
አፍሪካ ዛሬ ብዙ ፈተናዎች አሉባት:: 
እነዚህን ፈተናዎች ለመሻገር ደግሞ 
በአህጉሪቱ ልጆች የተመሠረቱ ተቋማት 
ከፍተኛ ሚና ይጫወታሉ:: 

አፍሪካ ኅብረትም እኤአ 2063 
ለማሳካት ያሰባቸውን ግቦች መወያያ 
አጀንዳ እያደረገ ቀጥሏል:: ኅብረቱ 
በየአመቱ በሚያደርገው የመሪዎች 
ጉባኤ ላይም የአፍሪካውያንን ኑሮ 
ለማሻሻል፣ የጤና ዘርፉን ለማሳደግ፣ 
ሰላምና ፀጥታን ለማስፈን፣ ኢኮኖሚን 
ለማሻሻልና በትምህርቱ ዘርፍ የተሻለ 
ውጤት ለማስመዝገብ አጀንዳዎችን 
ቀርፆ እየተንቀሳቀሰ ነው::

ብዙዎቹ በጉባኤ የሚነሱ 
አጀንዳዎች ውጤታማነታቸው 
ለጥያቄ የሚቀርብ ስለመሆኑ፤ 
አስተያየት የሚሰጡ ባለሙያዎች 
በርካቶች ናቸው:: በኅብረቱ 
የሚቀርብ አጀንዳ ከአጀንዳነት አልፎ 
ሲተገበር አለመታየቱ የብዙ ነገሮች 
ድምር ውጤት ነው ።ይህም ሆኖ 
ግን አፍሪካውያኑ የተወያዩባቸውን 
ጉዳዮችና አጀንዳዎች ባፀደቋቸው 
የድርጊት መርሐ ግብሮች ላይ 
ጠንካራ አቋምና አፈፃፀም ማሳየት 
እንደሚኖርባቸው ይጠበቃል::  

ከዚህም  ቀዳሚው ጉዳይ 
አህጉሪቱ በኢኮኖሚ ራሷን ማጠናከር 
የምትችልባቸውን መንገዶች ማበጀት 
ነው:: ኅብረቱ ከዚህ ቀደም አጀንዳ 
አድርጎ ካነሳቸው ጉዳዮች አንዱ  የጋራ 
የንግድ ቀጣናዎችን   ማጠናከር ነው:: 
ሌላው  የአህጉሪቱ ሰላምና ፀጥታ ነው:: በአፍሪካ በተለያዩ 
አካባቢዎች ያሉ ግጭቶች፣ ጦርነቶችና የመፈንቅለ 
መንግሥት ተግባራት አህጉሪቱን ዛሬም አንድ ወደፊት 
ሁለት ወደኋላ እንድትራመድ አድርጓታል::   

አፍሪካ በኑሮ፣ በኢኮኖሚ፣ በሰላምና ፀጥታ ጉዳዮች 
ዛሬም ትፈተናለች:: እነዚህን ጉዳዮች በአጀንዳ ይዞ ከግቡ 
የማድረሻው ጊዜ እኤአ 2063 እየተቃረበ ነው:: እስካሁን 
ኅብረቱ ከሄደበት ርቀት ሁለትና ሦስት እጥፍ በፈጠነ 
መንገድ አጀንዳዎቹን ለማሳካት መራመድ አለበት:: 
አፈፃፀሞችን መገምገምና ማስተካከል ይጠበቅበታል:: 

በዚህኛው አመት የአፍሪካ ኅብረት የመሪዎች ጉባኤ 
ትምህርትን አጀንዳ ያደረገ ነው:: በቅርቡ በአዲስ አበባ 

የሀገራችን አብሮ የመልማት እሳቤ ለአፍሪካውያን 
ቀጣይ የኅብረት ጉዞ ወሳኝ ነው!

የሚካሄደው ጉባኤ ከዚህ በፊት በተነሱ አጀንዳዎችና 
ከዚህ በኋላም አህጉሪቱ ማሳካት የምትችላቸውን ግቦች 
እውን ለማድረግ ከፍ ያለ ጥረት ማድረግን ይጠይቃል:: 
ኅብረቱ አሁን ባለው ተጨባጭ ግምገማ  ከዚህ በፊት 
ከሄደው ይልቅ ከዚህ በኋላ የሚጓዘው ሩቅ እንደሚሆን 
ይታመናል:: 

ለኅብረቱ ጉዞ ስኬት አሁንም የኢትዮጵያ አስተዋፅኦና 
አበርክቶ ላቅ ያለ ነው:: በአህጉሪቱም ሆነ በቀጣናዋ 
ሰላም፣ እድገት፣ ..ወዘተ   ትልቅ ሸክም አለባት:: ኢትዮጵያ 
አሁን ላይ  የጀመረችው ሰጥቶ የመቀበል መርህን 
መሠረት ያደረገ፣ የጋራ ተጠቃሚነትን ያስቀደመ አካሄዷ 
አህጉሪቱ ከኢኮኖሚ መተሳሰር ወደ ኢኮኖሚ ውሕደት 

ለመድረስ የሚያስችላትን አቅጣጫ 
እንድትከተል ጥቁምታ ይሰጣል:: 

ኢትዮጵያ በኢኮኖሚው መስክ 
ያላት አህጉራዊ ትብብር ኮሜሳ 
በሚሰኘው በምሥራቅና መካከለኛው 
አፍሪካ የጋራ ገበያ የተጠናከረ ውህደት 
ለመፍጠር ያላት ሚና ከፍተኛ ነው:: 
በመሠረተ ልማት ግንባታ መስክ 
ንግድና ኢንቨስትመንትን ለመሳብም 
ጥረት እያደረገች ነው:: የኢኮኖሚ 
ዕድገት ለማምጣት ተሳታፊና 
ተጠቃሚ ለማድረግም በመሥራት 
ላይ ነች:: ከጅቡቲ፣ ከሱዳንና 
ከኬንያ፣ ከደቡብ ሱዳንና ከታንዛኒያ 
ጋር የኢኮኖሚ ትስስር በመፍጠር 
ለጋራ ተጠቃሚነት በመትጋት ላይ 
ትገኛለች::

 በዚህም ከጅቡቲ ጋር 
የሚያገናኛትን የባቡር መስመር 
ግንባታው ተጠናቆ ሥራ ጀምሯል:: 
ከኬንያ ጋር የሚያገናኘውን  የመንገድ 
ግንባታ ሥራ ወደ ሥራ ለማስገባት 
ቅድመ ሁኔዎች   እየተከናወኑ 
ነው:: ለጅቡቲ የኤሌክትሪክ ኃይል 
በማቅረብ ተጠቃሚ እንድትሆን 
ከማድረግ  በተጨማሪ  ኬንያንና 
ታንዛኒያን በተመሳሳይ ሁኔታ 
በኤሌክትሪክ ኃይል ለማስተሳሰር 
ጥረት እያደረገች ነው:: ይህ ሁኔታም 
ወደ ፊት የቀጣናውን ሀገራት 
ወደ አንድ የኢኮኖሚ ማኅበረሰብ 
ለማምጣት  ለሚደረገው ጥረት ትልቅ 
እገዛ   ሊያደርግ እንደሚችል ጥርጥር 
የለውም::

በተለይም ኢትዮጵያና 
ጅቡቲ ከኢኮኖሚ መተሳሰር ወደ 
ኢኮኖሚያዊ ውህደት ለመድረስ 
የሚያስችላቸውን አቅጣጫ ተከትለው 
እየሄዱ እንዳሉ ከአንዳንድ ሁኔታዎች 
መገንዘብ ይቻላል:: ከኢኮኖሚ ትስስሩ 
በተጨማሪ በመንገድ ትራንስፖርትና 
በትልቁ የባቡር መንገድም ተሳስሯል:: 
አሁን ደግሞ የተፈጥሮ ጋዝን በቧንቧ 
ከኦጋዴን ወደ ጅቡቲ ለማጓጓዝ ወደ 

ሥራው ለመግባት እየተዘጋጁም ይገኛሉ:: ይህ ጅቡቲ 
ወደብንና የታጁራን ወደብ የፈጠረው ሁለንተናዊ 
ትስስርን ሳይጨምር ነው:: 

ይህን የኢኮኖሚ ውሕደት በአግባቡ መጠቀም 
ከተቻለ  በቀጣይ የፖለቲካዊ  ውሕደትን  ሊያመጣ 
እንደሚችል   ይታመናል:: ይህም ለኢኮኖሚያዊ ውህደት 
መነሻ ሆኖ ቀስ በቀስ አፍሪካ ለያዘችው ለ2063 አጀንዳ 
መሳካት ትልቅ ተሞክሮና አቅም እንደሚሆንም ከወዲሁ 
ለመገመት የሚከብድ አይሆንም:: ይህ አሁን ላይ 
ኢትዮጵያ እየተገበረችው ያለው አብሮ የመልማት እሳቤ 
ከዚህም ባለፈ ለአፍሪካውያን ቀጣይ የኅብረት ጉዞ ወሳኝ 
ስለመሆኑ  ለጥያቄ የሚቀርብ አይደለም ።  

ኢትዮጵያ በኢኮኖሚው 
መስክ ያላት አህጉራዊ 

ትብብር ኮሜሳ በሚሰኘው 
በምሥራቅና መካከለኛው 

አፍሪካ የጋራ ገበያ 
የተጠናከረ ውህደት 

ለመፍጠር ያላት ሚና 
ከፍተኛ ነው

በፌዴራል ከፍተኛው ፍርድ 
ቤት ልደታ ምድብ ወንጀል 
ችሎት ጥቅምት 27/2016 
ዓ.ም በዋለው ችሎት ተከሳሽ 
በ23 ዓመት ፅኑ እስራት 
እንዲቀጣ ውሳኔ ተሰጥቷል፡፡

ውሳኔ

ምሕረት ሞገስ	  

 

ኤርትራ ውስጥ አስመራ ላይ የተወለደው 
ዳንኤል በርሔ፤ እንደልጆች ቦርቆ በእናት እና በአባት 
እንክብካቤ ለማደግ አልታደለም:: ከእናቱ  ተኪኤን 
አፅበሃ ጋር በመቀሌ ከተማ ሕይወቱን ሲገፋ፤ 
አባቱ በርሔ ስዩም ልጅን ለማሳደግም ሆነ ሚስትን 
ለማስተዳደር ያለባቸውን ግዴታ አይወጡም ነበር:: 
እንደውም አብረዋቸው አይኖሩም:: በዚህ ምክንያት 
ዳንኤል ገና በልጅነት ዕድሜው ከዓቅሙ በላይ እየሠራ 
እናቱን እያገዘ እራሱን ማስተማር ጀመረ:: 

ዕቃ ከመሸከም ጀምሮ ብረታብረት 
እስከመስራትና ቀለም እስከመቀባት ሲደርስ፤ 
ሥራው አደከመኝ ብሎ ትምህርቱን አላቋረጠም:: ቀን 
ይሠራል፤ ማታ ይማራል:: የእናቱን እና የእራሱን ወጪ 
እየሸፈነ ኑሮውን ይገፋል:: የአስረኛ ክፍል ብሔራዊ 
የማጠቃለያ ፈተናን ከወሰደ በኋላ ግን ትምህርቱን 
መቀጠል አልቻለም:: እንደውም መማር ቀርቶ 
ሕይወቱን የበለጠ የሚያከብድበትን እና ኑሮውን 
የሚያወሳስብበትን ወንጀል ፈፀመ:: 

ዳንኤል ራሱ በሰጠው የዕምነት ክህደት ቃል 
ላይ እንዳሰፈረው፤ ‹‹ የ10ኛ ክፍል የማጠቃለያ ፈተና 
ውጤቴን ተቀብዬ ወደቤት ስመጣ እናቴን የአባቱን 
ስም የማላውቀው ኃይለማርያም የተባለ ሰው አስገድዶ 
ሊደፍራት ሲል ደረስኩበት::›› ይላል:: 

ያየውን ለማመን የከበደው ዳንኤል እናቱን 
ለማዳን አማራጭ ለማግኘት ሲያማትር ብረት የሌለው 
የአካፋ ወፍራም እንጨት አገኘ:: ‹‹እናቴን አስገድዶ 
ሊደፍር ሲል አገኘሁት፤›› ያለውን ሰው ለመምታት 
ሰነዘረ:: ነገር ግን ሰውዬው አምልጦ እንጨቱ የእናቱ 
አናት ላይ አረፈ:: ደፋሪ የተባለው ሰው ሮጦ አመለጠ:: 
እናት መሬት ላይ ተዘርረው ደማቸው መፍሰስ ጀመረ:: 

ዳንኤል እናቱ በከፍተኛ መጠን ደም እየፈሰሳቸው 
መሆኑን ሲያይ ሮጦ ‹‹ እናቴ ልትሞትብኝ ነው::›› ብሎ 
ጎረቤት ጠራ:: የሰፈሩ ሰዎች ተጯጯሁ:: እናት ሃኪም 
ቤት ሳይሔዱ እዛው እንደወደቁ ደማቸው እየፈሰሰ 
ሕይወታቸው አለፈ:: ሰዎቹ ተሰብስበው እናትህን 
የገደልከው አንተ ነህ ብለው ከበቡት፤ ድርጊቱን 
መፈፀሙን ነገር ግን አስቦት እንዳልሆነ ለማስረዳት 
ቢሞክርም የሚያምነው ጠፋ:: ፖሊስ ተጠራ:: ይህ 
የሆነው በ2004 ዓ.ም ነው:: 

ዓቃቤ ሕግ የገዛ እናትህን ገድለሃል ሲል ከሰሰው:: 
ማስረጃ እና መረጃ ተዘጋጅቶ  ፍርድ ቤት ቀረበ:: 
ምስክር ተሰምቶ ዳንኤል 20 ዓመት ተፈረደበት:: 
ለዘጠኝ ዓመት ከታሠረ በኋላ በ2012 ዓ.ም ከእስር 
ተፈታ:: ዳንኤል መቀሌ መቆየት አልፈለገም:: በዛ 
ላይ በትግራይ ጦርነት የነበረበት ጊዜ በመሆኑ አዲስ 
አበባ ገባ:: ነገር ግን አዲስ አበባ ላይ የሚያስጠጋው 
ወገን አላገኘም:: ምርጫው ሳይሆን በዕጣ ፈንታ ሳሪስ 
አካባቢ መኖር ጀመረ:: ሊስትሮ እየጠረገ ሲሠራ ቆይቶ፤ 
ባገኘው ገንዘብ በልቶ መተኛ ተከራይቶ ኑሮውን 
መግፋት ጀመረ:: የሥራ ፍላጎት እንዳለው የተረዳች 
አንዲት ሴት ተባብራው እንጨት ቤት ተቀጠረ፤ ኑሮ 
መሻሻል ጀመረ:: ዕድሜው 27 ላይ ደርሷል:: ለነገ 
የተሻለ ሕይወት እያሰበ ሥራውን ቢቀጥልም፤ ነገር 
ግን በድጋሚ ሌላ ሕይወቱን የሚያውክ ኑሮውን 
የሚያመሰቃቅልበት አጋጣሚ ተፈጠረ:: 

የፀጉር ቤቷ ወጣት

ወጋህታ ቀሳይ ትባላለች:: እጅግ የምታምር ለግላጋ 
የ25 ዓመት ወጣት ናት:: የአፍንጫዋ ሰልካካነት፤ 
የከንፈሯ እና የዓይኖቿ ውበት ማንኛውንም ወንድ 
ያማልላል:: ሳሪስ አደባባይ መኪና መሻገሪያ ድልድይ 
አካባቢ ፍሬሕይወት ሕንፃ ላይ ፀጉርቤት ተቀጥራ 
ስትሠራ ብዙ ወንዶች ይከጅሏት ነበር:: ወጋህታ 
እንደስሟ ብርሃን ሆና ሁሉንም በፈገግታ አስደስታ 
እና አሳስቃ ታልፋቸዋለች:: 

በሌላ በኩል ሥራዋን በትጋት ከመሥራት ውጪ፤ 
ማንም ላማግጥሽ ብሎ ለሚጠጋት ፊት አትሰጥም:: 
ዳንኤል ደግሞ በልዩ ሁኔታ ወዷታል:: ለተለያዩ ሰዎች 
‹‹ሳያት ደስ ትለኛለች›› እያለ ደጋግሞ ያወራል::  እርሷ 
ደግሞ ሌሎች እርሷ ከማትፈልጋቸው እነርሱ ግን 
ከሚወዷት ወንዶች ለይታ አላየችውም:: ሲያናግራት 
መልስ ከመስጠት ውጪ ለፍቅር ግንኙነት ፈቃደኛ 
አልሆነችም:: 

ሐምሌ 15 ቀን 2014 ዓ.ም ከጠዋቱ 3፡30 አካባቢ 
እንደለመደው ዳንኤል ወጋህታን ሊያይ ሔደ:: ነገር ግን 
በማየት ብቻ ማቆም አልፈለገም:: ተጠግቶ ሊያቅፋት፤ 
ሊስማት እና ሊገናኛት ወደደ:: ዳንኤል ወደ ፀጉር ቤት 
በመሔድ የሽንት ቤት ቁልፍ ጠየቀ:: ወጣት ወጋህታ 
ፍፁም አልጠረጠረችም፤ ቁልፉን ሠጠችው:: እርሱ 
ግን ቁልፉን ብቻ ሳይሆን እርሷንም እንደሚፈልጋት 
ነገራት:: ልቀፍሽ፤ ልሳምሽ ብሎ አስቸገራት፤ ‹‹እምቢ 
እንዳትነካኝ::›› አለችው:: 

ዳንኤል በወጋህታ ምላሽ ተበሳጨ:: ቁልፉን ጥሎ 
ወደ ገበያ ሔደ:: ከገበያ ተመልሶ በድጋሚ ወደ ፀጉር 
ቤት ሔዶ አንኳኳ፤ ወጋህታ ቃሳይን የሽንት ቤት ቁልፍ 
ጠየቃት:: በድጋሚ ቁልፉን ሰጠችው:: ሽንት ቤት 
አካባቢ ደርሶ ወዲያው ተመለሰ:: ቁልፉ እምቢ አለኝ 
ብሎ እርሷ እንድትከፍት ሲጠይቃት ልትከፍትለት 
ወደ ሽንት ቤት ሔደች::

የመጨረሻዋ ሰዓት 

ወጋህታ ዳንኤል የሽንት ቤት ቁልፍ እንቢ 
እንዳለው ገልፆ እንድትከፍትለት ሲጠይቃት አምናው 
ልትከፍትለት ሔደች:: ነገር ግን ሽንት ቤት ስትደርስ 
ወደራሱ አስጠግቷት ሊገናኛት ሞከረ:: ሙሉ ሰውነቷን 
መጥፎ ስሜት ተሰማት፤ ለመግለፅ በሚከብድ መልኩ 
ሰውነቷን ከበዳት፤ ፈቃደኛ አለመሆኗን ብትገልፅለትም 
ለማስገደድ ሞከረ:: ወጋህታ እንዲለቃት ታገለችው:: 
ቦታው ጠባብ በመሆኑ ከግድግዳው ጋር አጣብቆ 
ገበያ ሔዶ በ110 ብር የገዛውን ባለጥቁር እጄታ 
ቢላዋ በአንገቷ ላይ ሲደግን ወጋህታ የድረሱልኝ ጥሪ 
አሰማች:: 

ጩኸቷን ተከትሎ አንገቷ ላይ የደገነውን ቢላዋ 
አጠበቀባት:: ወጋህታ አንገቷን ተወጋች፤ አልወደቀችም 
በድጋሚ ጮኸች:: በቀኝ በኩል አንገቷ ላይ ያሳረፈውን 
ቢላዋ አንስቶ በግራ በኩል ደረቷን ወጋት፤ የግራ ደረቷ 
የታችኛውን ክፍል አጥንቷን በመውጋቱ ቢላዋው 

ሳምባዋ ላይ ደረሰ:: 

የወጋህታ የጩኸት ድምፅ የጎዳና ተዳዳሪው 
ምስክር አማኑኤል ጋር ደረሰ:: ጩኸት ወደሰማበት 
አቅጣጫ  ሲመለከት በእምነበረድ ከተሠራው ደረጃ 
ላይ ዳንኤል እየሮጠ ሲወርድ አየው:: ዳንኤል ወንጀል 
መፈፀሙን የተጠራጠረው አማኑኤል ወደ ወጋህታ 
እየሮጠ እግረ መንገዱን ሰዎች ዳንኤልን እንዲይዙት 
ተማጸነ:: አጠገቧ ሲደርስ ከፍተኛ ደም ሲፈሳት 
ተመለከተ:: ዳንኤልን ሰዎች ተሰብስበው ያዙት:: 
ወደ ሳሪስ ፖሊስ ጣቢያ ስልክ በመደወል ወንጀል 
መፈፀሙ ተጠቆመ:: ወጋህታ ሆስፒታል ተወሰደች 
ነገር ግን ሕይወቷን ማትረፍ አልተቻለም::

የፖሊስ ምርመራ

 የዕለቱ ተረኛ ፖሊስ ሐምሌ 15 ቀን 2014 ዓ.ም 
ከጠዋቱ 3፡30 አካባቢ በአቃቂ ቃሊቲ ክፍለ ከተማ 
ወረዳ 06 ክልል ልዩ ቦታው ሳሪስ አደባባይ መኪና 
መሻገሪያ ድልድይ አካባቢ ፍሬሕይወት ሕንፃ ላይ 
የተፈፀመ ወንጀል መኖሩን ጥቆማ ደረሰው:: ፖሊስ 
በአካል ተገኝቶ ወንጀል መፈፀሙን አረጋገጠ:: የ27 
ዓመቱ ተጠርጣሪ ዳንኤል ከገበያ ሔዶ በገዛው ቢላዋ 
ወጋሕታን እንደወጋት መዘገበ::

ተጠርጣሪው ሳሪስ ፖሊስ ጣቢያ ተገኝቶ 
በፈቃደኝነት ወዲያው ቃሉን እንዲሰጥ ተደረገ:: 
ተጠርጣሪ ዳንኤል በሰጠው የእምነት ክህደት ቃል 
ላይ እንዳብራራው፤ ወንጀሉን የፈፀመው ወጣት 
ወጋህታ ቃሳይን የሽንት ቤት ቁልፍ እንድትከፍትለት 
ሲጠይቃት ልትከፍት ስትሔድ ተከትሏታል:: በኋላም 
የግብረስጋ ግንኙነት ለመፈፀም ሲጠይቃት ፈቃደኛ 
ባለመሆኗ ከገበያ ሔዶ ቢላዋ ገዝቶ በመመለስ 
በድጋሚ የሽንት ቤት ቁልፍ እንቢ እንዳለው ገልፆ 
እንድትከፍት ጠርቷታል:: ልትከፍትለት በሩ አካባቢ 
ስትደርስ አንገቷን እና ደረቷን በቢላዋ እንደወጋት 
አምኗል:: 

መርማሪ ፖሊስም የቅዱስ ጳውሎስ ሚሊኒየም 
ሜዲካል ኮሌጅ የፎረንሲክ ምርመራ ውጤትን፤ 
በወንጀል ስፍራው የተገኘው ቢላው እንዲሁም 
ተጠርጣሪ ዳንኤል ወጋሕታን እንደገደለ የሚያሳይ 
ገላጭ የሟች የአሟሟት ሁኔታን፣ ተጠርጣሪ 
ስለቱን የገዛበት ፌስታል ከነማሸጊያው፣ ወንጀሉ 
የተፈፀመበትን ቢላዋ በኤግዚቢትነት መገኘቱን 
አረጋግጦ  የፌዴራል ዓቃቤ ሕግ እንዲከስ አቀረበ:: 

የዓቃቤ ሕግ ክስ

ዓቃቤ ሕግ በመርማሪ ፖሊስ የቀረበውን 
ማስረጃ ገላጭ ፎቶ ግራፎችን እንዲሁም ተከሳሾች 
በወ/መ/ስ/ህ/ቁ 27(2) መሠረት ለፖሊስ የሰጠውን 
የእምነት ክህደት ቃል በማስረጃነት አያይዞ እና 
የሰባት ሰዎችን ምስክርነት አካቶ እንዲሁም ከቅዱስ 
ጳውሎስ ሚሊኒየም ሜዲካል ኮሌጅ የፎረንሲክ 
ምርመራ በተገኘው ደብዳቤ መሠረት ጨካኝነቱን 
እና አደገኝነቱን በሚያሳይ መልኩ ሟች በቀኝ 
በኩል አንገቷን እና በግራ በኩል ደረቷን በመውጋት 
በድጋሚ የግራ ደረቷ የታችኛውን ክፍል የጎድን 
አጥንቷ በመውጋት ሳምባዋን በመውጋት በፈፀመው 
ከባድ የሰው ግድያ ወንጀል ተጠያቂ ሊሆን ይገባል፤ 
ተጠርጣሪ ዳንኤል ወጣት ወጋሕታን ገድሏታል ሲል፤ 
ለፍርድ ቤቱ ጉዳዩን አቀረበ። 

ፍርድ ቤት በነበረው ክርክርም ተከሳሽ ዳንኤል 
በርሔ የእምነት ክህደት ቃሉ ላይ ድርጊቱን መፈፀሙን 
አምኗል:: ቀድሞ ጩኸቷን የሰማው የጎዳና ተዳዳሪው 
ምስክር አማኑኤል ፈቃደን ጨምሮ ሌሎችም 
ስድስት ምስክሮች ገዳይ ሲሮጥ አይተው እንደያዙት 
እና በኋላም በነበረው ሁኔታ እርሱም አምኖ እጅ 
መስጠቱን ተናገሩ:: በመጨረሻም  ዐቃቤ ሕግ የሰውና 
የሰነድ ማስረጃዎችን አቅርቦ በበቂ ሁኔታ ያስረዳ 
በመሆኑ ፍርድ ቤቱ በተከሳሽ ላይ የሚከተለውን 
ውሳኔ አስተላለፈ።

ያልታረመው ወንጀለኛ

ኢኮኖሚ

ፍሬሕይወት አወቀ

የቡና መገኛዋ ኢትዮጵያ ምድር በርካታ የቡና 
ዝርያዎች ይበቅሉበታል:: የሀገሪቱ  የቡና ዝርያዎች 
በሀገር ውስጥም በውጭው ዓለምም ይታወቃሉ:: እነዚህ 
ዝርያዎች ከቅርብ ጊዜ ወዲህ ደግሞ  በዓለም ገበያ  
ተወዳዳሪ በመሆን የሀገር የኢኮኖሚ ዋልታነታቸውን 
እያረጋገጡ ይገኛሉ:: ስፔሻሊቲ ወይም ባለ ልዩ 
ጣዕም ቡና በዓለም ገበያ እጅግ ተፈላጊና ከፍተኛ ዋጋ 
የሚያወጣ ከመሆኑ ጋር ተያይዞ የበርካታ ቡና አምራችና 
ላኪዎችን ትኩረት መሳቡን ቀጥሏል::  

የራሳቸው የሆነ ልዩ ጣዕምና ባህሪ ባላቸው 
በሀገሪቱ የቡና ዝርያዎች ላይ በስፋት እየተሠራ ነው:: 
የቡና ኢንዱስትሪው በፍጥነት እያደገ ከመምጣቱ 
ጋር ተያይዞ የባለ ልዩ ጣዕም ቡናዎች ገበያም ከፍተኛ 
ዕድገት እያስመዘገበ ሲሆን፤ ገበያው በዘርፉ የተሰማሩ 
ባለሙያዎችን ትኩረትንም በከፍተኛ መጠን እየሳበ 
ይገኛል:: ይህ ቡና በበለጠ አሁን ከመቼውም ጊዜ 
የኢትዮጵያ ቡና ባለ ልዩ ጣዕምና ባህሪ ቡና እየተባለ 
በከፍተኛ ዋጋ እየተሸጠ የሚገኘውም በዚሁ ምክንያት 
ነው:: 

በቡና ሥራ ከተሰማሩ በርካታ ባለሙያዎች 
መካከልም ትኩረታቸውን ልዩ ቡና ላይ አድርገው 
የሚሠሩት እየተበራከቱ መጥተዋል:: የዕለቱ የስኬት 
እንግዳችንም ስፔሻሊቲ ወይም ባለ ልዩ ጣዕም ቡና 
ላይ ትኩረት አድርገው ከሚሠሩ ቡና ላኪዎች መካከል 
አንዱ ናቸው::

 በቡና ንግድ ብቻ 17 ዓመታትን አሳልፈዋል:: በዚህ 
ንግድ እነዚህን ያህል አመታትን ቢያሳልፉም፣ ከንግድ 
ሥራው ጋር የተዋወቁት ግን ገና በልጅነታቸው ተማሪ 
እያሉ ነበር:: ‹‹የንግድ ሥራ ሀሁን የቆጠርኩት ተወልጄ 
ባደግኩበት በትግራይ ክልል አዲግራት አካባቢ ነው›› 
የሚሉት የዕለቱ የስኬት እንግዳችን፤ አቶ ታደሰ ደስታ 
ይባላሉ:: የታደሰ ደስታ ቢዝነስ ግሩፕ መሥራችና ሥራ 
አስኪያጅ ናቸው::

ልብስ እንዲገዙ ቤተሰብ የሰጣቸውን አንድ መቶ 
ብር ይዘው ወደ ንግድ ያቀኑት አቶ ታደሰ፤ መነሻቸውም 
ይኸው አንድ መቶ ብር ብቻ እንደሆነም ያስታውሳሉ:: 
በወቅቱ በነበራቸው ጥረትና ትጋት እንዲሁም ነግዶ 
የማትረፍ ከፍተኛ ጉጉት አንድ መቶ ብሯ አምስትና 
አስር ብር እያተረፈች ንግዱን ይበልጥ እያጣጣሙት 
እንዲሄዱ አድርጋለች:: ያቺ አንድ መቶ ብር ዛሬ ላይ 
ብዙ ሚሊዮን ብሮችን ብቻ ሳይሆን፣ ብዙ ሚሊዮን 
ዶላሮችን ማፍራት ችላለች:: 

ገና ተማሪ እያሉ ከትምህርታቸው ጎን ለጎን 
በወጣትነት ሙቅ ልባቸው የጀመሩት የእንቁላል እና 
የቆዳ ንግድ ነበር:: እንቁላልና ቆዳ ከገጠር ወደ አዲግራት 
ከተማ እያመጡ ነግደዋል:: የእንቁላል ንግድ በባህሪው 
ከፍተኛ ጥንቃቄ የሚያሻው እንደመሆኑ ሥራውን በዋዛ 
ፈዛዛ ሳይሆን በብዙ ትጋት፣ በብርቱ ጥረትና በከፍተኛ 
ጥንቃቄ  እንደከወኑት ይገልጻሉ:: 

ከእንቁላልና ከቆዳ ንግድ ያተረፉትን ገንዘብ ወደ 
ሸቀጥ በማዘዋወር ወደ አስመራ ያቀኑት አቶ ታደሰ፤ 
ከአስመራ ወደ መቀሌና አዲግራት የተለያዩ ሸቀጦችን 
እያመላለሱ ነግደዋል:: በጥረታቸው ከእንቁላል፣ ከቆዳና 
ከሸቀጥ ንግድ ያተረፉትን ገንዘብ ይዘው ወደ ቡና ንግድ 
በመግባት በቡና ላኪነት ውጤታማ የሆኑት አቶ ታደሰ፤ 
ቡናን የተዋወቁበት አጋጣሚም የቡና ሀገር ከሆነችውና 
‹‹አሸማ አሸማ ጅማ የፍቅር ከተማ›› ከተባለላት ጅማ 
እግር ጥሏቸው በመገኘታቸው ነው::

እሳቸው እንዳሉት፤ ጅማ ላይ የነበራቸው ቆይታ 
አካባቢው በውስጣቸው የሚንቀለቀለውን የንግድ 
ፍላጎት ማሟላት የሚችል ምቹ አካባቢ እንደሆነ 
በመረዳት ዙሪያ ገባውን አጥንተዋል:: ከጅማ አልፈው 
ቤንች ማጂ ድረስ በመጓዝ ከቡና ጋር ተዋውቀዋል:: 

በወቅቱ በቀጥታ ቡና ላኪ አልሆኑም:: ‹‹ቀስ በቀስ 
እንቁላል በእግሩ ይሄዳል›› እንዲሉ ሁኔታውን ካጠኑ 
በኋላ ከቡና አምራቹ አርሶ አደር ቡናውን ሰብስበው 
ለአቅራቢዎች በማስረከብ ነው የቡና ንግዱን የጀመሩት:: 
ከሰብሳቢነት ከፍ ሲሉ ደግሞ ወደ አቅራቢነት 
ተሸጋግረው የዛሬ 15 ዓመት አካባቢ ቡና ላኪ መሆን 
ችለዋል::  

የቡና ሥራውም ልክ እንደ እንቁላል ንግዱ እጅግ 
ፈታኝና በጥንቃቄ መመራት ያለበት ሥራ እንደሆነ 
ያነሱት አቶ ታደሰ፤ ቡና ወደ ውጭ ገበያ መላክ ሲጀምሩ 
በትንሹ ወደ ዐረብ ሀገራትና ሱዳን  እንደነበር ነው 
ያስታወሱት:: ይሁንና ብዙ ጊዜ ሳይወስድባቸው የገበያ 
መዳረሻቸውን በማስፋት ወደ አውሮፓ፣ አሜሪካና 
ኤሲያ ሀገሮች ጭምር ቡና በመላክ ተወዳዳሪ ሆነዋል:: 
ድርጅቱ በአሁኑ ወቅት በሀገሪቱ ከሚገኙና በመቶዎች 
ከሚቆጠሩ ቡና ላኪዎች መካከል አንዱ ሲሆን፤ 
በደረጃም ቢሆን በሀገሪቱ ከሚገኙ ቡና ላኪዎች 12ኛ 
ደረጃ ላይ መድረስ ችሏል::    

‹‹ከትምህርት ይልቅ ነብሴ ለንግድ ታደላ ነበር›› 
የሚሉት አቶ ታደሰ፤ የሁለተኛ ደረጃ ትምህርታቸውን 
ቀን እየሠሩ በማታው ክፍለጊዜ አዲስ አበባ ካቴድራል 
ትምህርት ቤት እንደ ተማሩ አጫውተውናል:: በወቅቱ 

ወደ ከፍተኛ የትምህርት ተቋም የሚያስገባቸውን 
ውጤት ያስመዘገቡ ቢሆንም፣ ትምህርቱ ከሚሠሩት 
የቡና ንግድ ጋር አብሮ ሊጓዝ ባለመቻሉ ወደ ዩኒቨርሲቲ 
መግባቱን ተወት አድርገው ሙሉ ጊዜያቸውን ለንግዱ 
ሰጥተዋል:: ያም ቢሆን ሌሎች አማራጮችን በመጠቀም 
የቋንቋ ትምህርት መከታተላቸውን ቀጥለዋል:: 

ጅማ ላይ ሆነው የጀመሩት የቡና ሥራ አሁን 
በተለያዩ የሀገሪቱ አካባቢዎች የሚገኙ ቡናዎችን 
ሰብስበው ለውጭ ገበያ ማቅረብ አስችሏቸዋል:: ቡና 
ከሚሰበስቡባቸው አካባቢዎች መካከልም ይርጋ ጨፌ፣ 
ጉጂ፣ ሲዳማ፣ ነንሰቦ ይገኙበታል:: ይሁንና ይርጋጨፌና 
በተለይም ጉጂ ሀምበላ በሚባል አካባቢ የሚመረተው 
የቡና ዓይነት በዓለም ላይ እጅግ ታዋቂና ተወዳጅ 
በመሆኑ ለባለ ልዩ ጣዕም ቡና ይመርጡታል:: 

ከእነዚህ አካባቢዎች የሚሰበስቡት ቡና ከፍተኛ 
መጠን ያለው መሆኑን የጠቀሱት አቶ ታደሰ፤ ይህም 
ከሚሰበስቡት ቡና በአማካኝ 80 በመቶ እንደሆነ 
ተናግረዋል:: እሳቸው እንዳሉት፤ በአካባቢው 
የሚመረተውን ቡና ከአርሶ አደሩ በቀጥታ ገዝተው 
በማሰባሰብ የድርጅቱ ንብረት በሆኑ ማጠቢያና 
ማድረቂያ ማሽኖች አማካይነት ቡናው ለውጭ 
ገበያ ዝግጁ ይደረጋል:: ድርጅታቸው ለዚሁ ሥራ 
አስፈላጊውን መስፈርት ያሟሉ አስር የሚደርሱ የቡና 
ማዘጋጃ ጣቢያዎችን በአካባቢው ተክሏል:: ወደ ውጭ 
ከሚልከው አጠቃላይ የቡና መጠን 30 በመቶ ያህሉም 
በእነዚሁ አስር ጣቢያዎች በራሱ አቅም ይዘጋጃል::

ቀሪው 70 በመቶ ያህሉ ቡና ደግሞ ከሌሎች 
አምራቾች ጋር ትስስር በመፍጠር በከፊል የተዘጋጀ ቡና 
በመረከብ ለውጭ ገበያ ዝግጁ ያደርጋል:: ለአብነትም 
የታጠበ ቡና ከነሸሚዙ ሲመጣ ተፈልፍሎ ለውጭ 
ገበያ ይዘጋጃል:: ደረቁና የተፈለፈለው ቡናም እንዲሁ 
በድጋሚ ተፈልፍሎ ለውጭ ገበያ በሚመጥን መልኩ 
ተዘጋጅቶ ይላካል::

ድርጅቱ በቡና ሥራ ተሰማርቶ ሲሠራ በርካታ ውጣ 
ውረዶችን አልፎ አንድ ሁለት እያለ ዛሬ ላይ መድረሱን 
የጠቀሱት አቶ ታደሰ፤ ለውጭ ገበያ የሚያቀርቡት የቡና 
መጠንና ጥራትም ከዓመት ዓመት እያደገና እየተሻሻለ 
ስለመምጣቱም ነግረውናል:: ለአብነትም ባለፉት 
ሁለትና ሦስት ዓመታት ከ14 እስከ 16 ሚሊዮን ዶላር 
ገቢ ማምጣት መቻሉን ጠቅሰው፣ ባለፈው ዓመት ብቻ 
15 ሚሊዮን ዶላር ገቢ ማግኘት እንደቻሉ ያስታውሳሉ:: 

‹‹በየጊዜው ወደ ውጭ ገበያ የሚላከው የቡና 
መጠንና ዓይነት ይለያያል›› የሚሉት አቶ ታደሰ፤ 
ድርጅታቸው  ባለ ልዩ ጣዕም ቡና ላይ ትኩረት አድርጎ 
እንደሚሠራ ይናገራሉ፤ በመሆኑም ባለ ልዩ ጣዕም ቡናን 
በብዛት በሚልኩበት ወቅት የቡናው መጠን ይቀንስና 
የሚገኘው የገቢ መጠን ይጨምራል:: በተመሳሳይ 

ለመደበኛ ንግድ የሚላከው ቡና ሲሆን ደግሞ የሚላከው 
ቡና ከፍተኛ መጠን ይኖረውና የሚገኘው የገቢ መጠን 
ይቀንሳል ሲሉ ያብራራሉ:: ያም ቢሆን ድርጅታቸው 
በዓመት በአማካኝ እስከ ሦስት ሺ ሜትሪክ ቶን ቡና 
ለውጭ ገበያ እያቀረበ ነው:: በተያዘው በጀት ዓመትም 
ከ300 እስከ 350 ሜትሪክ ቶን ቡና ለውጭ ገበያ አቅርቦ 
27 ሚሊዮን ዶላር ገቢ ለማግኘት አቅዶ እየሠራ ነው:: 

ዕቅዱን ለማሳካትም ስፔሻሊቲ ቡና ላይ ከፍተኛ 
ትኩረት አድርገው እንደሚሠሩ ጠቅሰው፣ በተለይም 
ዘንድሮ ከ80 እስከ 90 በመቶ በስፔሻሊቲ ቡና ላይ 
ለመሥራት ጥረት እያደረጉ መሆኑን ተናግረዋል:: 
በዕቅዳቸው ልክ መሥራት ከቻሉ ካለፉት ዓመታት 
የተሻለ የውጭ ምንዛሪ ማግኘት እንደሚችሉ ነው 
የጠቆሙት::

ትኩረቱን ስፔሻሊቲ ወይም ባለ ልዩ ጣዕም ቡና 
ላይ ያደረገው ታደሰ ደስታ ቢዝነስ ግሩፕ በቀጣይ ሰፋፊ 
ዕቅዶችን አዘጋጅቶ እየተንቀሳቀሰ ይገኛል:: በተለይም 
ግብርናን በማስፋፋትና በማዘመን ከተልምዷዊ አሠራር 
በመውጣት በመስኖና በዘመናዊ መንገድ ተጠቅሞ 
ቡናን የማልማት ሥራ ይሠራል:: ይህም ከድርጅቱ ባለፈ 
ሀገርን በብዙ መልኩ ተጠቃሚ ማድረግ እንደሚችል 
ጠቅሰው፣ መንግሥት ለእዚህ ሥራ አስፈላጊውን 
ትብብር ቢያደርግ መልካም ነው በማለት ጥሪያቸውን 
አስተላልፈዋል::         

‹‹በሥራ እንቅስቃሴያችን ሁሉ ከአርሶ አደሩ ጋር 
እጅና ጓንት ሆነን እየሠራን ነው›› የሚሉት አቶ ታደሰ፤ 
ቡና የአርሶ አደሩ ሀብት እንደመሆኑ ሀብቱን በአግባቡ 
እንዲጠቀምና ከሀብቱም ተጠቃሚ እንዲሆን የተለያዩ 
ድጋፎችን እናደርጋለን ብለዋል:: ከአርሶ አደሩ ጋር 
ባላቸው ጠንካራ ግንኙነትና ክትትልም እንዲሁ ጥራት 
ያለው ምርት አግኝተው በተሻለ ዋጋ ለገበያ ማቅረብ 
መቻላቸውን አስታውቀው፣ በዚህም ድርጅታቸውም፣ 
አርሶ አደሩም ተጠቃሚ መሆናቸውን ገልጸዋል:: 

ቡናን ወደ ውጭ ገበያ መላክ ሲጀምሩ ለዐረብ 
ሀገራትና ሱዳን በትንሽ በትንሹ እንደነበር ያስታወሱት 
አቶ ታደሰ፤ በአሁኑ ወቅት ነባር ገበያዎች ውስጥ 
መቆየታቸው እንዳለ ሆኖ አዳዲስ የገበያ መዳረሻዎችን 
እያሰፉ መሆኑንም ይናገራሉ:: 

አቶ ታደሰ በአብዛኛው አውሮፓ ሀገራት፣ አሜሪካ፣ 
ካናዳ፣ ሳውዲዐረቢያ፣ ዱባይና ወደ ኤዢያ ሀገራትም 
እንዲሁ ጃፓን፣ ኮርያ ታይዋን  ቡና ይልካሉ፤ ከቅርብ 
ጊዜ ወዲህ  ደግሞ ትልቅ ገበያ ባለበት በሀገረ ቻይና  
ከፍተኛ መጠን ያለው ቡና እየላኩ ናቸው:: ድርጅቱ 
አገልግሎት አሰጣጡን በማቀላጠፍ ጥራቱን የጠበቀ ቡና 
ለደንበኞቹ በማቅረብና የደንበኞቹን ፍላጎት በማርካት 
አዳዲስ የገበያ መዳረሻዎችን ማስፋትና ተወዳዳሪ መሆን 
የሁልጊዜም ጥረቱ ነው::

እሳቸው እንዳሉት፤ ድርጅቱ ማኅበራዊ ኃላፊነትን 
በመወጣት ረገድ በተለይም የቡና ባለቤት ለሆነው 
አርሶ አደር ሙያዊ ድጋፍና ክትትል እያደረገ ይገኛል፤ 
ለአብነትም ችግኝ በማቅረብ ሥልጠና በመስጠትና 
ሌሎች ድጋፎችን በማድረግ ድርጅቱ አርሶ አደሩ 
ቡናውን በተሻለ ዋጋ መሸጥ እንዲችል ዕድል ፈጥሯል:: 
ከዚህም ባለፈ ድርጅቱ ከአርሶ አደሩ ጋር ውል በማሰር 
አስቀድሞ ገንዘብ በመክፈል ኢኮኖሚያዊ ችግሩን 
መቅረፍ እንዲችል ያግዛል:: የቡና ማጠቢያና ማድረቂያ 
ጣቢያዎች በሚገኙባቸው አካባቢዎች ለአብነትም 
ጉጂ ቢርቢሳ አካባቢ ንጹህ የመጠጥ ውሃ በማውጣት 
ማኅበረሰቡ ንጹህ የመጠጥ ውሃ በአቅራቢያው ማግኘት 
እንዲችል አድርጓል::   

የግብርና ሥራ ከአርሶ አደሮች ጋር በጋራ የሚሠራ 
ነው የሚሉት አቶ ታደሰ፤ በአካባቢው ለሚገኙ ዜጎች 
የሥራ ዕድል መፍጠር ችለዋል:: በቢሮ አገልግሎት 
ከሚሠሩ ሠራተኞች በተጨማሪ በቋሚነት 154 
ለሚደርሱ ዜጎች የሥራ ዕድል ፈጥረዋል፤ ከ150 እስከ 
200 ለሚደርሱ ዜጎችም እንዲሁ ጊዜያዊ የሥራ ዕድል 
ተፈጥሮላቸዋል ብለዋል:: 

 ረጅሙን የሕይወት ዘመናቸውን በንግድ ሥራ 
ካሳለፉት አቶ ታደሰ ጋር የነበረንን ቆይታ ስናበቃ፣ አቶ 
ታደሰ ዛሬ ለደረሱበት ከፍተኛ ስፍራ ትልቁ ምስጢር 
የትናንት ትጋትና ጥረታቸው፤ ከዝቅታው ዝቅ ብሎ 
መነሳት መቻላቸው፤ ጠንክሮ መሥራትና ስኬትን 
መናፈቃቸው መሆኑን እንገልጻለን:: አበቃን::  

ከእንቁላል ነጋዴነት እስከ ቡና ላኪነት

ድርጅታቸው በዓመት 
በአማካኝ እስከ ሦስት ሺ 
ሜትሪክ ቶን ቡና ለውጭ 

ገበያ እያቀረበ ነው:: በተያዘው 
በጀት ዓመትም ከ300 

እስከ 350 ሜትሪክ ቶን ቡና 
ለውጭ ገበያ አቅርቦ 27 

ሚሊዮን ዶላር ገቢ ለማግኘት 
አቅዶ እየሠራ ነው

አቶ ታደሰ ደስታ



ኢያሱ መሰለ

ኢትዮጵያ የሥነ ሕንፃ ፊት አውራሪነቷን ቆመው 
የሚመሰክሩ፣ ዓለምን ያስደመሙ፣ የኢትዮጵያውያን 
ድንቅ የዕደ-ጥበብ ዐሻራ ያረፈባቸውና በዩኔስኮ የተመዘገቡ 
ቅርሶችን የያዘች ሀገር ነች:: የአክሱም ሐውልት፣ የጎንደር 
ቤተ-መንግሥት፣ የላልይበላ ውቅር አብያተ ክርስቲያናት፣ 
የጀጎል ግንብና ሌሎቹም የሥነ-ሕንፃ ቅርሶች ኢትዮጵያ 
በኮንስትራክሽን ዘርፍ የነበረችበትን  ከፍታ በሚገባ 
ያመለክታሉ::

ሀገሪቱ በጀመረችው የግንባታ አቅም ልክ እየተጓዘች 
አለመሆኗና የሥልጣኔዋ ግንባር ቀደም መገለጫ የሆነው 
ጥንታዊ የሥነ-ሕንፃ ጥበቧ በነበረበት መቆሙ ዜጎቿን 
ቁጭት ውስጥ ሲከት ቢኖርም፣ ለኮንስትራክሽን ዘርፍ 
ትኩረት ሰጥታ መሠራቷን ተከትሎ ግዙፍ መሠረተ 
ልማቶችን የገነባችባቸውና እየገነባች ያለችባቸው 
ሁኔታዎችም እንዳሉ ይታወቃል::  

ለእዚህም በሕዝብና መንግሥት ወጪ ግንባታው 
እየተጠናቀቀ ያለው የዓባይ ግድብና ሌሎች የኤሌክትሪክ 
ኃይል፣ የመንገድ፣ የባቡርና የመሳሰሉት መሠረተ ልማቶች 
ሊጠቀሱ ይችላሉ:: ከሀገሪቱ አመታዊ የካፒታል በጀት 
ወደ 60 በመቶው ያህል በኮንስትራክሽን ዘርፉ በኩል 
የሚንቀሳቀስ ነው:: ዘርፉ በአጠቃላይ የሀገር ውስጥ ምርት 
ውስጥም ጉልህ ስፍራ ያለው ሲሆን፣ ለዜጎች የሥራ ዕድል 
በመፍጠርም ይታወቃል::

 ይሁንና በተለይ ከቅርብ ጊዜ ወዲህ በኢኮኖሚ 
ውስጥ ያለውን ጉልህ ስፍራ ያህል  ውጤት እያስመዘገበ 
አለመሆኑ ይታወቃል:: ዘርፉ በግንባታ መጓተት፣ 
በተቋራጮች አቅም ውስንነት፣ በሙስና፣ በቴክኖሎጂ 
አቅም ውስንነትና በመሳሰሉት ችግሮች ፈተና ውስጥ 
ይገኛል:: እንደ ኮቪድ 19 ያሉት ዓለም አቀፍ ፈተናዎች 
በእጅጉ ፈትነውታል:: 

ይህን የዘርፉን ችግር በሚገባ የተረዳው መንግሥትም 
ችግሩን ለመፍታት እንዲያስችል የተለያዩ ተቋማትን 
አደራጅቶ ኢንዱስትሪውን ከገባበት መቀዛቀዝ ለማውጣት 
እየሠራ ነው:: የዘርፉን የሰው ኃይል አቅም ለማሳደግ፣ 
የግብዓትና የውጭ ምንዛሬ እጥረትን ለመፍታት፣ 
የቴክኖሎጂ አቅርቦት እንዲያገኝ ለማድረግ ጥረት እያደረገ 
ነው:: 

ዘርፉ የሚመራበትን የኮንስትሪክሽን ኢንዱስትሪ 
ፖሊሲ በማዘጋጀት ላይ ይገኛል:: የኮንስትራክሽን 
ኢንዱስትሪውን ማነቆዎች በመፍታት የዘርፉን 
የተወዳዳሪነት አቅም ለማሳደግ የያዘውን አቅጣጫ 
ተከትሎ ከተቋቋሙ ተቋማት አንዱ የኮንስትራክሽን 
ማኔጅመንት ኢንስቲትዩት ተጠቃሽ ነው::        

ኢንስቲትዩቱ የዘርፉን ተዋናዮች አቅም በተግባር 
ተኮር ሥልጠና መገንባት፣ በዘርፉ ችግር ፈቺና ለፖሊሲ 
ግብዓት የሚሆኑ ጥናትና ምርምሮችን በማድረግ 
በኢንዱስትሪው ጥቅም ላይ እንዲውል ይደግፋል:: ዘመኑ 
የደረሰባቸውን ተስማሚና ወጪ ቆጣቢ ቴክኖሎጂዎችና 
አዳዲስ የሥራ ፈጠራዎችን በኢንዱስትሪው ጥቅም ላይ 
እንዲውሉ ያስተዋውቃል:: 

የኮንስትራክሽን ፕሮጀክት ማኔጅመንት አሠራር 
ሥርዓቶችን የመዘርጋትና የማማከር ተግባራት 
ያከናውናል:: የኮንስትራክሽን ምህንድስና እና ማኔጅመንት 
ልሕቀት ማዕከል የዘርፉን ችግሮች በሚያቃልል መልኩ 
መገንባትና ጥቅም እንዲሰጥ እንዲሁም የዩኒቨርሲቲ 
ኢንዱስትሪ ትስስር በማጠናከር የሚጠበቅባቸውን 
ሚና እንዲወጡ  ማድረግም ከተሰጡት ተልዕኮዎች ዋና 
ዋናዎቹ ናቸው::

የኮንስትራክሽን ማኔጅመንት ኢንስቲትዩት የሕዝብ 
ግንኙነት ዳይሬክተር አቶ አሰበ ከበደ  እንደሚገልጹት፤ 
ተጠሪነቱን ለከተሞችና መሠረተ ልማት ሚኒስቴር አድርጎ 
በደንብ ቁጥር 289/2005 የተቋቋመው የኮንስትራክሽን 
ማኔጅመንት ኢንስቲትዩት በአጭር ጊዜ ውስጥ  በርካታ 
ተግባራትን በማከናወን ተልዕኮውን ፍሬያማ እያደረገ 
ነው::

ኢንስቲትዩቱ እያከናወናቸው ከሚገኙ ተግባራት 
መካከል ለዘርፉ ተዋንያን የሚሰጣቸው ሥልጠናዎች 
ይጠቀሳሉ:: እስከ አሁንም ለተለያዩ የዘርፉ ተዋንያን 
ሥልጠናዎችን ሰጥቷል:: እኛም በዛሬው የመሠረተ 
ልማት አምዳችን ሥልጠናዎቹ በሠልጣኞች ላይ ምን 
ውጤት አስገኙ? በሚያከናውኑት ተግባር ላይስ ምን 
እሴት ጨመረላቸው? የሚሉትን ለመቃኘት ሞክረናል:: 
ለእዚህም በሥልጠናው የተሳተፉ የምድር ባቡር 

መሠረተ ልማት
ኢኮኖሚ

ኮርፖሬሽኑ የራሱንም የሌሎችንም የግንባታ ሥራዎች 
ለመሥራት አዲስ ቡድን አደራጅቶ ወደ ተግባር እየገባ 
እንደሚገኝ የተናገሩት ወይዘሮ ሲሳይ፣ ሙያተኞችን 
ለማብቃት ተከታታይነት ያላቸው ሥልጠናዎች 
ያስፈልጋሉ ይላሉ:: ኮንስትራክሽን ማኔጅመንት 
ኢንስቲትዩት ለኮንስትራክሽኑ ዘርፍ ችግሮች መፍትሔ 
አፈላላጊ ሆኖ በባለቤትነት የተቀመጠ መሆኑንም 
ጠቅሰው፣ ሥልጠናዎችን አጠናክሮ መቀጠልና 
አፈጻጸማቸውንም መከታተል እንዳለበት ያስገነዝባሉ::

በኦሮሚያ ኮንስትራክሽን ባለሥልጣን የግንባታ 
ዳይሬክቶሬት ሙያተኛ አቶ አደም የሱፍም ሌላው 
ሠልጣኝ ናቸው::ኮንስትራክሽን ማኔጅመንት ኢንስቲትዩት 
ለኦሮሚያ ኮንስትራክሽን ባለሥልጣን ሙያተኞች  የተለያየ 
የአቅም ግንባታ ሥልጠናዎችን መስጠቱንና እርሳቸውም  
የዕድሉ ተጠቃሚ ከሆኑ ሙያተኞች አንዱ መሆናቸውን 
ይገልጻሉ::

  ሥልጠናው ፕሮጀክቶች  ከእቅድ ጀምሮ እስከ 
ፍጻሜያቸው ድረስ ምን ምን ሂደቶችን መከተል 
እንዳለባቸው ትምህርት የተገኘበት ነው ይላሉ:: አቶ 
አደም ኢንስቲትዩቱ ‹‹ሙያዊ የፕሮጀክት አስተዳደር››  
በተባለው  ዘርፍ  ዓለም አቀፍ ሰርተፊኬት የሚያስገኝ 
ሥልጠና እንደሚሰጥ ይገልፃሉ:: ይህ ሥልጠና የሀገሪቱን 
የኮንስትራክሽን ችግር ከመፍታት በዘለለ ኢትዮጵያውያን  
በየትኛውም ሀገር ሄደው ከየትኛውም ሙያተኛ ጋር 
ተወዳድረው የመሥራት ዕድል እንዲያገኙም የሚያደርግ 
እንደሆነም ይጠቅሳሉ::

የኮንስትራክሽን ዘርፍ ትልቅ ኢኮኖሚ 
የሚንቀሳቀስበትና ሰፊ የሰው ኃይል የሚሰማራበት  
በመሆኑ የተሻለ ክህሎትና እውቀት ያለው ሙያተኛ 
በማፍራት ኢንዱስትሪውን ተወዳዳሪ ማድረግ ይቻላል 
ይላሉ:: ለኮንስትራክሽን ኢንዱስትሪው ውድቀት  ከሆኑ 
ጉዳዮች መካከል  ፕሮጀክቶች  ከጊዜ ከገንዘብና ከሰው 
ኃይል አንጻር በሚገባ  አለመታቀዳቸው እንደሆነ 
ይጠቅሳሉ::  

የፕሮጀክት እቅድ አሠራር ሶፍት ዌርን  መሠረት 
ተደርጎ የተሰጠው ሥልጠና  የተጠቀሱትን ችግሮች 
ከመፍታት አንጻር አስተዋጽኦው ከፍ ያለ እንደሆነ አቶ 
አደም ይናገራሉ:: ባለሥልጣኑ  የሚሠራቸው አዳዲስ 
ፕሮጀክቶችም ከሥልጠናው የተገኙ  ክህሎቶችን መሠረት 
አድርገው እየተሠሩ መሆናቸውንም ነው የገለጹት:: 
በዚሁ መሠረት በ2015 ዓ.ም በክልሉ 100 ሁለተኛ ደረጃ 

ኮርፖሬሽን፣ የኦሮሚያ ኮንስትራክሽን ባለሥልጣንና 
የመሰል ተቋማት ሙያተኞችን ተዘዋውረን አነጋግረናል:: 

ወይዘሮ ሲሳይ ጉታ በኢትዮጵያ ምድር ባቡር 
ኮርፖሬሽን የትምህርትና ሥልጠና መምሪያ ኃላፊ 
እንደሚያስረዱት፤ ድርጅቱ ሜጋ ፕሮጀክቶችን የሚሠራ 
እንደመሆኑ አስቀድሞ የባለሙያዎችን አቅም መገንባት 
ላይ ትኩረት ያደርጋል:: የኮንስትራክሽን ማኔጅመንት 
ኢንስቲትዩት በራሱ ወጪ ባለሙያዎችን በማሰልጠን 
ድጋፍ አድርጎላቸዋል:: እስከ አሁንም በሦስት መስኮች  
ለኮርፖሬሽኑ  የግንባታ ባለሙያዎች ሥልጠና የሰጣቸው 
ሲሆን፤ ሥልጠናዎቹም በግንባታ አስተዳደር፣ 
በኮንትራክት አስተዳደርና በሙያዊ የፕሮጀክት አስተዳዳር 
ላይ ያተኮሩ ናቸው:: አጠቃላይ በሦስቱ ዘርፎች ስልሳ 
የሚሆኑ ሙያተኞች  መሰልጠናቸውንም ተናግረዋል:: 

የኢትዮጵያ ምድር ባቡር ኮርፖሬሽን ራዕዩ የባቡር 
መሠረተ ልማት ዝርጋታዎችን በራሱ አቅም ማከናወን 
እንደሆነ የተናገሩት ወይዘሮ ሲሳይ እዚያ ደረጃ ላይ 
መድረስ የሚቻለው ሙያዊ ብቃት ያለው የሰው ኃይል 
ሲገነባ እንደሆነ ይገልጻሉ:: የባቡር መሠረተ ልማት ዝርጋታ 
ውስብስብ ባህሪ ያለው ነው  የሚሉት የትምህርትና 
ሥልጠና መምሪያ ኃላፊዋ፣  ባቡር  ወጥ የሆነ ወይም 
ዳገትና ቁልቁለት የሌለው፣  የተደላደለና ጠመዝማዛነት 
ያልበዛበትን መንገድ ስለሚመርጥ መልክዓ-ምድርን ምቹ 
ማድረግ ያስፈልጋል ይላሉ:: በዚህ ረገድ ሥልጠናው  
በግንባታው ዘርፍ የሚታዩ ክፍተቶችን የሚሞላና 
ኮርፖሬሽኑ  ከተያዘው እቅድ አንጻር ለሙያተኞች ትርጉም 
ያለው እንደሆነ ይገልጻሉ::

እስከ አሁን የባቡር መሠረተ ልማት ግንባታ በውጭ 
ተቋራጮች የሚከናወን እንደሆነ የገለጹት ወይዘሮ ሲሳይ፤ 
‹‹ግንባታውን በሀገር ውስጥ ሙያተኞች ማከናወን ሲችል 
ከፍተኛ የውጭ ምንዛሪና የውጭ ሙያተኞችን ጥገኝነት 
የሚያስቀር በመሆኑ እንዲህ ዓይነቱ ሥልጠና አቅም 
የሚፈጥር ነው›› ይላሉ::

እሳቸው እንዳብራሩት፤ በአዲስ አበባ ቀላል ባቡር 
መስመር ግንባታና ኦፕሬሽን 250 ቴክኒሻኖች፣ 70 የባቡር 
ካፒቴኖች ከውጭ ሙያተኞች ልምድ እንዲቀስሙ 
በማድረግ የእውቀት ሽግግር ከተደረገ በኋላ የውጭ 
ሙያኞችን በመቀነስ አሁን ላይ ሥራው ሙሉ ለሙሉ በሀገር 
ውስጥ ሙያተኞች እንዲሸፈን ተደርጓል:: ኢንስቲትዩቱ 
የሰጠው  ሥልጠናም ኢትዮጵያውያን መሐንዲሶች 
በራሳቸው አቅም የባቡር መሠረተ ልማት እንዲዘረጉ 
የራሱን አስተዋጽኦ የሚያበረክት  ነው:: ሥልጠናው 
መሐንዲሶች በትምህርት ቆይታቸው ያካበቱትን እውቀት 
እንዲያስታውሱና ዓለም የደረሰባቸውን አዳዲስ 
አሠራሮችንም እንዲያውቁ ያደረገና ያነቃቃ ነው::

በተለይም ኮንትራትን እንዴት ማስተዳደር 
እንደሚገባ የተሰጠው ሥልጠና ቀደም ሲል ከነበረው 
ልማዳዊ አሠራር ያላቀቀና ሁሉም ባለድርሻ አካል በውሉ 
መሠረት የድርሻውን እንዲወጣ የሚያደርግ መሆኑንም 
ያመለክታሉ:: ኮንትራት ላይ የሚፈጸም ስህተት 
በኮንስትራክሽኑ አፈጻጸም ላይ  ለሚፈጠር ችግር መነሻ 
እንደሚሆን  ገልጸው፣ ሥልጠናው  እንዲህ ዓይነቱን 
ችግር የሚፈታ እንደሆነ ያነሳሉ::

በሥልጠናው ላይ ከተለያዩ የግልና የመንግሥት 
ኮንስትራክሽን ዘርፍ የተውጣጡ የሲቪል፣ 
የኤሌክትሪካል፣ የሜካኒካል፣ የአፈር ጥናት መሐንዲሶችና 
ሌሎችም የተሳተፉበት መሆኑን ጠቅሰው፣ ከፍተኛ 
የልምድ ልውውጥና መማማር  የተደረገበት እንደነበርም 
ያስታውሳሉ:: 

ትምህርት ቤቶችንና ሰባት አዳሪ ትምህርት ቤቶችን 
ከኢንስቲትዩቱ በተገኙ ሥልጠናዎች በመታገዝ በተባለው 
ጊዜና በጀት ሠርቶ ማጠናቀቅ እንደተቻለ ያመለክታሉ::    

በአጠቃላይ ኢንስቲትዩቱ የኮንስትራክሽን 
ኢንዱስትሪውን ችግሮች ለመፍታት እየሠራ መሆኑን 
ጠቅሰው፤ ችግሩ በኢንስቲትዩቱ ብቻ እንደማይፈታ 
ይገልጻሉ:: ችግሩ በትብብር ጭምር የሚፈታ መሆኑን 
ጠቅሰው፤ የዘርፉ ተዋንያን  በሙሉ  ጠንካራ ግንኙነት 
ቢኖራቸው የታሰበው ለውጥ ላይ መድረስ ይቻላል 
ይላሉ::

ሌላዋ ሠልጣኝ ወይዘሮ ንግሥት ኃይሉ በኢትዮጵያ 
ምድር ባቡር ኮርፖሬሽን  የኮንስትራክሽን፣ የዲዛይንና 
ግንባታ ቁጥጥር ፕሮጀክት ቢሮ፤ ፕሮጀክት ማናጀር  
ናቸው::  የኮንስትራክሽን ማኔጅመንት ኢንስቲትዩት 
ካዘጋጃቸው ሥልጠናዎች  በሦስቱ ተሳትፈዋል:: 
ሦስቱም ሥልጠናዎች ከሥራቸው ጋር ቀጥተኛ ግንኙነት 
እንዳላቸው ገልጸው፤ በሥልጠናው ያገኙትን እውቀት 
በጣም እየተጠቀሙበት እንደሚገኙ ያስረዳሉ::

የሥራ ክፍላቸው የዲዛይንና የኮንስትራክሽን 
ሱፐርቪዥን ፕሮጀክቶች ላይ የሚያተኩር  መሆኑን 
ገልጸው፣ በተለይም ከሥራቸው አንጻር በአግባቡ 
እየተረጎሙት እንዳሉ ይናገራሉ:: ሥልጠናው በሥራ ላይ 
የሚያጋጥሙ ችግሮችን እንደፈቱና  ከስታንዳርዱ ጋር  
እያጣጣሙ ለመጓዝ እንዲችሉ እንደረዳቸው እንዲሁም 
ከዚህ በፊት የነበሩ ክፍተቶችን ለመሙላት በእጅጉ 
እንዳገዛቸው ይናገራሉ:: 

የኢትዮጵያ ምድር ባቡር ኮርፖሬሽን አዳዲስ የግንባታ 
ጨረታዎችን ተወዳድሮ የሚሠራ  አዲስ ቡድን ማቋቋሙን 
የተናገሩት ወይዘሮ ንግሥት፣ ከዚህ አንጻር የተሰጠው 
የኮንስትራክሽን አስተዳደር ሥልጠናም ተቋሙ በጨረታ 
ያሸነፋቸውን ፕሮጀክቶች በወጉ አስተዳድሮ ውጤታማ 
እንዲሆን ትልቅ ዋስትና እንደሚሰጥ ይገልጻሉ::

‹‹እንደ ኮርፖሬሽን ብቻ ሳይሆን እንደሀገርም 
ፕሮጀክቶች በታቀደላቸው ጊዜ እና በጀት የመጠናቀቅ 
ችግር ይስተዋልባቸዋል›› ያሉት ወይዘሮ ንግሥት፣ ለዚህም 
ምክንያቱ በእቅድ አለመመራት እንደሆነ ይጠቅሳሉ:: 
ከዚህ አንጻር በተለይም  ሥልጠና ፕሮጀክቶች ተጸንሰው 
እስከሚወለዱ ድረስ ምን ዓይነት ሳይንሳዊ አካሄድን 
መከተል እንደሚያስፈልግ ግንዛቤ  ያስጨበጠ  መሆኑን 
ያስረዳሉ:: ፕሮጀክቶች ሲታቀዱ ጊዜን፣ የግንባታውን 
መጠነ ስፋት፣ ካፒታልን፣ ግብዓትን እና የሰው ኃይልን 
ተገማች ማድረጋቸውን ማረጋገጥ እንደሚያስፈልግ 
መረዳታቸውን ይገልፃሉ::

በሥልጠናው ያገኙትን  መሠረታዊ እውቀትና ልምድ 
ታሳቢ በማድረግ እቅዶችን እያዘጋጁ እንደሚገኙም 
ይጠቁማሉ:: በኮንስትራክሽን ዘርፍ ሥራዎች በቡድን 
እንደሚሠሩ ገልጸው፤ በሥልጠናው የተገኙ አዳዲስ 
አሠራሮችን ለሌሎች ባለሙያዎችም የማሳወቅ ሥራ 
መሠራቱን ነው የተናገሩት::

ሥልጠናው ተጠናክሮ መቀጠል እንዳለበትና 
የሥልጠናውን ተተግባሪነት ከንድፈ ሃሳብ (ከቲየሪ)  
በዘለለ ፕሮጀክቶች በሚገኙበት አካባቢ እየሄዱ  የሥራ 
ላይ ሥልጠናዎችን መስጠት እንደሚያስፈልግ እና በዘረፉ 
የተሻለ አፈጻጸም ካላቸው የግልና የመንግሥት ተቋማት 
ጋርም የልምድ ልውውጥ የማድረግ ልምድ እንዲኖርም 
ጠይቀዋል:: ኢንስቲትዩቱ የኢንዱስትሪውን ችግሮች 
ፈትቶ የተወዳዳሪነት አቅሙን ማሳደግ እንዲችልም 
የሚሰጠውን ሥልጠና  በተግባር  የሚመዝንበት አሠራር 
እንዲኖረው አስተያየት ሰጥተዋል:: 

 
               

  የኮንስትራክሽን ዘርፉን በሥልጠና የመታደግ ጥረት

ወይዘሮ ንግሥት ኃይሉወይዘሮ ሲሳይ ጉታአቶ አደም የሱፍ

ሥልጠናው መሐንዲሶች 
በትምህርት ቆይታቸው 

ያካበቱትን እውቀት 
እንዲያስታውሱና ዓለም 
የደረሰባቸውን  አዳዲስ 

አሠራሮችንም እንዲያውቁ 
ያደረገና ያነቃቃ ነው::

ብርሃን ፈይሳ

ፈረንሳይ ዛሬ በምታስተናግደው የቤት ውስጥ 
ቱር ውድድር የስፖርት ቤተሰቡን ቀልብ ልትይዝ 
ችላለች፡፡ የአትሌቲክስ ስፖርት ፈርጦች ጎልተው 
እንደሚታዩ በሚጠበቅበት ፉክክር በተለይም 
ኢትዮጵያውያን አትሌቶች እርስ በእርስ ለአሸናፊነት 
የሚያደርጉት እልህ አስጨራሽ ፍልሚያ ይታያል፡፡ የዓለም 
አትሌቲክስ የወርቅ ደረጃ ከሰጣቸው የቤት ውስጥ የቱር 
ውድድሮች መካከል አንዱ በፈረንሳይ ቱሪን የሚደረግ 
ሲሆን፤ ስፍራው ፈጣን ሰዓት እንዲሁም ክብረወሰን 
የሚመዘገብበት በመሆኑ ከፍተኛ ትኩረት ይሰጠዋል፡፡ 

በተለያዩ ዓለማት ለአንድ ወር ያህል እየተካሄደ 
የሚገኘው የቤት ውስጥ ቱር በቀናት ልዩነት አትሌቶችን 
በማፎካከር ጭምር ያሉበትን የብቃት ልክ የሚፈትን 
ነው፡፡ ከሳምንታት በኋላ በግላስኮ ለሚካሄደው የዓለም 
የቤት ውስጥ ሻምፒዮና በቀጥታ ሃገርን ለመወከል 
የሚያስችለውን ነጥብ ለመሰብሰብ እንዲሁም ለውድድሩ 
እንደ ዝግጅት ለመጠቀም በማሰብ በርካታ አትሌቶች 
ይሳተፉበታል፡፡ ዛሬም ሌቪን ላይ በሚደረገው 
ቱር ስመጥር የስፖርቱ ከዋክብት እርስ በእርሳቸው 
ጠንካራ ፉክክር እንደሚያደርጉ እርግጥ ቢሆንም፤ 
በሻምፒዮናውም የእነዚህን አትሌቶች የበላይነት 
እንደሚጎላ በስፖርት ቤተሰቡ ዘንድ ከወዲሁ በጉጉት 
የሚጠበቅ ሆኗል፡፡  

ጠንካራ ፉክክር እንደሚታይባቸው ከሚጠበቁ 
ርቀቶች መካከል የወንዶች 3ሺህ ሜትር ከባድ ሚዛን 
ሊባል የሚችል ነው፡፡ እነዚህ አትሌቶች ኢትዮጵያውያኑ 
የርቀቱ የቤት ውስጥ እንዲሁም ከቤት ውጪ ክብረወሰን 

ስፖርት

ባለቤት ለሜቻ ግርማ፣ በቅርቡ የርቀቱን ፈጣን ሰዓት 
ያስመዘገበው ሰለሞን ባረጋ፣ በርቀቱ 4ኛው የምንጊዜም 
ፈጣን ሰዓት ባለቤት ጌትነት ዋለ እንዲሁም የ5 ኪሎሜትር 
ቻምፒዮና ሐጎስ ገብረሕይወት ናቸው፡፡ አትሌቶቹ 
ከቀናት በፊት በተለያዩ የአውሮፓ ከተሞች በተደረጉ 
የተለያዩ ውድድሮች ተሳታፊ በመሆን አስደናቂ ውጤት 
ማስመዝገባቸው ይታወቃል፡፡ በመሆኑም ከእነዚህ 
አትሌቶች አብላጫውን በመያዝ የ15ቱን ዙር የመጨረሻ 
መስመር የሚረግጠውን አትሌት አስቀድሞ ለመገመት 
አዳጋች አድርጎታል፡፡

የ3ሺህ ሜትር ስፔሻሊስቱ ለሜቻ ግርማ ከሳምንት 
በፊት ቦስተን ላይ የቤት ውስጥ ውድድር የቦታውን 
ክብረወሰን በማስመዝገብ ጭምር ማጠናቀቁ የሚታወስ 
ነው፡፡ ወጣቱ አትሌት ከሁለት ዓመት በፊት ቤልግሬድ 
ላይ በተካሄደው የዓለም የቤት ውስጥ ሻምፒዮና 
የሃገሩን ልጅ ተከትሎ በመግባት የብር ሜዳሊያ 
ማጥለቁ የሚታወስ ነው፡፡ በዓለም ሻምፒዮና የሦስት 
ጊዜ እንዲሁም በኦሊምፒክ አንድ ጊዜ የብር ሜዳሊያ 
ለሃገሩ ያስገኘው ድንቅ አትሌት ባለፈው ዓመት እዚሁ 
ሌቪን ላይ የቤት ውስጥ 3ሺህ ሜትር ክብረወሰኑን 
ጨብጧል፡፡ በወቅቱ ውድድሩን 7:23.81 በሆነ ሰዓት 
ሲገባ፣ በወራት ልዩነት ከቤት ውጪ ደግሞ 7:52.11 በሆነ 
ሰዓት በመሸፈን ሁለቱንም ክብረወሰኖች በመሰባበር 
በርቀቱ ንግሥናውን አረጋግጧል፡፡ ቦስተን ላይ በነበረው 
ተሳትፎም 7:29.09 በሆነ ሰዓት በመግባት ነበር 
ያሸነፈው፡፡ በዛሬው ውድድር ላይም ከሃገሩ ልጆች ጋር 
ተፎክክሮ ድሉን የግሉ ያደርግ ይሆን የሚለው የስፖርት 
ቤተሰቡ በጉጉት የሚጠብቀው ነው፡፡  

ከቀናት በፊት ቱሪን ላይ በነበረው ውድድር 

ኢትዮጵያውያን አትሌቶች 
በተለያዩ ርቀቶች የበላይነቱን 
መቆጣጠር ችለው ነበር፡፡ 
ከእነዚህ አትሌቶች መካከል 
አንዱ የሆነው የ10ሺ ሜትር 
ኦሊምፒክ ሻምፒዮናው 
ሰለሞን ባረጋ በአሸናፊነት 
ማጠናቀቁ የሚታወስ 
ነው፡፡ በረጅም ርቀት የመም 
ሯጭነቱ የሚታወቀው 
ሰለሞን በዚህ ርቀት የቤት 
ውስጥ ውድድሮችም 
ውጤታማነቱን በተደጋጋሚ 
ያስመሰከረ አትሌት መሆኑ 
ታወቃል፡፡ እአአ በ2018 
በርሚንግሃም ላይ ኢትዮጵያን 
ወክሎ የብር ሜዳሊያ ያጠለቀ 
ሲሆን፤ ኢትዮጵያ በሜዳሊያ 
ብዛት ከዓለም አንደኛ ሆና 
ባጠናቀቀችበት የ2022ቱ የቤልግሬድ ሻምፒዮና ላይ 
የወርቅ ተሸላሚ ነበር፡፡ ስኬታማው አትሌት ከቀናት 
በፊት በቱሪን ርቀቱን ለመሸፈን 7:25.82 የሆነ ሰዓት 
የፈጀበት ሲሆን፤ ይኸውም ቀድሞ ከነበረው በ4 ሰከንዶች 
የፈጠነ ነው፡፡ ይኸውም ሰለሞን በርቀቱ ያለውን አቋም 
የሚያመላክት ከመሆኑም በላይ በዓለም ሻምፒዮናው 
ዳግም ሃገሩን ለመወከል ይችል ዘንድ የሚያስመዘግበውን 
ነጥብ መጨመር ይጠበቅበታል፡፡ በመሆኑም ጠንካራ 
ተፎካካሪ ሆኖ እንደሚቀርብ ግልጽ ነው፡፡

ሌላኛው ወጣት አትሌት ጌትነት ዋለ ሲሆን፤ ይህ 

ቀልብ ሳቢው የኢትዮጵያውያን አትሌቶች እርስ በእርስ ፉክክር በፈረንሳይ 

አትሌት እአአ በ2021 እና 2022 እዚሁ ሌቪን ላይ 
በአሸናፊነት ማጠናቀቁ የሚታወስ ነው፡፡ ቱሪን ላይ 
ሰለሞንን ተከትሎ የገባው አትሌቱ ዛሬም ለሁለቱ 
አትሌቶች ፈተና እንደሚሆን አያጠያይቅም፡፡ ሌላኛው 
የመካከለኛ ርቀት ጠንካራ አትሌት ሐጎስ ገብረሕይወትም 
በውድድሩ ተፎካካሪ እንደሚሆኑ ከተገመቱ 
ኢትዮጵያውያን መካከል አንዱ ነው፡፡ አትሌቱ ከረጅም 
ጊዜ ጉዳት በኋላ ወደ ብሔራዊ ቡድን በመመለስ ሪጋ ላይ 
በተካሄደው የጎዳና ውድድር በ5ኪሎ ሜትር ሻምፒዮን 
መሆኑ ይታወሳል፡፡ 

 

የፌዴራል ፍርድ ቤቶች የፍርድ አፈጻጸም 
ዳይሬክቶሬት

በፍ/ባለመብት ቼሻየር ፋውንዴሽን አክሽን ፎር ኢንክሉዥን እና በፍ/ባለዕዳ ኢንተግሬትድ  ኮሚዩኒት 

ኤዱኬሽን ኤንድ ዲቨሎፕመንት አሶስየሽን መካከል ስላለው የፍርድ አፈጻጸም ጉዳይ  የፌዴራል 

የመጀመሪያ ደረጃ ፍ/ቤት በመ/ቁጥር 175369 በ17/3/2014ዓ.ም እና በመ/ቁ 179068 በ9/5/2014 ዓ.ም 

በዋለው ችሎት በሰጠው ትዕዛዝ መሠረት በን/ስ/ላ/ክ/ከተማ ወረዳ 02 የፍ/ባለመብት ግቢ ውስጥ የሚገኙ 

ንብረቶች ቴክኒክ ክፍሉ ግምት ያወጣላቸው የሐራጅ  ሽያጭ መነሻ ዋጋ ብር 79,885 (ሰባ ዘጠኝ ሺህ 

ስምንት መቶ ሰማንያ አምስት ብር) ሆኖ የካቲት 21 ቀን 2016 ዓ/ም በሐራጅ ይሸጣል፡፡ የተጫራቾች 

ምዝገባ በ4፡30 ሰዓት ተጀምሮ የቀረቡ ተጫራቾች ተመዝግበው እንደተጠናቀቀ ወዲያውኑ ጨረታው 

የሚካሄድ ይሆናል፡፡

  የሐራጁ ሽያጭ የሚካሄደው በፌዴራል ፍርድ ቤቶች የፍርድ አፈጻጸም ዳይሬክቶሬት  የጨረታ አዳራሽ 

ውስጥ ሲሆን፣ ንብረቱን ተጫርተው ለመግዛት የሚፈልጉ ተጫራቾች ከጨረታው ቀደም ብሎ ባሉት 

አራት የሥራ ቀናት ውስጥ ባለመብቱ ለማስጎብኘት በሚመርጧቸው ሶስት የስራ ቀናት በፌ/ፍ/ቤቶች 

የፍርድ አፈፃፀም ዳይሬክቶሬት ሐራጅ ክፍል ድረስ ከጠዋቱ በ3፡30 ጀምሮ በመገኘትና ባለመብቱ 

በሚያቀርበው ትራንስፖርት ንብረቱን ባለበት ቦታ ድረስ በመወሰድ መጎብኘት የሚችሉ ሲሆን እያንዳንዱ 

ተጫራች በሚጫረትበት ወቅት   የንብረቱን  ግምት 1/4 ኛውን በንግድ ባንክ በተረጋገጠ C.P.O ማስያዝ 

ይኖርበታል፡፡ከ1/4ኛ አስበልጦም ሆነ አሳንሶ C.P.O የሚያመጣ ተጫራች በጨረታው አይካፈልም፡፡  

በጨረታው አሸናፊ የሆነው ግለሰብ አሸናፊ የሆነበትን ገንዘብ በአጠቃላይ ጨረታውን ካሸነፈበት ቀን 

ጀምሮ በፍ/አ/ዳ/ስም C.P.O አሰርተው በኢትዮጵያ ንግድ ባንክ በተከፈተ አሰርቶ ሙሉ ገንዘቡን በ15 

ቀናት ውስጥ ገቢ ማድረግ አለበት የፍ/አ/ዳይሬክቶሬት ንብረቱን በህጋዊ መንገድ በሐራጅ ስለመሸጡ 

ለሚመለከተው አካል ማስረጃ ከመፃፍ ባለፈ ስም የማዛወር ግዴታ የሌለበት መሆኑን እንገልፃለን፡፡

የሐራጅ ሽያጭ ማስታወቂያ 

Ethiopian shipping and logistics would like to invite interested and  eligible bidders for 
purchase of lubricant and oil for Modjo port and terminal branch office upon fulfilling 
of the following terms and conditions.
1. Bidders who are engaged in the sector shall present renewed trade license, trade 

registration certificate, VAT registration, current tax clearance certificates, TIN 
certificate and supplier list registration certificate.

2. To access the tender document Bidders shall register on our enterprise supplier list by 
using the Link: https://ehog.fa.em2.oraelecloud.com/fscmUI/faces/PrePosRegisterS
upplier?preBuId-300000003585149 or register in person at Head Office 10th floor at 
procurement department upon fulfilling trade license certificate and TIN (Taxpayer 
Registration Certificate) starting from the date of this announcement.

3. The bid shall be valid for the period of 45 days after the system bid closing date.
4. Bidders shall submit bid security in person at Head Office of the enterprise 10th floor 

procurement department and the amount of the bid security shall be 100,000 (One 
Hundred Thousand) birr. The type of acceptable bid security is unconditional bank 
guarantee or cash payment order (CPO). The bid security shall be valid for twenty-
eight days (28) beyond the end of the validity period of the bid proposal which shall 
be remained valid for a period  of 45 + 28=73 days.

5. Bidders shall give their price at Lines level in the System.
6. To create better understanding on the bid document ESL will hold pre bid conference 

with all bidders on the 10th date of the floating of the bid by the newspaper or by 
next working day at ESL head office 10th floor procurement department.

7. The deadline for bid submission is date and time of ERP System.
8. Ethiopian Shipping & Logistics Services Enterprise reserves the right to accept or 

reject the bids partially or totally.
For more information please call Tele 011-5-54-97-81/86 

Website: www.eslse.et

Ethiopian Shipping and Logistics
Enterprise

Invitation to Bidders
TENDER NO RFQ ESLSE/COR/NEG/PRF/2022/01053

